
ሕልሙ ንኸተግብር ካብ ስደት ሕልሙ ንኸተግብር ካብ ስደት 
ዝመጸዝመጸ

ኣብነታዊ ሓረስታይኣብነታዊ ሓረስታይ

መዐቀኒ ብልሒ ኣእምሮመዐቀኒ ብልሒ ኣእምሮ

“ኣብ ዞባና ኣብ ባሕሪን “ኣብ ዞባና ኣብ ባሕሪን 
ምድሪን ገና ዘይተዳህሰሰምድሪን ገና ዘይተዳህሰሰ

ቅርስታት ኣሎ”ቅርስታት ኣሎ”ኣሉታዊ ጽልዋ መዘናኣሉታዊ ጽልዋ መዘና

ፕረዚደንት ኢሳይያስ፡ ንልኡኽ ‘ዞባ ናጻ ንግዲ ኣህጉር ኣፍሪቃ’ ኣዘራሪቡ
ፕረዚደንት ኢሳይያስ ኣፈወርቂ፡ ብዋና 

ጸሓፊ ‘ዞባ ናጻ ንግዲ ኣህጉር ኣፍሪቃ’ 
ዋምከለ መነ ንዝተመርሐ ልኡኽ፡ 
ትማሊ 1 ሕዳር  ኣብ ዓዲ-ሃሎ ተቐቢሉ 
ኣዘራሪቡ።

ኣብ’ቲ ርክብ፡ ፕረዚደንት ኢሳይያስ፡ 
ኣብ መንጎ ሃገራት ኣፍሪቃ ክህሉ ዝድለ 
ናጻ ንግዲ ንኽፍጠር፡ ሃገራት ጸጋታተንን 
ዓቕሚ-ሰበንን ኣጐሳጒሰን፡ ምዕቡል ትሕተ-
ቅርጺ መሰረት ዝገበረ ኢንዱስትሪታት 
ብምህናጽ፣ ኣፍሪቃ ካብ ጥረ ነገራት 
ሓሊፋ ዝተመስርሑ ውዱኣት ፍርያት 
ናብ ዕዳጋ እተቕርበሉ ኩነታት ክፍጠር 
ከምዘድሊ ኣስሚሩሉ።

ሃገራት ኣፍሪቃ ንኸም’ዚ ዝኣመሰለ 
ጽምዶታት ድልዋት ኣብ ዝኾናሉ 
እዋን፡ ንምወላ ኣብ ኣህጉራውያን 
ፋይናንሳውያን ትካላት ስለዝምርኰሳ፡ ናጻ 
ሕርያአን ክገብራ ከምዝሽገራ ዝጠቐሰ 
ፕረዚደንት ኢሳይያስ፡ ዝተወሃሃዳ ሓያላት 
ኣፍሪቃውያን ፋይናንሳውያን ትካላት 
ብምፍጣር፣ ዝተፈልየ ሓድሽ ሕግታትን 

ኣገባባትን ንግዲ ኣዋዲደን ብምውርጻጽ፣ 
ከምኡ’ውን ሃገራት ኣፍሪቃ ኣብ ንጹር 
ፕሮጀክትታት ዝነጥፉ ክኢላታት 
ኣወሃሂደን ምስ ዝሰርሓ፡ ሓባራዊ ዕብየት 
ከመዝግባ ከምዝከኣል ገሊጹ።

ዋና ጸሓፊ ዋምከለ መነ ኣብ ዝሃቦ 
ሓበሬታ፡ ዕላማ ዑደቱ - ምስ ፕረዚደንት 
ኢሳይያስን ካልኦት ሰብ-መዚ መንግስቲ 
ኤርትራን፡ ብዛዕባ ኢንዱስትርያዊ 
ኩነታት ኣፍሪቃን ንመጻኢ ዘሎ ዕድላትን 
ከምኡ’ውን መላእ ኣፍሪቃ ብሓባር ናብ 
ምዕባለ ብዛዕባ እትግስግሰሉ ሜላታት 
ናጻ ንግዲ ንምዝርራብ ከምዝዀነ 
ብምጥቃስ፡ ኣፍሪቃ ኣብ’ዚ እዋን’ዚ 
ንኸምዚ ዝኣመሰለ ጽምዶታት ድልውቲ 
ዘይክትህሉ ስለእትኽእል፣ ንምብግጋሱ 
ዝሕግዝ ስጉምቲ ዝውሰደሉ ግዜ ሕጂ 
ከምዝዀነ ኣገንዚቡ። 

ልኡኽ ‘ዞባ ናጻ ንግዲ ኣህጉር 
ኣፍሪቃ’ ብድሕሪ’ዚ፡ ብኽነት ማይን 
ካልእ ጸጋታትን ብምንካይ፡ ኣብ ዓዲ-ሃሎ 
ንዝለምዕ ዘሎ መስኖኣዊ ሕርሻ ተዓዚቡ።

ሰንዓፈ - ኣብ ምዕባለ ባህልን ስፖርትን ዝነጥፉ መምህራን ሰልጢኖም
ኣብ ሰንዓፈ፡ ኣብ መዳያት ባህሊ፡ ስፖርትን 

ጥዕናን ንዝነጥፉ፣ ካብ ኩለን ኣብያተ-
ትምህርቲ ዝተዋጽኡ መምህራን፡ ድሌታትን 
ዝንባለታትን ተመሃሮኦም ኣለልዮም 
ንኽሰርሑ ዝሕግዝ ስልጠና ተወዲቡ።
እቲ ብ22ን 23ን ጥቅምቲ ዝተዋህበ 

ስልጠና፡ ድሌታትን ዝንባለታትን 
ተመሃሮኦም ንምልላይ ክኽተልዎ ኣብ 
ዘለዎም ሜላታት፣ ከምኡ’ውን ኣብ ተራ 
ኣብያተ-ትምህርቲ ኣብ ዕብየት ባህልን 
ስፖርትን ዘተኰረ ኰይኑ፡ ብሓላፊ ስነ-
ምምህርና ኣብ ንኡስ ዞባ ሰንዓፈ መምህር 
ብርሃነ ዮውሃንስ እዩ ተዋሂቡ።
ኣብ ዓመተ-ትምህርቲ 2024/2025፡ 

መደባት ስፖርትን ባህልን ብሓድሽ 
ኣወዳድባን መንፈስን ኣብ ኩለን ኣብያተ-

ትምህርቲ ክስራሓሉ ምዃኑ፡ መምህር 
ብርሃነ ብተወሳኺ ኣብሪሁ።
ሓላፊ ኣሃዱ ባህሊ፡ ስፖርትን ጥዕናን 

መምህር ዓብለል ተኽለ ብወገኑ፡ ተመሃሮ 
ኣብ ሓድሕዶም ዘካይድዎ ውድድራት፡ 
ሓያል ስምዒት ዝቕስቕስን ብቑዓት 
ተሳተፍቲ ዝሃንጽን ስለዝኾነ፡ መምህራን 
ብዕቱብ ክሰርሑሉ ኣተሓሳሲቡ።
ተሳተፍቲ ብወገኖም፡ ንኣድማዕነት 

ዝውጠን መደባት፡ ንመምህራን ባህላውን 
ስፖርታውን ስልጠናታት ክውደብ፣ ኣብ 
ስፖርታዊ ንጥፈታት ተሓጺረን ዘለዋ 
ኣብያተ-ትምህርቲ ባህላዊ ንጥፈታት’ውን 
ከካይዳ፣ ዓመት መጸ ዝውደብ ቅነ ኣብያተ-
ትምህርቲ ንምድንፋዕ ድማ ቀጻሊ ጎስጓስ 
ክካየድ ዝብል ርእይቶታት ኣቕሪቦም።

ደቡብ - ሓረስቶት ኣብ ምእካብ ምህርቲ ክጓየዩ ጻውዒት ቀሪቡ
ሓረስቶት ዞባ ደቡብ፡ ብህጡር ክራማት 

ኣብ ጽቡቕ ደረጃ ዝበጽሐ ዘራእቶም 
ብሰንኪ ጸያቕ ማዕጺድ ከይከስርዎ፡ ኣብ 
ምእካቡ ክጓየዩ ጻውዒት ቀሪቡ።
ዋና ዳይረክተር ክፍሊ ሕርሻን 

መሬትን ኣቶ የማነ ኣባይ ኣብ ዝሃቦ 
ሓበሬታ፡ ዘሎናዮ ወቕቲ መብዛሕትኡ 
ዘራእቲ ዝነቕጸሉ ስለዝኾነ ሓረስቶት 
ክቀላጠፉ፣ እቶም ጉልበት ዝሓጽሮም 
ድማ ብደረጃ ኮምን ምምሕዳራትን 
ዝሕገዙሉ ባይታ ክፍጠር ተማሕጺኑ።
ንኩነታት ክራማት ኣመልኪቱ፡ ኣቶ 

የማነ፡ ካብ መፋርቕ ወርሒ ሰነ ክሳብ 

መወዳእታ ወርሒ ነሓሰ ኣዝዩ ጽዑቕን 
ሰፊሕ ዝርገሐ ዝነበሮን ዝናብ ኣብ ኩለን 
ንኡስ ዞባታት ከምዝወቕዐ፣ ንኡሳን 
ዞባታት መንደፈራ፡ ዓዲ-ዃላን ጸሮናን 
ድማ ዝለዓለ መጠን ዝናብ ዝረኸባ 
ከምዝዀና ብምጥቃስ፡ ካብ 759 ክሳብ 
957 ሚሊ-ሜተር ከምዘመዝገባ ገሊጹ።
ብዛዕባ ንሓረስቶት ዝተገብረ ደገፍ ኣብ 

ዝሃቦ ሓበሬታ ድማ፡ ኣብ ምስሳን እቶት 
ዝውዕል 376 ኩንታል ምሩጽ ዘርኢ 
ስርናይ ንኣብነታውያን ሓረስቶት፣ 60 
ሽሕ ሊትሮ ፈሳሲን ልዕሊ 616 ሽሕ 
ኩንታል ደረቕን ባህርያዊ ድዅዒ ከኣ 

ንሓረስቶት ብሓፈሻ ከምእተዓደለ 
ኣብሪሁ። 
እዚ ከም’ዚ’ሉ እንከሎ፡ 422 

ዲጋታትን ራህያታትን ከምዝመልኣ፣ 
መገሃጫታትን ሕዛትታትን ድማ እኹል 
ማይ ስለዝረኸበ ጽቡቕ ከምዝበቘለ 
ሓቢሩ። 
ኣብ ዞባ ደቡብ፡ ሎሚ ዓመት ብሓፈሻ 

98 ሚእታዊት ናይ ሕርሻ መሬት 
ክሕረስ ከሎ፡ 81 ሚእታዊት ኣእካል፣ 
17 ሚእታዊት ጥረታት፣ ዝተረፈ ድማ 
ናይ ቅብኢ ኣዝርእቲ ከምእተዘርአ፡ 
ሰነዳት ክፍሊ ሕርሻን መሬትን የነጽር።

ባጽዕ - ኣቦ-መንበር ሃማመተኤ፡ ምስ መምህራን ዘትዩ
ኣቦ-መንበር ሃገራዊ ማሕበር 

መንእሰያትን ተመሃሮን ኤርትራ ኣቶ 
ሳልሕ ኣሕመዲን፡ “ምህናጽ ሃገር፡ 
ብምህናጽ ብቑዕ ዜጋ - ብውሁድ 
ስራሕ” ብዝብል ኣርእስቲ ዝተዳለወ 
ሰሚናር፡ ንሓለፍቲ ኣሃዱታት ጨንፈር 
ትምህርቲ፡ ኣብያተ-ትምህርቲ ንኡስ 
ዞባታት፡ ሱፐርቫይዘራትን ርእሰ-
መምህራንን ኣካዪዱ። 
ኣብ’ቲ ብ21 ጥቅምቲ ዘካየዶ ሰሚናር፡ 

ኣቶ ሳልሕ፡ ተልእኾን ዕላማን ማሕበር 
ኣብ ፖለቲካዊ፡ ውድባዊ፡ ጥዕናዊ፡ ባህላዊ፡ 
ማሕበራዊ፡ ትምህርታውን ስፖርታውን 
መደባት፣ ስልጠና ንወዳቤታት፣ ምዕጣቕ 
ሞያ ንመንእሰያት፣ ከምኡ’ውን 

ተበጻሕነት ማሕበር ኣብ ጨናፍር 
ትካላት ትምህርትን ጥዕናን ካልእን 
ዘተኰረ፡ ሰፊሕ መብርሂ ሂቡ።
ቤት-ትምህርቲ፡ በዓል ራእይን ሞያን፣ 

ፍልጠት ዝዓጠቐ ብቑዕን ሃገራውን 
መንእሰይ ዝፈርየሉ ትካል ከምዝዀነ 
ዝጠቐሰ ኣቶ ሳልሕ፡ መምህራን ኣብ 
ምምእዛን መንእሰያት ዘካይድዎ 
ዕማማት፡ ኣብ’ቲ ውፉይ፡ ሓላፍነታውን 
ፖለቲካዊ ንቕሓቱ ዝበረኸን ወለዶ 
ንምህናጽ ብሃማመተኤ ዝግበር ጻዕሪ 
ኣስተዋጽኦ ከምዘለዎ ገሊጹ። 
  ኣቦ-መንበር ሃገራዊ ማሕበር 

መንእሰያትን ተመሃሮን ኤርትራ ኣቶ 
ሳልሕ ኣሕመዲን ኣብ መወዳእታ፡ 

ኩሉመዳያዊ ምትሕብባር ማሕበር ምስ 
ሚኒስትሪ ትምህርቲ ንምዕማቚ ውሁድ 
ስራሕ ክካየድ ምዃኑ ብምሕባር፡ 
ካልኦት ኣካላት’ውን ተመሳሳሊ 
ተበግሶታት ክወስዱ ተላብዩ። 
ተሳተፍቲ ኣብ መወዳእታ፡ ሞያዊ 

ዓቕሚ መንእሰያት ዘበርኽ ስልጠናታት 
ክውደብ፣ ሓድሕዳዊ ተመክሮ 
ንምቕሳም ስሩዕ ርክባት ክካየድ፣ ዑደት 
ናብ ልምዓታውን ታሪኻውን ቦታታትን 
ክድፋኣሉ፣ ንቕሓት መንእሰያት 
ዘበርኽ ጽሑፋት ቀጻልነት ክህልዎ፣ 
ከምኡ’ውን ባህላዊ ንጥፈታት ክሰፍሕ 
ዝብል ርእይቶታትን ለበዋታትን 
ኣቕሪቦም።

ዓንሰባ - ኣፍልጦ ኣብ ክንክን ህጻናት ንምብራኽ ይስራሕ
ኣብ ዞባ ዓንሰባ፡ ንቕሓትን ኣፍልጦን 

ኣዴታት ኣብ ክንክን ህጻናት ብሓፈሻ፡ 
ኣብ ጥዕና ናጽላታትን ተፈጥሮኣዊ 
ሕማማትን ድማ ብፍላይ ንምዕባይ 
ይስራሕ ኣሎ።
ኣብ ሆስፒታል ከረን ሓላፊ ክፍሊ 

ሕክምና ህጻናት ዶ/ር ተኽለ ጸጋይ ኣብ 
ዝሃቦ ሓበሬታ፡ ህጻናት ልዑል ክንክንን 
ኣቓልቦን ከምዘድልዮም ብምሕባር፡ 
ዋላ’ኳ እቲ ዝጸንሐ ንቕሓት እናበረኸ 
ይመጽእ እንተሎ፡ ናብ’ቲ ዝድለ ደረጃ 
ንምብጽሑ ሓያል ጻዕሪ ከምዝሓትት 
ኣነጺሩ።

“ክንክን ህጻን ቅድሚ ምውላድ’ዩ 
ዝጅምር” ዝበለ ዶ/ር ተኽለ፡ ዝኾነት 
ኣደ ክትጠንስ ኣብ እትውስነሉ፡ ሰብነታ 
እኹል ዓቐን ‘ፎሊክ ኣሲድ’ ከምዘለዎ 
ክተረጋግጽ፣ ከምኡ’ውን ኣብ ኣመጋግባኣ 
ጥንቃቐ ክትገብርን ቀጠልያ ኣሕምልቲ 
ክተዘውትርን መኺሩ።
ኣብ ዕብየት ህጻን እተን ቀዳሞት ሽሕ 

መዓልታት ኣገደስቲ ምዃነን ብምጥቃስ፡ 
ኣዴታት ኣብ ኣእምሮ ደቀን ከስርጽኦ 
ዝግብአን ባህሪ ብዕቱብ ክሰርሓሉን 
ብመኣዛታት ሃብታም ዝኾነ መግቢ 
ክምግብኦምን ኣረዲኡ።

ኣሞሪም፡ ኣሰልጣኒ ማን ኣሞሪም፡ ኣሰልጣኒ ማን 
ዩናይትድ ኮይኑዩናይትድ ኮይኑ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 
ትንሱእ ፍስሃየ
ሳምራዊት ሃብተ

ሎሚ ኣብ ER-TV
ሰዓት  መደብ

09፡00  ሃገራዊ መዝሙር
09፡05  ኤሮቢክስ
09፡40  ሃሎ ቈልዑ
10፡15  ፓኖራማ
11፡00   ለሰ ስፖርት
12፡30  ዜና (ትግርኛ)
12፡55  ምኽሪ ሞያዉያን
13፡30  ዜና (ዓረብ)
13፡50  መልሲ ኣብ መስመር
14፡30  ናትራን
17፡00  ዶክመንት
17፡30  ሳይዳ
18፡30  ደረት ቃና
20፡00  ዜና (ትግረ) 
20፡13  ፊልም ረብዓት
21፡00  ዜና (ትግርኛ)  
21፡25  ተክ-ኢንሳይት
22፡00  ዜና (ዓረብ) 
22፡10  ጽባቐ
22፡30  ዜና  (እንግሊዝ) 

ማእከል - ብቕዓትን ድሕነትን ሕርሻዊ ምህርቲ ንምርግጋጽ ይሰርሕ
ጨንፈር ኣገልግሎት ዞባዊ ቁጽጽር ዞባ 

ማእከል፡ ብቕዓትን ድሕነትን ሕርሻዊ 
ምህርትን ፍርያትን ንምርግጋጽ ኣበርቲዑ 
ይሰርሕ ከምዘሎ፡ ሓላፊ’ቲ ጨንፈር ኣቶ 
ዮውሃንስ ገብረወልድ ሓቢሩ።
ኣቶ ዮውሃንስ፡ እቲ ጨንፈር ኣብ 

ዝሓለፈ 9 ኣዋርሕ፡ ንውሸባ ብቚሊ 
ዝምልከት ኣዋጅ፣ ጸባን ውጽኢት ጸባን 
ዝምስርሓ ትካላት ከማልእኦ ዘለወን 
ደረጃታት ንምውሳን ዝወጸ ሕጋጋት፣ 
ከምኡ’ውን ንኣተሓሕዛ፡ ኣጠቓቕማ፡ 
ኣከዛዝናን ኣወጋግዳን ጸረ-ባልዕ ንምውሳን 
ዝወጸ ሕጋዊ ምልክታ መሰረት ብምግባር፡ 
ዕቱብ ቁጽጽራዊ ስርሓት ከምዘካየደ 
ገሊጹ።

ዜና
ምስ ጨንፈር ሕግን ስርዓትን 

ብምውህሃድ’ውን፡ ኣብ ሳልሳይ ርብዒ 
ዓመት 2024፡ ምንጮምን ብቕዓቶምን 
ኣብ ዘይተረጋገጸ፣ ከምኡ’ውን ንጸሓይን 
ንፋስን ኣብ ዝተቓልዑ ናይ እንስሳን 
ብቚልን ፈሳስን ደረቕን መድሃኒታት 
ኣተኲሩ፡ ውጽኢታዊ ስራሕ ከምዝዓመመ 
ብምንጻር፡ ሳላ ዝተኻየደ ውሁድ 
ጻዕሪን ጎስጓሳትን፡ ምጥቃም ከሚካላትን 
መድሃኒትን እናንቈልቈለ ይኸይድ 
ከምዘሎ ኣረጋጊጹ።
ኣብ ንኡሳን ዞባታት በሪኽን ኣስመራን 

ንዝተኻየደ መስርሕ ምብዛሕ ምሩጽ 
ኣዝርእቲ ስርናይን ስገምን ንምቊጽጻር 
ብዝወጸ መደብ፡ ቅቡል ኰይኑ ዘይተረኽበ 

ዘርኢ ከምዝውገድ ከምእተገብረ 
ብምጥቃስ፡ እቲ መስርሕ ኣብ ንኡሳን 
ዞባታት ሰረጀቓን ጋላ-ነፍሕን ከምዝቕጽል 
ኣብሪሁ። 
ሕማማትን ባልዓትን ንምንጻር ናይ 

ቈጽሊ ቅምሶ ብምውሳድ ብዝተኻየደ 
ውሁድ ስራሕ’ውን፡ ኣብ ውሽጢ 9 
ኣዋርሕ ቅቡል ኮይኑ ዝተረኽበ 265 
ኩንታል ምሩጽ ዘርኢ ድንሽ ኣብ 
መኽዘናት ከምእተኣከበን እቲ መስርሕ 
ይቕጽል ከምዘሎን ከኣ ሓቢሩ።
ጸባን ስጋን ውጽኢቱን ኣብ ዝምስርሓ 

ብግሊ ዝውነና 14 ትካላት ብዝተገብረ 
ቁጽጽር፡ ናይ ንጽህናን ብቕዓትን ጉድለት 
ንዝተረኽበን 6 ትካላት ኣሰራርሓአን 

ከመሓይሻ ናይ ጽሑፍ 
መጠንቀቕታ ክወሃበን 
ከሎ፡ ክልተ ድማ ዘለውኦ 
ቦታ ቅቡል ኰይኑ 
ስለዘይተረኽበ፡ ደረጅኡ 
ዝሓለወ መመስርሕን 
መሸጥን ቦታ ክውንና 
መምርሒ ከምእተዋህበን 
ኣፍሊጡ።
ኣቶ ዮውሃንስ ኣብ 

መወዳእታ፡ ሓረስቶት 
ብቕዓቱ ዘይተረጋገጸ 
መድሃኒት እንስሳን ብቑልን 
ካብ ምዕዳግን ምጥቃምን 
ክቑጠቡ መኺሩ።

ዓንሰባ - ብቛንቋ ዓረብ ዝሰልጠኑ ተመሪቖም
ጨንፈር ሚኒስትሪ ቱሪዝም ዞባ ዓንሰባ፡ 

ምስ ጨንፈር ሚኒስትሪ ትምህርቲ 
ተወሃሂዱ ንሓደ ዓመት ብቋንቋ ዓረብ 
ዘሰልጠኖም 30 ኣባላት ቱሪዝምን 
መሻርኽቲ ኣካላትን፡ ብ26 ጥቅምቲ 
ተመሪቖም።

እቲ ስልጠና፡ ኣብ ቋንቋታት ዝነበሮም 
ኣፍልጦን ምልከትን ብምዕባይ፡ 
ውጽኢታዊ ስራሕ ንምዕማምን ተመክሮ 
ንምልውዋጥን ዝዓለመ’ዩ።
ዋና ዳይረክተር ክፍሊ ቱሪዝም ዞባ 

ዓንሰባ ኣቶ ሳልም ዓሊ ሳልም፡ እቲ 

ትምህርቲ መቐጸልታ ናይ’ቲ ኩሉመዳያዊ 
ዓቕሚ ኣባላት ክብ ንምባል ክካየድ 
ዝጸንሐ ንጥፈታት ከምዝዀነ ብምሕባር፡ 
ኣቐዲሞም’ውን ብቋንቋ ምልክት 
ዘሰልጠንዎም ኣባላት ከምዘመረቑን ኣብ 
መጻኢ ክቕጽል ምዃኑን ኣብሪሁ።

መንደፈራ -  መንእሰያት ብሞያ 
ሰልጢኖም

ኣብ ንኡስ ዞባ መንደፈራ፡ ብዝተፈላለየ 
ዓይነት ሞያታት ዝሰልጠኑ 89 
ደቂኣንስትዮ ዝርከብኦም 176 መንእሰያት 
ተመሪቖም።
እቲ ንሰለስተ ኣዋርሕ ብግብርን ክለሰ-

ሓሳብን ዝተዋህበ ስልጠና፡ ምዝርጋሕ 
መስመር ኤለክትሪክ፡ ምትካል ጸሓያዊ 
ጸዓት፡ መባእታዊ ቴክኖሎጂ ኮምፕዩተር፡ 
ምቕራጽ ተንቀሳቓሲ ስእሊ፡ ስነ-ጽባቐ 
ጸጉሪን ምምልኻዕን፡ ከምኡ’ውን ምትካል 
ድሽ ዘጠቓለለ’ዩ።
ኣብ’ቲ ናይ መመረቕታ ስነ-ስርዓት 

ቃል ዘስመዐ፡ ሓላፊ ሃማመተኤ ኣብ’ቲ 

ጊንዳዕ - ተሳትፎ ደቂኣንስትዮ ኣብ ትምህርቲ ይውስኽኣብ ንኡስ ዞባ ጊንዳዕ፡ ካብ መባእታ 
ናብ ማእከላይ ደረጃ ዝዓበያ ኣብያተ-
ትምህርቲ፡ ኣብ ዕቤት ተሳትፎ 
ደቂኣንስትዮ ዝምስገን ኣበርክቶ 
ይገብራ ከምዘለዋ ተሓቢሩ።
ኣብ ኣብያተ-ትምህርቲ መባእታን 

ማእከላይን ደረጃ ደንጎሎ-ላዕላይን 

ንኡስ ዞባ መንእሰይ ሳልሕ መሓመድ፡ 
እቲ መደብ ኣካልን መቐጸልታን ናይ’ቲ 
ዓቕሚታት መንእሰያት ንምምዕባል 
ዝሰላሰል ዘሎ መደባት ከምዝዀነ ገሊጹ።
 ሓላፊ ሃማመተኤ ዞባ ደቡብ ኣቶ 

ግርማይ ገብሩ ብወገኑ፡ ሃማመተኤ 
ክሳብ’ቲ ዝረሓቐ ከባቢታት ስልጠናታት 
ይህብ ከምዘሎ፣ ከም ውጽኢቱ 
ብርክት ዝበሉ ኣብ ርሑቕ ከባቢታት 
ዝርከቡ መንእሰያት ንዝረኸብዎ ዕድል 
ተጠቒሞም፡ ኣብ ምልዋጥ ሂወቶምን 
ከባቢኦምን ኣስተዋጽኦ ይገብሩ ከምዘለዉ 
ኣፍሊጡ።

ወኪል ተመረቕቲ ብግደኡ፡ ካብ’ቲ 
ንዓመት መመላእታ ዝቐሰምዎ ትምህርቲ፡ 
ኣብ ምንባብ፡ ምጽሓፍ፡ ምዝራብን 
ምርዳእን ዝሓሸ ክእለት ኣጥርዮም 
ምህላዎም ብምሕባር፡ ንዝያዳ ዕብየት 
ብተገዳስነት ክሰርሑሉ ምዃኖም ሓቢሩ።

ሓላፊ ጨንፈር ትምህርቲ መምህር 
ክፍላይ ዓንደሚካኤል ብወገኑ፡ ናይ 
ቋንቋ ፍልጠትካ ምዕባይ መሰረታውን 
ኣገዳስን ብምዃኑ፡ ሚኒስትሪ ትምህርቲ 
ጸቒጡ ይሰርሓሉ ከምዘሎ ብምሕባር፡ 
ነቲ ብጨንፈር ቱሪዝም ዝተወሰደ ተበግሶ 
ካልኦት ኣካላት ክስዕብኦ ጸዊዑ።
ኣብ’ቲ ኣጋጣሚ፡ ሰልጠንቲ ንዘጥረይዎ 

ክእለት ዘንጸባርቕ መሰናድኦ ኣቕሪቦም።

ታሕታይን ትምህርተን ኣብ 
ምክትታል ዝርከባ ተመሃሮ ኣብ 
ዝሃብኦ ሓበሬታ፡ ቅድመአን ዝጸንሓ 
ኣሓተን ብሰንኪ ራሕቂ ቦታ መባእታ 
ምስ ዛዘማ ከቋርጻ ይግደዳ ምንባረን 

ብምዝካር፡ እተን ኣብያተ-ትምህርቲ 
ናብ ማእከላይ ደረጃ ክብ ምባለን ግና፡ 
ብቐረባ ትምህርተን ንምክትታልን 
ንምቕጻልን ከምዝሓገዘን ገሊጸን።
ርእሰ-መምህራን መባእታን 

ማእከላይን ደረጃ ኣብያተ-ትምህርቲ 
ደንጎሎ-ላዕላይን መትከል-ኣቤትን 
ብወገኖም፡ እቲ ተራሕዩ ዘሎ ዕድል፡ 
ተሳትፎ ጥራይ ዘይኰነ፡ ብቕዓትን 
ተወዳዳርነትን ደቂኣንስትዮ ኣብ 

ምብራኽ ኣበርክቶ ከምዘለዎ 
ብምግላጽ፡ ተሳታፍነት ደቂኣንስትዮ 
ኣብ ክፍሊ ማዕረ ናይ ደቂተባዕትዮን 
ልዕሊኡን ከምዝበጽሐ ኣፍሊጦም።

ዓዲቐይሕ - ስልጠና ንሓደስቲ መምህራን
ኣብ ን/ዞባ ዓዲቐይሕ፡ ንሓደስቲ 

መምህራን ስልጠና ተወዲቡ።
እቲ ብ25ን 26ን ጥቅምቲ ኣብ 20 

ኣብያተ-ትምህርቲ ንዝተመደቡ 47 
ሓደስቲ መምህራን ዝተዋህበ ስልጠና፡ 
ኣበርክቶኦም ኣብ መስርሕ ምምሃርን 
ምስትምሃርን ንምዕዛዝ፣ ከምኡ’ውን ኣብ 

ስራሕ ንዘጋጥም ብድሆታት መፍትሒ 
ንምንዳይ ዝሕግዝ ከምዝዀነ፡ ኣብ’ቲ ቤት-
ጽሕፈት ሓላፊ ስነ-ምምህርና - መምህር 
መብራህቱ ተስፎም ገሊጹ።
ሓላፊ ኣገልግሎት ትምህርቲ መምህር 

በየነ ተስፋይ ኣብ መዛዘሚ ናይ’ቲ ስልጠና 
ኣብ ዝሃቦ ቃል፡ ንኣገዳስነት ናይ’ቲ ስልጠና 

ብምጥቃስ፡ ብድስፕሊን ዝልለዩ ብቑዓት 
ቈልዑ ንምዂስኳስ፡ ብሓላፍነት ክሰርሑ 
ኣዘኻኺሩ።
መምህራን ብወገኖም፡ ዝቐሰምዎ 

ስልጠና ኣማእዛኒ ኰይኑ ከምዝረኸብዎ 
ብምጥቃስ፡ ደገፍ ገዳይም መምህራንን 
ኮምን ከይፍለዮም ኣተሓሳሲቦም።

ተሰነይ - ሰሚናር ኣብ ምዕቃብ ረቂቕ ባህላዊ ውርሻታት
ኣብ ምዕቃብ ረቂቕ ባህላዊ ውርሻታትን 

ኣፋዊ ያታን ምምሕልላፉ ናብ 
መንእሰያትን ዘተኰረ ሰሚናር፡ ኣብ ከተማ 
ተሰነይ ተቓኒዑ።
ዋና ዳይረክተር ክፍሊ ባህልን ስፖርትን 

ዞባ ጋሽ-ባርካ ኣቶ እድሪስ ሳልሕ ኣብ ዝሃቦ 
መግለጺ፡ ኤርትራ ብሓፈሻ ዞባ ጋሽ-ባርካ 
ድማ ብፍላይ ብረቂቕ ባህላዊ ውርሻታት 
ሃብታም ምዃኑ ብምጥቃስ፡ ባህልና 
መሰረት መንነትናን ቀጻልነት ወለዶታትን 
ስለዝዀነ፡ ሕብረተሰብ ኣብ ምዕቃቡ 
ብዕቱብ ክሰርሕ ኣተሓሳሲቡ። 
ኣብ ኮሚሽን ባህልን ስፖርትን - ኣባላት 

ጨንፈር መጽናዕትን ስነዳን ኣቶ ሙሃድ 
ሱሌማንን ኣቶ መሓመድ-ስዒድ ዑስማንን 

ኣብ ዝሃብዎ ሓበሬታ፡ ረቂቕ ባህላዊ ዉርሻ፥ 
ጥበባት፡ ቋንቋታት፡ ሕግታት፡ ታሪኽ፡ 
እምነታት፡ ክብርታት፡ ቅያታት፡ ልምድታት፡ 
ሃይማኖታዊ በዓላት፡ ወግዕታት፡ ኣፋዊ 
ያታታት፡ ስነ-ጽሑፍ፡ ሙዚቃ፡ ትልሂት፡ 
ዘቤታውን ግዳማውን ጸወታታትን ባህላዊ 
ስፍራታትን ከምዘጠቓልል ብምሕባር፡ 
ንምዕቃቡን ናብ ወሎዶታት ንምስግጋሩን፡ 
ኣብ ንቕሓት ዘተኰረ ውሁድ ስራሕ 
ከምዘድሊ ገሊጾም።
ህዝቢ ኤርትራ ኣብ ዝሓለፎም 

መድረኻት ባህሉን ክብርታቱን ዓቂቡ 
ሳላ ዝተጓዕዘ፡ ኣብ ማሕበራዊ፡ ቁጠባዊ፡ 
ፖለቲካውን ካልእን መዳያት ዓቢ 
ዓወታት ከምእተጐናጸፈ ጠቒሶም ድማ፡ 

መንእሰያት ልዑል ኣቓልቦ ሂቦም 
ክሰርሑሉ ተላብዮም።  
ኣመሓዳሪ ንኡስ ዞባ ተሰነይ ኣቶ 

ስዩም ገብረእየሱስ ብወገኑ፡ ባህሉ ዓቂቡ 
ዝጐዓዝ ሕብረተሰብ ኣብ ዘተኣማምን ናይ 
ብልጽግና ዕብየት ክበጽሕ ከምዘይጽገም 
ብምብራህ፡ ተራ መንእሰያት፡ ስድራ-
ቤታትን ኣካላት መንግስትን ክዓዝዝ 
ጸዊዑ።

ሓዳስ መደበር ጥዕና ኣብ ምምሕዳር ከባቢ መካናት
ሸፈነ ኣገልግሎት ጥዕና ንምስፋሕ 

ብዝካየድ ዘሎ ጻዕሪ፡ ኣብ ንኡስ ዞባ ጎኜ 
-ምምሕዳር ከባቢ መካናት ሓዳስ መደበር 
ጥዕና ተኸፊታ፣ ኣገልግሎት ክትህብ 
ጀሚራ።
ኣብ’ቲ ስነ-ስርዓት ዝተረኽበ ሓላፊ 

ጨንፈር ሚኒስትሪ ጥዕና ዞባ ጋሽ-ባርካ 
ዶ/ር ሓየሎም ኪዳነ፡ ምጅማር ኣገልግሎት 
መደበር ጥዕና መካናት፡ ኣካል ናይ’ቲ 
ዜጋታት ኣብ ቀረባኦም መሰረታዊ 
ሕክምናዊ ኣገልግሎት ዝረኽቡሉ ባይታ 
ንምፍጣር ዝካየድ ጻዕሪ ከምዝኾነ ገሊጹ።
ሓላፊ ማእከል ጥዕና ንኡስ ዞባ ጎኜ ነርስ 

ባህበሎም ጥዑምዝጊ ብወገኑ፡ ኣብ’ቲ ንኡስ 
ዞባ ዝጸንሓ ሓንቲ ማእከልን ሓንቲ መደበርን 
ጥዕና፡ ምስ ብዝሒ ተገልገልትን ስፍሓት 

ናይ’ቲ ንኡስ ዞባን እኹላት ከምዘይኰና 
ብምጥቃስ፡ ምኽፋት መደበር ጥዕና 
መካናት፡ ኣብ ማእከል ጥዕና ጎኜ ንዝነበረ 
ጸቕጢ ከምዘጉድል ሓቢሩ።
ኣካያዲ ስራሕ ምምሕዳር ንኡስ ዞባ ጎኜ 

ኣቶ የማነ መሓሪ ድማ፡ ምስ ምጅማር 
ኣገልግሎት መደበር ጥዕና መካናት፡ ዝጸንሐ 
ሽግር ክቃለል ዘለዎ እምንቶ ልዑል ምዃኑ 
ገሊጹ።
ነበርቲ ብግደኦም፡ እዛ ሓዳስ መደበር ጥዕና 

ኣገልግሎት ቅድሚ ምጅማራ፡ ማእከል 
ጥዕና ጎኜ ንምብጻሕ ብእግሪ ሰለስተ 
ሰዓታት ይጓዓዙ ምንባሮም፣ እዚ ድማ 
ንነፍሰ-ጾራት፡ ኣረጋውያንን ህጻናትን ሽግር 
ከምዝነበረ ብምጥቃስ፡ ንዝተኸፍተሎም 
ዕድል ኣመስጊኖም።

ደዋሊት፤ ሄሎው ኣገልግሎት 
ምኽሪ ብተለፎን ድዩ? 

ኣማኻሪት፤ ጽቡቕ ኣለኺ። መን 
ክብል? ካበይ ትድውሊ ኣለኺ?

ደዋሊት፤ ስመይ ረድኤት እበሃል። 
ካብ ዓዲ ቀይሕ’የ ዝድውል ዘለኹ?

ኣማኻሪት፤ ረድኤት፡ እንታይ 
ክሕግዘኪ?

ደዋሊት፤ ፍቕሪ ክሕዘኒ’ንድየ 
ደልየ (ሰሓቕ)። ጓለይ፡ ኣይትሓዝለይ፡ 
ኣሕፊሩኒ’ንድዩ ኰይኑ።

ኣማኻሪት፤ ጓል ክንደይ ዓመት 
ዲኺ? ስለምንታይ ደኣ ሓፊርኪ? 
ፍቕሪ ምሓዝዶ የሕፍር’ዩ? 

ደዋሊት፤ ዕድመይ ደኣ፡ ተመሃሪት 
8ይ ክፍሊ ጓል 14 ዓመት’የ። ፍቕሪ 
ዘሕፍር ኣይኰነን። ግን ኣብ ውሽጠይ 
ዝተመቓቐለ ስምዒት ኣለኒ። በቲ 
ሓደ ንነብሰይ ኣፍቂራ ክርእያ ከለኹ 
ዘይግበር ነገር ዝገበርኩ ኰይኑ ስለ 
ዝስምዓኒ የሕፍረኒ፣ በቲ ሓደ ድማ 
ካብ መሳቶይ ክተርፍ ስለ ዘይደልይ 
“እንታይ እሞ ነውሪ ኣለዎ” እብል። 
ግን እንድዒ፡ የሕፍረካ’ዩ። ብዛዕባ’ዚ 
ነገር’ዚ ሎሚ እኳ’የ ንመጀመርያ 
ግዜይ ካብ ኣፈይ ዘውጽኦ ዘለኹ፡ ምስ 
ዝዀነ ሰብ ተዛሪበሉ ኣይፈልጥን። 

ኣማኻሪት፤ ሕጂ ረድኤት 
እንታይ’ዩ እቲ ቀንዲ ሕቶኺ?

ደዋሊት፤ ከምቲ ኣቐዲመ 
ዝነገርኩኺ ኣነ ተመሃሪት 8ይ 
ክፍሊ’የ። ሎሚ ዓመት’የ ጀነራል 
ገይረ። ሕጅስ እንተ ኣፍቀርኩ 
እንታይ ነውሪ ኣለዎ? ኢለ’የ ደዊለ። 

ኣማኻሪት፤ ንምንታይ ኢልካ ኢኻ 
ዓርኪ ትሕዝ?

ደዋሊት፤ ኣነ ከም ዝመስለኒ፡ ግድን 
ክትሓልፎ ዘለካ ናይ ንእስነት ዕድመ 
ይመስለኒ።

ኣማኻሪት፤ ተመሃሪት 8ይ ክፍሊ’የ 
ኢልክኒ ኔርኪ፡ ኣብ ትምህርቲ ዘለኪ 
ብቕዓት ከመይ ኢኺ? 

ደዋሊት፤ ብትምህርተይ ደኣ 
ካብ’ቶም ዓሰርተ ቀዳሞት’የ ዝወጽእ፡ 
ናይ ጀነራል ውጽኢተይ ድማ ገና 
ደኣ ኣይተዋህበናን እምበር ልዕሊ 
ሰማንያ ኣምጺአ ከም ዝሓልፍ 
ርግጸኛ’የ። 

ኣማኻሪት፤ ኣብ ትምህርቲ ዘለኪ 
ብቕዓትን ኣብ ዓቕምኺ ዘለኪ 
ምትእምማንን ከየድነቕኩኺ ክሓልፍ 
ኣይደልን። ብዓቢኡ ድማ ዝመጽእ 
ዓመት ተመሃሪት ካልኣይ ደረጃ 
ስለ ትዀኒ ዕውትቲ ክትኰኒ ከም 
እትኽእልን ንትምህርትኺ ጥራይ 
እንተ ኣቐዲምኪ ክሳብ ኮለጅ ከም 
ትቕጽልን ይረኣየካ። ሕጂ ግን 
ናብቲ ቀንዲ ኣርእስትና ክመልሰኪ፣ 
ዕርክነት ግድን ኣብ ንእስነት ክህሉ 
ዝግብኦ ናይ መንእሰያት ንጥፈት’ዩ 
ኢልክኒ ኔርኪ፡ ስለምንታይ’ዩ ኢልኪ 
ትሓስቢ?

ደዋሊት፤ ስለምንታይ ግድን ኰይኑ 

እኳ እንተ ዘይፈለጥኩ ግን ኣብ 
ሻድሻይ ክፍሊ ከለኹ ኣብ ገለ ገለ 
ተመሃሮ ዝርእዮ ዝነበርኩ፡ ኵለን ደኣ 
ኣይኰናን እምበር ቅድሜና ዘለዋ 
ዓበይቲ ኣሕዋትናን ደቂ ገዛውትናን 
ክርእየን ከለኹ ግድንዶ ይኸውን 
ኢለ እሓስብ። 

ኣማኻሪት፤ ኣብዚ ንስኺ ዘለኽዮ 
ዕድመ ታህዋኽ እኳ ይረኣየካ 
እንተዀነ፡ ብዛዕባ ኣዴኽን 
ዓባያታትክን ክትሓስቢ ከለኺኸ 
እንታይ ይርድኣኪ? 

ደዋሊት፤ ኣደይ ክትነግረኒ ከላ’ኳ 
ዓርኪ ከም ዝነበራን ጓል 16 ዓመት 
ከላ ከም ዝጠነሰትን ግን ከኣ እቲ 
ድቂ ኣብ ማህጸና ሞይትዋስ ብዙሕ 
ከም ዝተሸገረት’ያ ትነግረኒ። ነቲ 
ዝነበረ ፍጻመ ዘዘኪራ እያ እውን 
ተጠንቀቒ ምባል ተብዝሓለይ። 
ብዛዕባ ዓባያታተይ ክሓስብ ከለኹ 
ግን ፍቕሪ ወዲ ፍቕሪ፡ ወይ ዓርኪ 
ወዲ ዓርኪ ኣይፈልጣን’የን ኔረን። 
ወለደን ዘምጽኡለን’የን ተመርዕየን። 

ኣማኻሪት፤ ሰብ ካብታ ዝተወለደላ 
ግዜ ጀሚሩ ክሳብ ኣሪጉ ዝመውት 
ክሓልፎም ዘለዎም መድረኻት ኣሎ። 
ይኹን ደኣ’ምበር ናይ ዕርክነት ግዜ 
ዝበሃል ተመኵሮ ግድን ዘይኰነስ 
ኣካል መስርሕ ምምስራት ሓዳር 
ምዃኑ ኢና ንግንዘብ። ይኹን 
ደኣ’ምበር ሕጂ ግዜ ዘምጽኦ 
ድኣ’ምበር፡ ቅድሚ ሕጂ ብብዝሒ 
ዘይርአ ንጥፈት’ዩ ነይሩ። ዕርክነት 
ዝበሃል እንተ ነበረ ድማ ክጅምረሉ 
ዝግባእ ዕድመ ድሩት’ዩ። ኣብቲ 
ንሓዳር ዝተዳለኻሉ ግዜ ደኣ’ምበር 
ብኽንድ’ዚ ቅልጣፈ ኣብ ከምዚ 
ንስኺ ዘለኽዮ ዕድመ ኣይነበረን። 
ኣብዚ ንስኺ ዘለኽዮ ዕድመ ምዕባለ 
መሲልዎም ዝተኣተተወ ህዉኽ ግን 
ከኣ ሓደገኛ ተርእዮ’ዩ። ብመሰረቱ 
ካብ ጥቕሙ ጕድኣቱ’ዩ ዝምዘን። 
ካብ ሻድሻይ ክፍሊ ጀሚርኪ ትዕዘቢ 
ከም ዝነበርኪ ነጊርክኒ፣ ኣብዚ ግዜ’ዚ 
ብዕርክነት ዝተተሓሓዙ ተመሃሮ 
እንታይ ይገብሩ ኢልኪ ትሓስቢ? 

ደዋሊት፤ ካብቲ ሓደ ኣብ 
ውሽጠይ ዝርብሸኒ ድማ እዚ ነገር’ዚ 
እዩ። ኣደይ ካብ ዝነበራ ተመኵሮ 
ተበጊሳ፡ ኵሉ ግዜ ‘ካብዚ ናተይ 
ክትመሃሪ’ እናበለት ነቶም ዘጋጠማ 
ፍጻመታት ትነግረኒ’ያ። እቲ ዓርካ 
ዝነበረ ወዲ፡ ጠኒሳ ምስ ሰምዐ ከም 
ዝጠፍአ፡ ድሕሪኡ ድማ ወለዳ በቲ 
ዘጋጠማ ኵነታት ሰንቢዶም ካብ ገዛ 
ከም ዘባረርዋ፣ ኣዲኣ ብሜላ እንተ 
ዘይትንከባኸባ ነይራ ዳርጋ ህይወታ 
ከተጥፍእ ትደልይ ከም ዝነበረት፣ 
ኣስዒባ ድማ ከምቲ ኣቐዲመ 
ዝበልኩኺ ምዉት ምውላዳ ዘስዓበላ 
ሳዕቤንን ድሕሪኡ ዘጋጠማ ስነ-

ኣእምሮኣዊ ሳዕቤናትን ክትነገረኒ 
ከላ፡ ጸገም ከይኰነኒ ስለ ዝሓስብ 
እፈርሕ’የ። ብዕርክነት ዝተተሓሓዙ 
መሓዙትና እንታይ ከም ዝገብሩ 
እኳ ብዙሕ እንተ ዘይፈለጥኩ፡ 
ኣብ ሻብዓይ ክፍሊ ምሳይ ዝነበረት 
ማሓዛይ ከም ዘዕለለትኒ ግን እዚ 
ንኣደይ ኣብ ሓደጋ ዘውደቓ ነገራት 
ይፍጽሙ ምዃኖም ፈሊጠ። እዛ 
ሕጂ ኣብ ሻምናይ ክፍሊ ምሳይ 
ዝነበረት ማሓዛይ ዘዕለለትኒ ክሰምዕ 
ከለኹ ግን፡ ሓቂዶ ክነግረኪ፡ ቅንኢ 
ይስምዓኒ። ምስቲ ዓርካ ብዘይካ 
ምስዕዓም ካልእ ዝፈጸምዎ ነገር ከም 
ዘየለ፡ ምስ ረኣኹ ብውሽጠይ ድሌት 
ሓዲሩኒ። እዚ ጥቕምን ጕድኣትን 
ስለ ዝረኣኹ’የ ድማ እንታይ ነውሪ 
ኣለዎ ዝብል ሕቶ ዝመጽኣኒ።  

ኣማኻሪት፤ ብዘይካ ምስዕዓም ካልእ 
ኣይገበሩን ኢልክኒ። ምስዕዓምከ 
ስለምንታይ ኢኺ ከም ጌጋ 
ዘይረኣኽዮ? ከም ዝርድኣኒ ጥንሲ 
ኣየስዕብን ኢልኪ ስለ ዝሓሰብኪ 
ኢኺ። ብዛዕባ ባህልናን ስርዓተ-
ሃይማኖትናን እንተ ሓሲብኪኸ 
ነውሪዶ ኣይኰነን። ሎሚ ምስዓም 
ጽባሕ ናብቲ ዝቕጽል ክትሓልፊ 
ዓብዪ ባብ’ዩ። ቅድሚ ሕጂ ንዕርክነት 
ዝሓተተኪ ወዲ ኣሎዶ? እንተ ነይሩ 
ድማ እንታይ መልሲ ትህብዮ ኔርኪ? 

ደዋሊት፤ ኣብ ሻድሻይ ክፍሊ 
ከለኹ ዝሓተተኒ ወዲ ነይሩ፣ ሽዕኡ 
ግን ንመምህር ስለ ዝነገርክሉ 
ተመሊሱ ኣይሓተተንን። እቶም 
ኣወዳት ይነጋገሩ’ዮም ይመስለኒ 
ግን ኣብቲ ግዜ’ቲ ዝሓተተኒ ወዲ 
ኣይነበረን። ኣብ ሻብዓይ ክፍሊ 
ብዙሕ ሕቶ ይቐርበለይ ነይሩ። ነቶም 
ክልተ ድየ ሰለስተ ሕቶ ዘቕረቡለይ 
ተመሃሮ ንመምህር ምስ ነገርክሎም 
ብዙሓት ክላገጹለይ’ውን ምስ 
ጀመሩ ሓዲገዮ። ይኹን ደኣ’ምበር 
ብዛዕባ ከምኡ ዝሓተተኒ ወዲ ገጽ 
ይህቦ ኣይነበርኩን። ሎሚ ዓመት 
ኣብ ሻምናይ ክፍሊ ግን ኣተኵሮይ 
ኣብ ትምህርቲ ጥራይ እገብር ስለ 
ዝነበርኩ፡ ብዙሕ ዝሓተተኒ ወዲ 
ኣይነበረን። ሓደ ምሳና ዘጽንዕ 
ዝነበረ ወዲ ግን ነቶም ካልኦት ምሳና 
ዘጽንዑ ዝነበሩ ኣወዳት፡ ብዝዀነ ሜላ 

ተጠቒሙ ካብቲ ዝነበርናዮ ክፍሊ 
ከም ዝወጽኡ ብምግባር ኣነን ካልእ 
ማሓዛይን ኣትሪፉና። ካብ ኣወጻጽኣ 
ናይ’ቶም መጻንዕትና ጀሚሩ 
ክሳብ’ቲ ኣነን ማሓዛይን ምትራፍና 
ክሓስብ ከሎኹ ግን ብዛዕባ እንታይ 
ክዛረብ ምዃኑ ይርድኣኒ ነይሩ። 
‘ምስ ማሓዛይ ኰይኖም ክሓቱኒ’ዮም 
ደልዮም’ ኢለ እናሓሰብኩ እንታይ 
ኢለ ከም ዝምለሰሉ የሰላስል ነይረ። 
ግናኸ ኣብ ቅድመይ ነታ ማሓዛይ 
“ኣነ ብዙሕ’የ ዘፍቅረኪ! ስለዚ 
ኣዕሩኽ ዘይንኸውን?” ብምባል 
ሓቲትዋ። ኣብቲ መጀመርያ ንኣሽቱ 
እንዲና እናበለት ትምልስ’ኳ እንተ 
ነበረት፡ ኣብ መወዳእታኡ ግን 
ሕራይ ተበሃሂሎም። ኣነ እሞ፡ ሕጂዶ 
ክሕሱ፡ ኣዝየ’የ ቀኒአ። ብዙሕ ከኣ 
ተሰሚዑኒ።

ኣማኻሪት፤ ኣዴኺ ዘጋጠማ 
ተሞመኵሮ እናፈለጥኪ፣ ብዙሓት 
መሓዙትኪ ዘጋጠመን ተመኵሮ 
እናሃለወ ከሎ ስለምንታይ ሕጂ 
ኣቕኒኡኪ?

ደዋሊት፤ እዋእ! ካብ መሓዙትካ 
ክትተርፍ ጽቡቕ ኣይመስለንን። 
ሰብካ ዝገበሮስ እንተ ገበርካዮ ነውሪ 
ዘለዎ ኣይመስለንን። 

ኣማኻሪት፤ ርኢኺ ኣለኺ ረድኤት፡ 
ዕርክነት ብመሰረቱ ጌጋ’ኳ እንተ 
ዘይኰነ፡ ኣብ ግዚኡ ክግበር ዘለዎን 
ጥንቃቐ ዘድልዮን’ዩ። ካብ መዛኑኻ 
መታን ከይትተርፍ እናተባህለ 
ዝውሰን ውሳኔ ግን፡ እቲ ካብ 
ዕርክነት ክርከብ ዝበሃል ረብሓ፡ ዳርጋ 
ዘየለ’ዩ ዝኸውን። ብዕድመ ምስ 
በሰልካ፡ ብትምህርትኻ ብውሕዱ ኣብ 
ዝብጻሕ ምስ በጻሕካ፡ እንተዀነ’ዩ 
እቲ ዝሓሸ። እዚ’ውን እንተዀነ 
ብዕርክነት ዝተመስረተ ሓዳር ኵሉ 
ግዜ ብውሕስነት ኣብ ሓዳር የእትወካ 
ማለት ኣይኰነን። ኣብዚ ጕዳይ’ዚ 
ዝግደሱ ለባማት ክነግሩ ከለዉ፡ እቲ 
ኣብ ምምስራት ዕርክነት ዝቐርብ 
ቀንዲ ርእይቶ፡ ኣጸቢቕካ ክትፋለጥ 
የኽእለካ ዝብል’ዩ። ይኹን ደኣ’ምበር 
ኣብ ዕርክነት ጽቡቕ ጌርና ተፋሊጥና 
ዝበሉ ሰባት፡ ኣብ ሓዳር ምስ ኣተዉ 
ጋሻ ጠባይ ርኤሉ/ርኤላ እናተባህለ፡ 
ሓዳር ኣብ ሓደጋ ክወድቕ ይርአ 
ኣሎ። ቀንዲ ምኽንያት ናይዚ ድማ 
ሓዳር ንዕድሜኻ ምሉእ ትፋለጠሉ 
ቤት ትምህርቲ ደኣ’ምበር፡ ጽቡቕ 
ጌርና ተፋሊጥና ብምባል ዝእቶ 
ከም ዘይኰነ ብሰንኪ ዘይምርዳእ’ዩ። 
ንነብስኻ፡ ጽቡቕ ጌርና ተፋሊጥና ኢና 
ናብ ሓዳር ንኣቱ ኢልካ ከተብቅዕ፡ 
ደሓር ከኣ ጋሻ ባህሪ ተዓዚበ ካብ 
ምባል፡ ክንፋለጥ ኢና ብምባል ምስ 
እትኣትዎ ኢኻ፡ ብዝበለጸ፡ ካብ’ቶም 
ጋሻ ክዀኑኻ ዝኽእሉ ባህርያት 
ክትናገፍ እትኽእል። ምኽንያቱ፡ 

ነፍሲወከፍ ኣቐዲምካ ዘይትፈልጦ 
ባህርያት ምስ መጽአ፡ ክትመሃሮ 
ዘለካ ሓድሽ ባህሪ ደኣ’ምበር 
ተደጕሉ ዝነበረ ሓድሽ ባህሪ ከም 
ዘይኰነ ኢኻ ትርዳእ። በዚ መሰረት 
ረድኤት፣ ብኽንድ’ዚ ቅልጣፈ ኣብዚ 
ዘለኽዮ ዕድመ ዕርክነት ምሓዝ፡ 
ንዘይተደልየ ሳዕቤን ዘቃልዓካ ፈታኒ 
መገዲ ደኣ’ምበር ከፋልጠኪ ወይ 
ንመጻኢ ከርብሕ ዘለዎ ተኽእሎ 
ኣዝዩ ውሑድ’ዩ። 

ተመሃሪት ከም ምዃንኪ መጠን 
ድማ ኣብ ትምህርትኺ ከሰናኽለኪ 
ዘለዎ ተኽእሎ ልዑል ምዃኑ 
ተገንዚብኪ፡ ንሕጂ ዘይምህዋኽ 
ተመራጺ’ዩ። ንዅሉ ነናቱ ግዜ 
ኣለዎ። ዝዀነ ነገር ግዜኡ ምስ 
ሓለፈ ክትመልሶ ዘይከኣል ኣብ ርእሲ 
ምዃኑ፡ ትኽክል ግዜኡ ምስ ሓለፈ፡ 
ተመሊስካ ክትገብሮ ክትፍትን ከለኻ 
ድማ ምስ ብዙሕ ጕደለታቱ ክመጽእ 
ስለ ዝኽእል፡ ዘይከምቲ ኣብ ግዜኡ 
ረኺብካ እትገጥሞ፡ ውጽኢታዊ 
ኣይኰነን። በዚ መሰረት ረድኤት፡ 
በዚ ዘለኪ ናይ ትምህርቲ ብቕዓት 
መታን ክትቅጽሊ፡ ካልእ ዕንቅፋት 
ዝዀነኪ ኣማራጺ እንተ ዘይወሰድኪ 
ልቦና’ዩ።   

ደዋሊት፤ በዚ ዝበልክኒ ነገራት 
እሰማማዕ’የ፣ ግን በቲ ሓደ ሸነኽ 
ድማ ካብ’ቶም መዛኑኻ ክትፍለ 
ቀሊል ኣይኰነን። 

ኣማኻሪት፤ ሓቅኺ ኢኺ። ካብ 
መዛኑኻ ክትፍለ ቀሊል ከም ዘይኰነ 
ርዱእ’ዩ። ይኹን ደኣ’ምበር፡ ኵሉ 
ግዜ መዛኑኻ ብዝኸድዎ መገዲ 
ክትከይድ’ውን ልቦና ኣይኰነን እሞ 
ኣመዛዚንካ ምውሳን ተመራጺ’ዩ። 
ስለዚ፡ እቲ ምስ መዛኑኻ ዝህልወካ 
ቅርርብ ደረት ክግበሮን ቀዳምነት 
ክወሃቦ ዝግባእ ድማ ከተቐድምን ናይ 
ግድን’ዩ። ደሓር ከኣ፡ ኵለን መዛኑኺ 
ሓደ ስለ ዘይኰና እታ ብቕኑዕ 
ኣካይዳ ትኸይድን ናይ ትምህርቲ 
ተገዳስነት ተቐድምን ማሕዛ ምምራጽ 
ይከኣል’ዩ። ስለዚ እቶም መዛኖይ 
ትብልዮም ዘለኺ ሰባት ብብዝሒ ኣብ 
ከምኡ ዓይነት ንጥፈታትን ዕላላትን 
ዝግደሱ ክዀኑ ስለ ዝኽእሉ፡ 
ቀረብትኺ ኣብ ምምራጽ ጥበብ 
የድልየኪ’ዩ። ብተወሳኺ ድማ ካብ 
ወለድኺ፡ እቲ ብዝበለጸ ክርድኣልክን 
ክመኽረክን ዝኽእል ኣቦ ወይ ኣደ 
መሪጽኪ ብግልጺ ኣዕልልዮም። ከም 
ወለድኺ ዝሓልየልኪ፡ ንመጻኢ 
መደብኪ ድማ ዝምነየልኪ፡ ዋላ ሓደ 
የለን እሞ ንስድራኺ ኣማኸርትኺ 
ምግባር ኣዝዩ ጽቡቕ’ዩ።   

ደዋሊት፤ ደሓን በሊ ክእለት 
ይሃበኒ፡ ክፍትን’የ። ስለ ዝመኸርክኒ 
ምኽሪ ግን ከየመስገንኩኺ ክሓልፍ 
ኣይደልን። የቐንየለይ!

ኣማኻሪት፤ እዚ ነገር’ዚ ናይ 
ክእለት ነገር ዘይኰነስ ናይ ምብጋስ 
ነገር’ዩ እሞ፡ ተበገስሉ ጥራይ። 

ኣሉታዊ ጽልዋ መዘናኣሉታዊ ጽልዋ መዘና

ሸባብሸባብ
ሃሃ ማማ መመ ተተኤኤ

ደኲዕካ ጽህይኻ መሬት ኣለሳሊስካ 
ምስ እትጽዕር፡ ማዕረ ድኻምካ እያ 
ትኽሕሰካ። ምድልዳል መሬት፡ 
ምቅይያር ዘርእቲ፡ ምጥቃም ባህርያዊ 
ድዅዒ፡ ምሪጽ ዘርኢ ወዘተ. ቀንዲ 
ሕመረት ዓወቱ ምዃኖም ይገልጽ። 
መሬት ንዘሎዎ ባህርያዊ ትሕዝቶ 
ከይጐድልን ከይሕንኰኽን’ውን 
ጥበብ ሕርሻ ምኽታል የድሊ።

ሚኒስትሪ ሕርሻ ምሩጽ ዘርኢ 
ስርናይ ብምዕዳል ንሓረስቶት ዝያዳ 
ምህርቲ ንኽረኽቡ ይሰርሕ ኣሎ። 
ኣብነታዊ ሓረስታይ ሰለሞን፡ ሎሚ 
ዓመት ‘ሲድራ’ ዝተብሃለ ዓሌት 
ስርናይ እዩ ዘሪኡ ዝርከብ።

ክኢላ ሕርሻ ወይዘሮ ኣባዲት 
ዓንደማርያም ብዛዕባ’ዚ ኣብነታዊ 
መንእሰይ ሓረስታይ ኣብ ዝሃበቶ 
ርእይቶ፡ ነዚ ሕርሻዊ ስርሓት 
ንምክያድ ኣብነታዊ ሓረስታይ 
ሰለሙን ምስ ዝነበረ ዓይነት 
ሓመድን ብዝሒ ዝናብን ብምቅላስ፡ 
ከቢድ ዋጋ ብምኽፋል ከይተሓለለ 
ብዝወሃቦ ሞያዊ ምኽሪ እናተጠቕመ 
እንሆ ብርኩት ምህርቲ ክሓፍስ 
ይቀራረብ ኣሎ። በቲ ኣብ ግራቱ ዘሎ 
ፍረ ብገምጋም ካብ ሄክታር ልዕሊ 
90 ኩንታል ስርናይ ንምሕፋስ ድማ 
ትጽቢት ከም ዝግበረሉ ትሕብር።

ኣብነታዊ ሓረስታይ ሰለሞን ነቲ 
ኣብዚ እዋን  ሚኒስትሪ ሕርሻ 
ዝሰርሓሉ ዘሎ ንኡስ ርቡሕ 
ቃጽዖ ሕርሻ (ንርቃሕ) ተግባራዊ 
ንምግባር’ውን ይሰርሓሉ ኣሎ።

ራእይ ዘሎዎ ሰብ ሸቶታቱ ገጻት 
ብገጻት ክፍጽሞ ኣይሽገርን እዩ። 
ምስ እተፈላለዩ ኣብነታውያን 

ሞያ ምስ ዝንባለ ዝተኣሳሰር ናይ 
ፍቕሪ ስራሕ’ዩ። ሕርሻ’ውን ምስ 
ህይወት ወዲ-ሰብ ስለ ዝተኣሳሰር፡ 
ምስ ህላወን ቀጻልነትን ብቐጥታ 
ይዛመድ። ነዚ ኣተሓሳስባታት 
ዝለብሱን ናብ ግብሪ ክቕይሩ 
ዝህቅኑን ዜጋታት ውሑዳት 
ኣይኰኑን። ሓሳብ ንበይኑ ኣኻሊ 
ኣይኰነን። ናብ መሬት ወሪዱ 
ክትርጐም እንተዘይክኢሉ’ውን ፍረ 
ኣይህብን።  ‘ክገብርን እኽእልን እየ’ 
ብምባል፡ ብሞያን ጻዕርን እተደገፈ 
ስራሕ እንተተሰላሲሉ ግን ክዉን 
ይኸውን። ሞያኻን ፍልጠትካን 
ኣብ ሃገርካ ምስ ዝኸውን ድማ እቲ 
ረብሓ ዝያዳ ይዓቢ። ኣብዚ ጉዳይ 
ኣብነታዊ ተበግሶ ዝወስዱ ዜጋታት 
ውሑዳት ኣይኰኑን። ንሎሚ 
እምበኣር፡ ሕልሙ ንኸተግብር ካብ 
ስደት ናብ ሃገሩ ብምእታው ናብ 
ዘመናዊ ሕርሻ ተመሊሱ ብዛዕባ 
ዘሰላስሎ ዘሎ ልምዓታዊ ስርሓት 
ንምግላጽ ሓደ ኣብነታዊ ሓረስታይ 
ሒዝናልኩም ቀሪብና ኣሎና።
 
ሰለሙን ብርሃነ እዩ ዝብሃል። ካብ 
ስድራቤት ሓረስቶት ኣብ ኣስመራ 
ከባቢ ምምሕዳር ንኡስ ዞባ ሰምበል 
እዩ ተወሊዱ፣ ዓብዩ። ከም ኩሉ 
መንእሰይ ድማ ካብ መባእታ ክሳዕ 
ካልኣይ ደረጃ ቀጺሉ። ኣብ መበል 23 
ዙርያ ሃገራዊ ኣገልግሎት ብምኻድ 
ግቡኡ ድሕሪ ምፍጻም ድማ  ናብ 
ኮለጅ ዘእቱ ነጥቢ ብምምጻእ፡ ካብ 
ኮለጅ ስነ-ፍልጠት ዓዲ ቐይሕ 
ብናይ ጂኦግራፍ ትምህርቲ ብዲግሪ 
ተመሪቑ። ብድሕሪ’ዚ ናብ ወጻኢ 
ብምኻድ ኣብ ኣመሪካ ንሸሞንተ 
ዓመታት ድሕሪ ምቕማጡ፡ ኣብዚ 
እዋን ናብቲ ዘዕበዮ ሞያ ሕርሻ 
ናይ ወላዲኡ ተመሊሱ ይርከብ። 
ኣብዚ እዋን ብተዛማዲ ምዕብል 
ዝበለ ኣገባብ ማሕረስ እናተጠቕመ 
ሕርሻዊ ንጥፈታቱ የካይድ ኣሎ።
  
መንእሰይ ሰሎሞን፡ ጽልዋ ስድራኡ 
ሓዲሩዎ፡  ገና ብህጻኑ እዩ ኣብ ሕርሻ 
ኣድሂቡ፣ ግዜ ቊልዕነቱ ኣብ ሕርሻ 
እዩ ኣሕሊፉዎ። ናብ ሃገረ ኣመሪካ 
ምስ ከደ’ውን፡ እቲ ኣብ ኣእምሮኡ 
ዝሰረጸ ፍቕሪ መሊሱ ዓበየ። ‘ሓንቲ 
መዓልቲ ኣብ ሃገረይ ናይ ሕርሻ  
ስራሕ ክዓምም’የ’ ዝብል ሓሳብ’ውን 
ደገሶ። እናሻዕ ብዕረፍቲ ናብ ሃገሩ 
ኣብ ዝመላለሰሉ ዝነበረ እዋን’ውን 

ሕልሙ ንኸተግብር ካብ ስደት ዝመጸ 
ኣብነታዊ ሓረስታይ

ሕልሙ ክፈትሕ ድርኺት ኮኖ። 
ናብታ ዘዕበየቶ ጀርዲን ብምምላስ 
ድማ ኣብ ሓጺር እዋን ሓደ ካብ 
ኣብነታውያን ሓረስቶት ንምዃን 
በቕዐ።

ኲሉ ዓቕምኻን ክእለትካን ኣብ 
ሃገርካ ምስ ዝኸውን፡ እቲ ረብሓ 
ብዕጽፊ ይዓቢ። ረብሓ’ውን ዝውዳእ 
ኣይኰነን። ሕርሻ፡ ኪንዮ ምህርቲ 
ብምስሳን ዕዳጋታት ብምርግጋእ 
ዝፈጥሮ ዕድላት ስራሕ’ውን 
ብቐሊል ዝግለጽ ኣይኰነን። ሸሞንተ 
ዓመታት ኣብ ኣመሪካ ዝጸንሐ 
ኣብነታዊ ሓረስታይ ሰለሙን ብርሃነ፡ 
ኣቦኡ ንፉዕ ሓረስታይ ኰይኖም፡ 
ኣብ ምርባሕ ከብትን ምስባሕን 
ይነጥፉ ከም ዝነበሩን እግሪ እግሮም  
እናሰዓበ ድማ ይተሓጋገዞም 
ብምንባሩ ፍቕሪ ሕርሻ ክሓድሮ 
ከም ዝኸኣለ ይገልጽ። ነዚ  መሰረት 
ብምግባር ድማ ዝጸንሓቶ መሬት 
ሕርሻ ናይ ኣብኡ ኣብ ሰለስተ 
ሄክታር መሬት እተፈላለየ ሕርሻዊ 
ንጥፈታት ከካይድ ጸኒሑን ኣሎን። 

ነዊሕ ዓመታት ዝገደፍካዮ ስራሕ 
ክትጅምሮ ናይ ገዝእ ርእሱ ብድሆ 
ኣሎዎ። ኣብ መጀመርታ ካብ 
ዘካየዶ ስርሓት፡ ፈለማ ንመሬት 
ብምድልዳል እተፈላለየ ኣዝርእትን 
ኣሕምልትን ከፍሪ ጸኒሑ። ሎሚ 
ዓመት ድማ ካብ ዘላቶ ቃጽዖ 
ነቲ ሚኒስትሪ ሕርሻ በብእዋኑ 
ዘተኣታትዎ ዘሎ ምሩጽ ዘራእቲ 
ስርናይ ፍርቁ  ብመስመር ፍርቁ 
ድማ ብብቱን ብምዝራእ ዕዉት 
ስራሕ ከም ዝዓመመ ይገልጽ።

ሓረስታይ ሰለሙን መሬት ዝሃብካያ 
እያ እትህበካ፣ ብግቡእ ተኸናኪንካ፡ 

ሓረስቶት እናተራኸበ፡ ተመኩሮኦም 
ብምውካስ፡ ደረጃታት ሕርሻኡ 
የማዕብል ከም ዘሎ ዝጠቐሰ ኣቶ 

ውሑስን መኣዛውን መግቢ ንዅሉ፣ ኣብ ኵሉ! 

ሰለሞን፡ መሬት ግቡእ ክንክን 
እንተጌርካላ ብመጠን ዝሃብካያ ከም 
እትህበካ ይምስክር። 

ሚኒስትሪ ሕርሻ ኣተኣታትዪዎ 
ዘሎ መደብ ንኡስን ርቡሕን ቃጽዖ 
ሕርሻ (ንርቃሕ) በብእዋኑ ዘራእቲ 
እናቐያየርካ ኣብ ዓመት ሰለስተ ግዜ 
ብምሕራስ ምህርቲ ኣተኻዕብተሉ 
ኣገባብ ንምጥቃም ከም መደብ ሒዙ 
ይሰርሓሉ ምህላዉ ድማ ገሊጹ።

ሚኒስትሪ ሕርሻ፡ “ውሑስን 
መኣዛውን መግቢ ንኹሉ፡ ኣብ 
ኩሉ!” ዝብል ኣተኣታትዩ ዝሰርሓሉ 
ዘሎ መደብ ንምዕዋት፡ ምሩጽ 
ዘርኢ ብልዑል ናይ ወጻኢ ሸርፊ 
ብምትእትታው ብርትዓዊ ዋጋታት 
ብምሃብ የተባብዖም ከም ዘሎ 
ብምጥቃስ፡ ስርናይ ብመስመር 
ዘሪእካ ኣርቢሕካ ምሩጽ ዘርኢ 
ብምቕራብ ድማ ካብቲ ኣብ ዕዳጋ 
ዝሽየጥ ዋጋ ብልዕሊ 25% ኣዛዪዱ 
ከም ዝዕድገሎምን ዘተባብዖምን 
ይገልጽ።

ኣዳላዊ ጽሑፍ፦ ጋዜጠኛ ፍናን 
ተኽለ

መንእሰይ ሰሎሞን ብርሃነ

መንእሰይ ሰሎሞን ብርሃነ

ሕርሻን 
መግብን

ብርሃነ ዓንደመስቀልብርሃነ ዓንደመስቀል

ኣገባብ ኣሰራርሓ

መጀመርታ፡ ነዚ ዓተር ኣጽሪና ሓጺብና፡ ብማይ ነብስሎ። ምስ በሰለ፡ 
ጥሑን-ፉል፡ ጻዕዳ-ሽጉርቲ፡ ለሚን፡ ዘይቲ ኣእቲና ሓዋዊስና ንጥሕኖ። 
ነቲ ካውሎ-ፍዮርን ድንሽን ድማ ብማይ ወይ ብሃፋ ነብስሎም። ምስ 
በሰሉ ኣውጺእና፡ ነዞም ኣብ ላዕሊ ዝጠቐስናዮም ቀመማት ነስኒስና 
ንሓዋውሶ’ሞ፣ ናብ ባዴላ ገልቢጥና፡ ካብ 3 ደቓይቕ ንዘይበዝሕ እዋን 
ጽልው-ጽልው ነብሎ። ብኸምዚ ምስ ተወሃሃደልና ነውርዶ። ክንቅርቦ 
ከለና፡ መጀመርታ፡ ካብቲ ዝተጣሕነ ዓተር ብታሕቲ ንገብር። ቀጺልና፡ 
ካብ’ቲ ብሱል ካውሎ-ፍዮርን ድንሽን ኣብ ልዕሊኡ ወሲኽና፡ ፐርሰሜሎ 
ድሕሪ ምንስናስ ንቕርቦ። ካብ ክልቲኡ ትሕዝቶታት እናሓዋወስና ድማ 
ብፎርኬታ ክንምገብ ንኽእል።
በዚ እተጠቕሰ ዓቐን እተሰርሐ መግቢ ን 6 ሰባት ክምግበልና ይኽእል።

- ካውሎ-ፍዮሪ፡ ፍርቂ-ኺሎ
- ድንሽ፡ ፍርቂ-ኺሎ
- ዓተር፡ ርብዒ-ኺሎ 
- ጥሑን-ፉል (ፒናት ባተር) 2 
ማንካ-ጣውላ 
- ጻዕዳ-ሽጉርቲ፡ 1 ማንካ-ጣውላ 
- ቀይሕ-በርበረ፡ 1 ማንካ-ጣውላ 
- ጸሊም-በርበረ፡ 1 ጐደሎ 
ማንካ-ጣውላ
- ህሩድ፡ 1 ጐደሎ ማንካ-ጣውላ
- 1 ማንካ-ጣውላ ጽማቝ 
ለሚን 

- ካሙን፡ 1 ጐደሎ ማንካ-ጣውላ 
- ቃርፋ፡ 1 ጐደሎ ማንካ-ጣውላ 
- ዘይቲ፡ 2 ማንካ-ጣውላ 
(እንተተረኺቡ ዘይቲ ኣውሊዕ 
ወይ ስምስም ይምረጽ)
- እተቐልወ ጥረ ስምስም፡ 2 
ጐደሎ ማንካ-ጣውላ
- ጨው፡ ከም ኣድላዪነቱ 
ክንጥቀም ንኽእል 
- እተቐጥቀጠ ፐርሰሜሎ ድማ 
ንመመላኽዒ

ዓተር ምስ ኣሕምልቲ

መኣዛ 

ፍረ-ጻዕሪ
ኣስመረት ዳምር

ውሕሉል፤

ጥበብ ዝሓዘ/ዝመልኦ፡ ብሉሕ፡ 
ውሕሉል፡ ክኢላ፡ ጥበበኛ’

ውሕልነ’ት፤

ውሕልና’፡ ብልሃት፡ ቅልጥፍና፡ 
ክእለት፡ ጥበብ፡ ምህላ’ው፡ 
ምር’ቓቕ፡ ምሕደራ

------- ዝመልኦ= ብልሂ፡ ጥበበኛ፡ 
ሕሉ’ፍ ክኢላ 

(ትርጉም - ዘመናዊ መዝገበ ቓላት 
ብሓዲስ ብልሓት)

ብዛዕባ ብልሒ ኣእምሮ ደቂ ሰብ 
ዘጽንዕ ዓውዲ ስነ-ኣእምሮ፡ ካብ 
19 ዘመን ጀሚሩ ብዛዕባ ብልሒ 
ኣእምሮን መዐቀኒታቱን ክመራመር 
ጸኒሑን ኣሎን። ከምቲ ዝጀመሮ፡ 
ጌና ኣብ ብልሒ ደቂ ሰብ ብዙሕ 
ርኽበታት ኣየመዝገበን። ኣብዚ 
ዓውዲ፡ በዳሂ ሕቶ ኮይኑ ዝርከብ፡ 
‘ብልሒ ሓንጐል ሰብ ብኸመይ 
ክስፈር ይኽእል?’ ዝብል ሕቶ 
እዩ። ‘ቀዲሙ ዝጐየየ፡ ቀዲሙ 
ይበጽሕ’ ከም ዝበሃል፡ ኣብዚ ዓውዲ 
ቀዲሞም ብዛዕባ ምርምሮም ክዛረቡ 
ዝጀመሩ ምዕራባውያን፡ ‘ዓቕሚ 
ኣእምሮ’ ወይ ‘ዓቐን ምስትውዓል’ 
(intelligence quotient) ዝብል 
መስፈሪ ብልሒ ኣእምሮ መሃዙ። 
እዚ መምዘኒ ብልሒ ኣእምሮ 
ዝነኣድ ዳህሰሳ እኳ እንተኾነ፡ ገለ 
ክፋል ብልሒ ዝመዝን ጥራይ 
ብምዃኑ ጕድለት ኣለዎ። እዚ 
ኣገባብ መዐቀኒ ብልሒ፡ ምስ ዘለዎ 
ጕድለታት ኣብ መዓላ ብምውዓሉ፡ 
ብዙሓት ቈልዑን ዓበይትን ኣደዳ 
ኣድልዎ ኮይኖም’ዮም። ብዝርክት 
ዝበሉ ናይ ዓለምና ህቡባት ስነ-
ፍልጠተኛታት ከይተረፉ፡ ትሑት 
‘ዓቕሚ ኣእምሮ’ ኣለኩም ተባሂሎም 
ካብ ቤት ትምህርቲ ከም ዝተስጐጉ 
ኣብ ዝተፈላለየ መወከሲታት ንረኽቦ 
ኢና። ‘ዓቕሚ ኣእምሮ’ (IQ) ከም 
መዐቀኒ ካብ ዝወስዶ ሓደ ረቛሒ፡ 
ርትዒ ተጠቒምና ግድላት ክንፈትሕ 
ናይ ምኽኣል ብቕዓት እዩ። እዚ 
ኣገባብ፡ ዝተፈላላየ ሕቶታት 
ብምቕራብ ናይ ምዝካር ዓቕምና፡ 
ምትእስሳር ከነለሊ ናይ ምኽኣል 
ብቕዓትናን ግዳላት ናይ ምፍታሕ 
ክእለትናን ክፍትሽ ይፍት። ኣብቲ 
ፈተና ዘመዝገብናዮ ውጽኢት፡ 
ምስ ዕድሜና ብምንጽጻር፡ ኣዝዩ 
በሊሕ፡ መጠናዊ ብልሒ ዘሎዎ 
ወይ ትሑት ዓቐን ብልሒ ኣእምሮ 
ብምባል ይምድብ። 

ኣብ ሕቡራት መንግስታት 
ኣመሪካ፡ ከተማ ፍሎሪዳ፡ ትርከብ 
ካልኣይ ደረጃ ቤት ትምህርቲ 
ዝመሃር ዝነበረ ተመሃራይ፡ ጀይሰን 
ኤች፡ ናብ ሃርቨርድ ዩኒቨርሲቲ 
ኣትዩ፡ ብዓውዲ ሕክምና ትምህርቱ 
ክቕጽል ልዑል ባህጊ ነበሮ። ኣብ 
ኩሉ ዝመሃሮ ዝነበረ ዓውድታት 
ትምህርቲ፡ ዝለዓለ ነጥቢ ከመዝግብ 
ከሎ፣ ኣብ ኣካላዊ ምንቅስቓስ 
ግን መምህሩ 80 ነጥቢ ሃቦ። እዚ 
ብመጠኑ ትሕት ዝበለ ነጥቢ፡ ኣብ 
ኣካላዊ ምንቅስቓስ፡ መጻኢ ሕልሚ 
ጀይሰን ኣብ ምልክት ሕቶ ከእቱ 
ዝኽእል፡ በዳሂ ኵነት እዩ ነይሩ። 

ጀይሰን፡ በቲ ዘጋጠመ ኵነታት 
ክጻወሮ ዘይክእል ሕርቃን ክስምዖ 
ጀመረ። ‘ናይዚ ኩሉ ጠንቂ እቲ 
መምህር እዩ፡’ ኢሉ ስለዝሓሰብ፡ 
ካራ ገይሩ ንመምህሩ ኣጥቀዖ። 
ድሕሪኡ’ውን ነብሱ ከጥፍእ 
ይሓስብ ምንባሩ ወለዱ ሓበሩ። 
ጆይሰን፡ ዋላ’ኳ ካብ ተሓታትነት 
ሕጊ ኣስተያት ተገይርሉ ነጻ 
ይውጻእ፡ ናብ ካልእ ቤት ትምህርቲ 
ከም ዝሰጋገር ግን ተገብረ። ድሕሪ 
ክልተ ዓመት፡ ጆይሰን ብዝለዓለ 
ነጥቢ ካብ ክፍሉ ተመረቐ። ብቕዓቱ 
ምሉእ ነጥቢ 4 ብምምጻእ ብሉጽ 
ኮይኑ ክውድእ የኽእሎ ምዃኑ 
እናፈለጠ፡ በዚ ከይዓገበ ተወሳኺ 
ኮርሳት ብምውሳድ ብኣዝዩ ልዑል 
ነጥቢ 4.614 ወደአ፣ ብዝለዓለ ናይ 
ክብሪ ሽልማት ድማ ተመረቐ። እቲ 
‘ትሑት ነጥቢ ሂብካኒ’ ተባሂሉ 
ብኻራ ዝተጠቕዐ መምህሩ ግን፡ 
ጆይሰን ይቕሬታ ከም ዘይሓተቶ 
እዩ ነጊሩ። ስለዚ ከምዚ ዝበለ ኣዝዩ 
በሊሕ ኣእምሮ ዘለዎ ተመሃራይ፡ 
ከመይ ኣቢሉ ክንድ’ዚ ናይ ደናቁር 
ስራሕ ክሰርሕ ይኽእል? 

ናይ ምዝካር ክእለት ምስ 
ብልሒ ኣእምሮ ዝምድና ከም 
ዘለዎ ኩልና ንርድኦ እዩ። ኣብ 
ዝተገብረ መጽናዕትታት ግን 
ካብ ብሉጽ ውጽኢት መርመራ 
‘ብቕዓት ኣእምሮ’፡ ባዕለ-ግትኣት 
(ንገዛእ ርእስኻ ምቍጽጻር) ዝያዳ 
ኣብ ኣካዳምያዊ ውጽኢት ተራ 
ከም ዘለዎ የረድእ። ምዕራባውያን 
ሃገራት፡ ሰራሕተኛታት ኣብ ስራሕ 
ንኽቝጸሩ፡ ኣብ መርመራ ‘ብቕዓት 
ኣእምሮ’ (IQ test) ዘምጽእዎ 
ውጽኢት ኣብ ግምት የእትዉ 
ነይሮም። ኣብ መርመራ ‘ብቕዓት 
ኣእምሮ’ ዝለዓለ ውጽኢት 
ምምዝጋብ ምስ ኣፍራይነት ዘለዎ 
ዝምድና ትሕቲ እቲ ዝገመትዎ 
ስለዝጸንሐ፡ ካልእ ረቛሒታት 
ክውስኹሉ ጀመሩ። ኣብዚ ግዜ’ዚ፡ 
ተመሃሮ ቋንቋ እንግሊዝ ምስ ዝኽእሉ 
ከም መዐቀኒ ብልሒ ወይ ‘ንፉዕ 
ተመሃራይ’ ክቝጸር ንርኢ ኣለና። 
ደቅና ቋንቋ እንግሊዝ ወይ ካልእ 
ቋንቋ ክመልኩ ኣዝዩ ኣገዳሲ እዩ። 
ዝተማህርዎ ቋንቋ፡ ኣብ ምብህሃል 
ከገልግሎም መሰረታዊ ረቛሒ 
እዩ። ቋንቋ እንግሊዝ ብምምላኹ 
ጥራይ ከም ንፉዕ ተመሃራይ 
ምሕሳቡ ግን ጐደሎ ስእሊ ዝህብ 

እዩ። ቋንቋ መሳርሒ እዩ። ቋንቋ፡ 
ሓበሬታ ንኽረክብ ዝገትእ ብድሆ 
ከይከውን ኢና እንመሃሮ። ቋንቋ 
እንግሊዝ፡ እቲ ቋንቋ እንግሊዝ 
ብምኽኣልና ክንረኽቦ ዝግብኣና 
ዕድላት ንምርካብ ኢና ንመሃር 
እምበር፡ ስለ ቋንቋ ምምላኽ 
ኣይኮነን። ስለዚ፡ በቲ ዝመለኽዎ 
ቋንቋ ገይሮም እንታይ ኣፍርዮም? 
ክሕተት ይግባእ። ኣብ ዓለም እልቢ 
ዘይብሎም መጽሓፍትን ካልእ 
መወከሲታትን ብቛንቋ እንግሊዝ 
ተጻሒፎም ኣለዉ። ቋንቋ ኪንዮ 
ምዝራብ፡ ኣብ ዝመሃርዎ ዓውዲ 
ወይ ሞያ ዘማዕብል፡ ሽግራት 
ሕብረተሰብ ዝፈትሕ፡ ተመኵሮ 
ካልኦት ህዝብታት ዝምህርን ካልእ 
ጠቓሚ ሓበሬታን ከናድዩሉ ምስ 
ዝኽእሉ ዝያዳ ኣድማዒ ይኸውን።

ብቕዓት ኣእምሮ ሰብ ብምልኣት 
ክዕቅን ዝኽእል ተክኖሎጂያዊ 
መሳርሒ ክሳዕ ሕጂ ኣይተሰርሐን። 
እንተኾነ በላሕቲ እንተ ዄንና፡ 
በሊሕ ሰብሲ ኣይንስሕቶን ኢና። 
መርመራ ‘ብቕዓት ኣእምሮ’ 
(IQ test) ምስቲ ኩሉ እወታዊ 
ኣስተዋጽኦኡ፡ ዝሰሓቶ ረቛሒ 
እንተ ሃልዩ፡ ‘ጽልዋ ባህልን ልምድን 
ሕብረተሰብ ኣብ ብልሒ ደቂ 
ሰብ’ እዩ። ብልሒ ኣእምሮ ምሉእ 
ብምሉእ ተወርሶኣዊ ድዩ ወይስ 
ብኣከባብያዊ ጽልዋ ክዓቢ ዝኽእል 
ብቕዓት እዩ? ዝብል ሕቶ ንጹር 
መልሲ ዘይተረኽቦ ሕቶ እዩ። እዚ 
ኸኣ ነቲ ‘በላሕቲ ስለዝኾና ዲና 
በዳህቲ ግድላት እንፈትሕ ወይስ 
በዳህቲ ግድላት ስለዝፈታሕና 
ኢና በላሕቲ ዄንና?’ ዝብል 
ሕቶ ጠልጠል ኢሉ ከም ዝተርፍ 
ይገብሮ። ኣብ ፈለማ ዳህሳስ ብልሒ 
ኣእምሮ ዝቐርብ ዝነበረ መጎተ፣ 
‘በሊሕ ክትከውን እንተ ዄንካ ካብ 
በላሕቲ ወለዲ ክትወለድ ኣለካ’ 
ዝብል እዩ ነይሩ። ምስ ግዜ ግን 

መዐቀኒ ብልሒ ኣእምሮመዐቀኒ ብልሒ ኣእምሮ
ውሕልነት ክስፈር ይኽእል ዶ? ብኸመይ?

‘ብቕዓት ኣእምሮ’ ከምቲ ዝተባህለ፡ 
ናይ ምዝካር ዓቕምና፡ ምትእስሳር 
ናይ ምልላይ ክእለትናን ግድላት 
ናይ ምፍታሕ ብቕዓትናን ጥራይ 
ከም ዘይኮነ፡ ካልእ ተወሳኺ ዓይነት 
ብቕዓት ከም ዘሎ ተፈልጠ። 
ብተወሳኺ፡ ዝበዝሐ ክፋል ናይ 
ብልሕና ብኣከባብያዊ ጽልዋ ከም 
ዝዓቢ ክረጋገጽ ጀመሩ። ኣብዚ 
ግዜ’ዚ፡ ‘ብቕዓት ኣእምሮ’ ጐድኒ 
ጐድኒ ግድላት ሳይንስ ምፍታሕ፤ 
ጥበብ ሕድሕዳዊ ዝምድና፡ ምሕደራ 
ስምዒት፡ ጥበብ ብጋንታ ምዕያይን 
ካልእ ስነ-ምግባራውን ሞራላውን 
ጥበባትን ኣካቲቱ ይርከብ። 

ሕብረተሰብና ብቐደሙ ሚዛናዊ 
ዝኾነ ረቛሒታት ዘካተተ ‘መለክዒ 
ብቕዓት ኣእምሮ’ ጸኒሕዎ እዩ። 
ምስ ምትእትታው ስሩዕ ስርዓተ-
ትምህርቲ፡ ነቲ ኣብ ሕብረተሰብና 
ዝርከብ መምዘኒታት ምስ ኣካዳምያዊ 
መለክዒታት ኣሳኒና ክንሶዅዖ 
ስለዘይከኣልና፡ ብናይ ካልኦት 
መምዘኒታት ክንምዘንን ክንመዝንን 
ንውዕል ኣለና። ጓሶት ምስ ማሎም 
ዘለዎም ዝምድና፡ ማሰኛታትን 
መላቐስትን ዘለዎም ናይ ምዝካር 
ብቕዓት፡ ውሕልነት ኣዴታት፡ ባህላዊ 
ናይ ምፍዋስ ኣገባብ፡ ልቦና ጭቃ 
ዓድን ኣመሓደርትን… ንብልሒ 
ሕብረተሰብና ዝገልጹ እዮም። 
እንተኾነ፡ ናይ ካልኦት ሕብረተሰብ 
መዐቀኒ ተጠቒምና ስለእንዕቅን 
ዘለና ሓይሎም ኣይረኣየናን። 
ኣብ ሓደ ኣጋጣሚ ምስ ደራሲት 
መጽሓፍ “ምስጢር ጻሕልና” 
ወ/ሮ ኣስመረት ዳምር ብስራሕ 
ምስ ተራኸብና፡ “ካብቲ ተካይድዮ 
መጽናዕቲ ‘ባህላዊ መግብታት 
ኤርትራ’ ክውረስ ኣለዎ ትብልዮ 
እንታይ ኣሎ?” ኢለ ሓተትክዋ። 
ኣስመረት ሕስብ ኣቢላ፡ “ክገርመኪ 
ኣዴታትና፡ ኪንዮ እቲ ክኽሽንኦ 
ንርእየን መግቢ፡ ካልእ ውሕልነት 
ኣለወን፡” በለትኒ። እቲ ኣብ 
ምድላው መግቢ ይኹን፡ ድሒሩ 
ጸብሒ ኣብ ምስራሕ ዘድልየና 
ተወሳኺ ባህላዊ ጥረ ነገራት - 
ከም ሽሮን በርበርን - ንምድላው 
ዝግበር ጥበብ’ያ ኣተኲራ ትዛረብ 
ነይራ። ኣስመረት፡ ኣብቲ ተካይዶ 
መጽናዕቲ፡ ኣዴታትና ዓቐን 
ዝዳሎ መግቢ፡ ቀመማትን ካልእ 
መማቕርትን ብኸመይ ይፈልጦኦ 
ዝያዳ ኹሉ ዝመስጣ ክፋል 
እዩ። እዚ ‘ውሕልነት’ ኢልና 

ንሰምዮ ጥበብ ወይ ክእለት ከኣ’ዩ 
ክውረስ ኣለዎ ትብሎ። ኣዴታትና 
ዘለወን ውሕልነት መስፈሪ እንተ 
ዝርከቦስ ‘ዝበለሓ ሰባት’ ተባሂለን 
ኣብ መዝገብ ክብረ-ወሰን ዓለም 
ምሰፈራ። ንዕስራ ሰብን ንኽልተ 
ሚእቲ ሰብን ዝዳሎ እኽለ-ማይ 
ፈላልዩ ዝነግር፡ ኣብ ጽሑፍ ዝሰፈረ 
መወከሲ የብለንን። እንተኾነ፡ 
ንኹሉ ብዝኣክል ገይረን የዳልዎኦ። 
ውሕለነት ኣዴታትና ኣበየናይ ቤት 
ትምህርቲ ክትመሃሮ ትኽእል? 
እንታይ ዓይነት ፈተና ተፈቲንና 
ብቕዓትና ክንመዝን ንኽእል? 
ወሓለን በሶሮን ዝፈሊ መስርሒ 
ኣሎ ዶ ይኸውን? 

ብልሒ ግሁድ እዩ። ከም ጸቕጢ 
ደም ፍሉይ መዐቀኒ ዘድልዮ 
ምስጢራዊ ተርእዮ ኣይኮነን። ኣብ 
መዓልታዊ መነባብሮና ብድሆታት 
ዘቃልል፡ ግድላት ዝፈትሕ፡ ተስፋ 
ዘስንቕ፡ እወታዊ ኣተሓሳስባ ዘዕቢ፡ 
ዝለዓለ ደረጃ ምስትውዓልን 
ምዝካርን ዘለዎ ሰብ፡ በሊሕ ምዃኑ 
እኹል መረጋገጺ እዩ። ንሰብ ኣብ 
ሚዛን ሰቒልካ ዝረኸብካዮ ርዝነት፡ 
ካብቲ ንርእዮ ጭብጢ ንላዕሊ 
እንታይ ፍልልይ የምጽእ ይኸውን? 
ኣብ ላባራቶሪ ወይ ኤም.ኣር.ኣይ 
ከይበጻሕና፡ ሓረስታይ ዓድና፡ ማይ 
ክወቅዕ ምዃኑ ብኣግኡ ሕሹዅ 
ዝብል ናይ ተክኖሎጂ መሳርሒ 
የብሉን። እንተኾነ፡ ደበናን ንፋስን 
ብዝህቦ ሓበሬታ ተሰንዩ ‘ሎሚ 
ብርቱዕ ማይ ክሃርም እዩ፡’ እንተ 
ኢሉ፡ ወይልኡ እቲ ብዘይ ጽላል 
ዝወጽእ። ኣብ ሓደ ሕብረተሰብ 
በላሕቲ ሰባት ኣለዉዶ? ኢልና ምስ 
እንሓትት፡ እቲ ሕብረተሰብ ብድሆ 
ኣለዎ ዶ? ብድሆኡ ክፈትሕ 
ከ ኪኢሉ ዶ? ዝብል ሕቶታት 
ምምላስ የድሊ። ኣእምሮና፡ ከባቢና 
ከነስተብህለሉን ዝሓሸ ቅዲ ኣነባብራ 
ክንምህዘሉን እንተ ዘይኣኽኢሉና፡ 
በሊሕ ድዩ ኣይፋል፡ እኹል 
መዐቀኒ ረኺብናሉ ኣለና። ከባቢና 
ከነስተብህለሉ፡ ብድሆታትና ከነለልን 
ፍታሕ ክንምህዝን ኣእምሮና 
ክበልሕ የድልዮ። ኣእምሮ ካብ 
ዘብልሕ መስርሓት ኸኣ ትምህርቲ፡ 
ሞያ፡ ጥበብ፡ ተክኖሎጂን ካልእን 
ክንጠቅስ ንኽእል። እዚ ኣእምሮ 
ዘብልሕ ረቛሒታት ግን እንታይ 
ዓይነት ብድሆ ኢና ክንቈርጽ ደሊና 
ዘለና ምስ ዘይንፈልጥ፡ ውጽኢታዊ 
ኣይከውንን እዩ። ብድሆና ከም 
ምራን ጠሚሩ ሒዙና ከሎ፡ 
ክንቈርጸሉ ዝደለና በሊሕ ኣእምሮ 
ፈትሊ’ውን ዘይቈርጽ እንተኾይኑስ 
እንታይ ፋይድኡ? እዚ ኣእምሮ 
ዘብልሕ ረቛሒታት፡ ንኣእምሮና 
ልክዕ ከም መብረድ ከብልሕ ደኣ’ሉ 
ዝኽእል እምበር፡ መዐቀኒ ብልሒ 
ክኸውን ኣይግባእን። ብልሒ 
ኪንዮ ትምህርቲ፡ ሞያን ዕጥቂ 
ተክኖሎጂን ዝኸደ፡ መረዳእታ 
ኣከባቢ፡ ሕብረተሰብናን ብዓቢኡ 
ህይወትን እዩ። ስለዚ፡ ፈለማ ከባቢና፡ 
ሕብረተሰብናን ኵነታትናን እሞ 
ንፍለጥ፡ ሽዑ ኣእምሮና ብመንጽሩ 
ከነብልሕ ኣይክጽግመናን እዩ።

ሄለን መኸታሄለን መኸታ

“ኣብ ዞባና ኣብ ባሕሪን ምድሪን ገና ዘይተዳህሰሰ 
ቅርስታት ኣሎ”ወ/ሮ ሓዋ መሓመድ ሳልሕ

ስእሊ - ኣሕመድ ዳኒ/ክብሮም ጸሃየ

ኣብርሃም ዘርአ (ወዲ ሃለቃ)

ክቡራት ኣንበብቲ፡ ምስ ሓላፊት ክፍሊ 
ባህልን ስፖርትን ዞባ ደቡባዊ ቀይሕ 
ባሕሪ ወ/ሮ ሓዋ መሓመድ ሳልሕ፡ እቲ 
ዞባ ሓቚፍዎም ብዛዕባ ዝርከብ ባህላውን 
ተፈጥራውን ጽባቐ፡ ታሪኻዊ ቅርስታትን 
ኣመልኪትና ዕላል ኣካይድና ኣለና ሰናይ 
ንባብ።

- እዚ ዞባ ሓቚፍዎም ዝርከብ ቅርስታትን - እዚ ዞባ ሓቚፍዎም ዝርከብ ቅርስታትን 
ትሕዝቶኦምን ከመይ ይመስሉ? ኣበይ’ከ ትሕዝቶኦምን ከመይ ይመስሉ? ኣበይ’ከ 
ይርከቡ?ይርከቡ?
እዚ ዞባ፡ ብቅርስታት ኣዝዩ ሃብታም 

ዝዀነ ዞባ እዩ። ክሳብ ሕጂ ከም’ቲ 
ዝግባእ ዘይተዳህሰሰ ድንግል ቦታ 
ክበሃል’ውን ይከኣል። ኣብ’ዚ ዞባ ዝርከባ 
ኩለን ንኡሳን ዞባታት ነናተን ማእለያ 
ዘይብሉ ናይ ባሕራውን ምድራውን 
ቅርስታትን ጸጋታትን ኣለወን። ብዓይንኻ 
ዝረኣዩን ዘይረኣዩን ወይ ድማ ዝድህሰሱን 
ዘይድህሰሱን ማለት እዩ። ንሕና በታ 
ዓቕምና ሃሰስ ክንብሎ ንፍትን ኢና። 
ንኣብነት ኣብ ረሓይታ ንኡስ ዞባ ደቡብ 
ደንካልያ ዝተረኽበ ኣሰራት ናይ ዘይቲ 
ስምስም ኣሎ። ቀደም ፖርቱጓላውያን 
ነቲ ብሓይሊ ሓርማዝ ዝተጸምቈ ዘይቲ 
ናብ ማእከላይ ምብራቕ ይወስድዎ ከም 
ዝነበሩ’ዩ ዝሕበር። ናይ’ቲ ዝጥቀምሉ ዝነበሩ 
ከም መጥሓን ዝኣመሰለ መሳርሒታትን 
ናይ’ቲ ህንጻ ዓበይቲ ከናለታትን ድማ 
ክሳብ ሕጂ ኣሰሩ ኣይሃሰሰን። ሓመድ 
ዝተደፍነ’ውን ኣሎ። ኣብ’ዚ ክንርደኦ 
ዝግባእ ኣብ’ዚ ቦታ ስምስም ብብዝሒ 
ይበቊል ስለዝነበረ፡ ብሰደድ ናብ ወጻኢ 
ይኸይድ ከም ዝነበረ እዩ - እቲ ብኣፈ-
ታሪኽ ዝተረኽበ ሓበሬታ ዘብርህ። ካልእ 
ኣብ ጫፍ ጎቦ ረሓይታ’ውን ናይ መን 
ምዃኑ ዘይፍለጥ ዓበይቲ መዳፍዓት ኣሎ። 
ምናልባት ዕቱብ ምክትታል ዘድልዮ’ኳ 
እንተዀነ፡ እቲ ብረት ናይ ቱርኪ ድዩ ናይ 
ግብጺ ናይ ጥልያን ድዩ ናይ እንግሊዝ 
ናይ መን እዩ? ንምንታይ ኣብኡ ተደኲኑ? 
ናበይ ይኸይድ ነይሩን.... ዕቱብን ጽጹይን 
መጽናዕቲ የድልዮ ይኸውን።
ካልእ፡ ካብ ዓሰብ 18 ኪ/ሜ ንሸነኽ 

የማን ምስ ተጐዓዝካ ነዋሕቲ ዓበይቲ 
ባህርያዊ ገለርያታት ኣሎ። ናበይ ይኸይድ 
ክሳብ ዶብ ይበጽሕ ድዩ ኣይበጽሕን 
ኣይንፈልጦን ኢና። ንባዕለይ ሓደ እዋን፡ 
ናብ ውሽጡ ክኣቱ ፈቲነ ነይረ፡ እንተዀነ 
ሕጽረት ናይ ኦክስጅን ስለዘለዎ ክትወጽእ 
ኢኻ ትግደድ። 
ብተወሳኺ፡ ኣብ ደቡብ ደንካልያ ካብ 

በይሉል ምስ ሓለፍካ ‘ጋሓሪ’ ዝበሃል ማይ 
ዘለዎ ቦታ ኣሎ። እቲ ማይ ዳርጋ ስሚንቶ 
እዩ። ካብ ቦታኡ ኣውጺኻ ኮፍ ምስ ተብሎ 
ናብ ስሚንቶ እዩ ዝቕየር። ብዙሓት ሰባት 
ብኣካል ርእዮሞ እዮም። እንደገና ናብ 
ዋደ ክትከይድ እንከለኻ ንሸነኽ የማን 
ኣብ’ቲ ዓበይቲ ጎቦታት፡ ውሽጢ- ውሽጢ 
መተሓላለፊ ዘለዎም ቅርሳዊ ጎቦታት 
ኣለዉ። ብኣፈ-ታሪኽ ከም ዝዕለል፡ ሓደ 

ጅግና ወይ ሓላፊ ኰይኑ ክሕረ ዝኽእል 
ሰብ እንተደኣ ኣሎ፡ ናብዚ ዝጠቐስናዮ ቦታ 
እዩ ዝውሰድ ነይሩ። ኣብቲ ጎቦ ኣብጺሕካ 
ገዲፍካዮ ትምለስ። እቲ ቦታ መግቢ ይኹን 
ማይ የብሉን፡ ኣዝዩ ዘፍርሕ ቦታ’ውን እዩ። 
እቲ ሰብ፡ ጽንዓቱን ጅግንነቱን ዘርእየሉን 
ዘመስክረሉን ቦታ እዩ። ናይ ቀደም 
ኣጓብዝ ጸገማት መታን ክጻወሩ ተባሂሉ 
ናብዚ ጎቦ’ዚ እዮም ዝድይቡ ነይሮም። 

-ሕራይ ቀጽሊ ?ሕራይ ቀጽሊ ?
ከምኡ’ውን ኣብ’ዚ እሳተ ጐመራ 

ተኸሲቱሉ ዝነበረ ‘ማዕባለ’ ዝበሃል ናይ 
ደቡብ ደንካልያ ቦታ’ውን ዝተፈላለዩ 
ኣብ ደናጕላ ዝተወቕሩ ኣሳእል ከም 
ዘሎ’ዩ ዝሕበር። ብፍላይ ማእከል ደቡብ 
ደንካልያ ጽቡቕ ገይርና ኣይዳህሰስናዮን 
እምበር፡ ብዙሕ ቅርስታት እዩ ዘሎዎ። 
ናብ ኣራዕታ እንተደኣ ከይድና ድማ 
ብዓይንና ዝረኣዩን ዘይረኣዩን፡ ዝድህሰሱን 
ዘይድህሰሱን ብዙሕ ታሪኻዊ ቅርስታት 
ዝሓዘ ቦታ ምዃኑ’ዩ ዝፍለጥ። እዚ ንሕና 
ቁሩብ ከነጽንዖን ክንድህስሶን ፈቲንናዮ 
ዘለና፡ ምምስራት ናይ ዕዲ እዩ። እቲ ኣብኡ 
ዘሎ መቓብራት ናይ መን ምዃኑ፡ መዓስን 
ስለምንታይን እዚ መቓብር ከም ዝተደኰነ፡ 
እቶም ኣብኡ ዝነበሩ ኣህዛብ ዝነበሮም 
ማሕበራዊ ህይወትን ምትእስሳራትን 
ካልእን ብጉጅለ ብምክታዕን ሕቶታት 
ብምዝርጋሕን ዳህሳስ ገይርና ኣለና። ኣብ 
ኣራዕታ’ውን ኣብ ኣላቲን ኣይቱስን ባክሊ-
ቦላን (ምጽዳፍ በቕሊ) ዝበሃል ቦታ ምስ 
ሓለፍካ ዓበይቲን ፍሉያትን ኣእማን ኣሎ። 
ኣብኡ ድማ ኣብ’ቲ እዋን ናይ ዝነበሩ 
ዝተፈላለዩ እንስሳታት ስእልታት ኣሎ። 
ኣብ ግዜ መግዛእቲ ስርዓት ደርግ ናይ 
ተዅሲ ልምምድ ዝገብረሉ ዝነበረ ከባቢ 
እዩ። ገሊኡ ብጠያይት ስለዝተሃርመ እቲ 
ምስሊ ተቐይሩ እዩ። ካብ’ዚ ቦታ ሕልፍ 
ምስ በልካ’ውን፡ ከም’ዚ ናይ ስድራቤት 
መቓብር ዝመስል ደው ዝበለ ዓብን 
ፍሉይን ትኹል እምኒ ኣሎ። ኣብ ከባቢኡ 
ድማ፡ ጐዳጒዲ ከቢብዎ ኣሎ። ከምዚታት 
ዝኣመሰለ ኣብ’ቲ ከባቢ ብዙሕ ቅርስታት 
እዩ ዘሎ። ሕጂ ሕስብ ከተብሎ እንከለኻ፡ 
እቶም ኣብኡ ዝነበሩ ሕብረተ-ሰብ ከመይ 
ዝበሉ እዮም ነይሮም። ነዞም እንጠቕሶም 
ዘለና ኣዝዮም ነዋሕትን ዓበይትን ኣእማን 
“ብኸመይ ኣምጺኦሞም” ኢልካ መጽናዕቲ 

ክትገብር ኣብ ትሓተሉ፡ ቀዳሞት ሰባት 
ኣዝዮም ጕልቡታት ብምንባሮም ጸይሮም 
ከም ዘምጽእዎም እዮም ሓበሬታ ዝህቡኻ። 
ብሓፈሻ ብርክት ዝበለ ቅርስታት ኣሎ። 
ስራሕን ጻዕርን ዝደሊ እዩ።
ካልእ፡ ኣብዚ ንኡስ ዞባ ዝተፈላለዩ 

ቅርስታት’ዩ ዘሎ። ክንበጽሖምን ከነጽንዖምን 
መደብ ኣሎና። ኣብ ገምገም ባሕሪ ኣብ 
ጢዖ እትርከብ፡ መስጊድ ምዒድር ኣላ። 
እዛ መስጊድ እዚኣ ቅድሚ መስጊድ 
ሰሓባ እያ ተመስሪታ ዝብል ኣፋዊ 
ዛንታታት ኣሎ። ብሓፈሻ ቅድሚ ደሴት 
ሸኽ ስዒድ 8 ዓመት ከም ዝተመስረተት 
እዩ ዝንገረላ። ኣብ’ዚ ሕጂ እዋን ወዲቓ 
እያ ዘላ፡ ከይትትንክፍዋ ስለዝተባህለ ግን 
ከም ዘላታ ኣላ። ዓባይ ታሪኻዊት ቅርሲ 
እያ። ተኸተልቲ ነቢ መሓመድ ሰሓባ፡ 
ፈለማ ኣብኣ መጺኦም ከም ዝሰገዱ እዩ 
ዝንገር። እቶም ናብ መካ ዝኸዱ’ውን 
ኣብኣ ሰጊዶም ‘ዶዓ’ ገይሮም ከም ዝኸዱ 
ይፍለጥ። ካብኡ ውጽእ ምስ በልካ፡ ሳሕል 
እትበሃል ንእሽቶ ቦታ’ውን ኣላ። ኣብኡ 
መዕቈሪ ናይ ማይ ኣሎ። ኣብ ማይ 
ዘይብሉ እዋን ድማ፡ ጽሩይ ማይ ንምዕቋር 
ዘገልግል እዩ። እዚ ኣጋንእ እዚ ቱርኪ ድያ 
ሰሪሓቶ ግብጺ ዝፍለጥ ነገር የለን። ኩለን 
ዓድታትን ቦታታትን ነናተን ጸጋታት እዩ 
ዘለወን። ብሓፈሻ ግን ከም ኣዩመን፡ ማዕባለ፡ 
ዓሳጋላ፡ ዕርድታት ድሕቱም፡ ማርሳ 
ፋጥማ፡ ደንካልያ......ዝኣመሰለ ነናቱ ጸጋን 
ቅርስታትን ኣለዎ። 

- እሞ ነዞም ዝጠቐስክዮም ቅርስታት፡ 
ዓይነቶምን ትሕዝቶኦምን ንምፍላጥ 
እንታይ’ዩ ክግበር ዘለዎ ትብሊ? 
ነዚኦም ንምጽናዕ ብክኢላታት ክድህሰሱ 

ኣለዎም። ብናይ’ቲ ዓውዲ ምሁራትን 
ንዕኡ ዝበቅዕ መሳርሒታትን ዓጢቕካ 
ክጽንዑ ኣለዎም። ንሕና ግን እታ ክንገብራ 
እንኽእል ንህዝብና ሃብቲ ሃገር ምዃኑ 
የእሚንና ጥዕናኡ ምሕላውን ምክንኻንን 
ጥራሕ እያ። እዚ ከኣ በቶም ናይ ስነ-ሰብን 
ቅርስታትን ዝተመሃሩ ምሳና ዘለዉ ሰባት 
ብውሽጣዊ ዓቕምና ዝገበርናዮ ኣፈናዊ 
ዳህሳስ እዩ። ገለ ካብቲ ንሶም ዘካይድዎ 
ኣብ ርእሲ እዚ ክነግረካ ዝጸናሕኩ፡ ኣብዚ 
ዞባ’ዚ ዝቕመጡ ዝነበሩ ሕብረተ-ሰብ 
ብዓል መን እዮም? ካበይ መጺኦም? 
ከመይ ይመስሉ ነይሮም? ኣከዳድናኦም 
ኣመጋግባኦም፡ ኣመሻሽጣኦም፡ ከምኡ’ውን 
ኣብ መዓልታዊ መነባብሮኦምን ዝጥቀሙሉ 
ዝነበሩ ኣገባባት... ዝግበር መጽናዕትታት 
ኣሎ።

- ብዛዕባ’ቲ ረቂቕ ባህላዊ ውርሻታትና - ብዛዕባ’ቲ ረቂቕ ባህላዊ ውርሻታትና 
ዝበሃል’ከ እንታይ ዝተገብረ መጽናዕቲ ዝበሃል’ከ እንታይ ዝተገብረ መጽናዕቲ 
ኣሎ?ኣሎ?
ኣብቲ ረቂቕ ባህላዊ ውርሻታትና 

እንብሎ’ውን ብተመሳሳሊ መጽናዕቲ 
ነካይደሉ ኢና። ብዛዕባ ምስላታት፡ ባህላዊ 
ደርፍታት፡ ኣፋዊ ግጥምታት፡ ወግዒታት፡ 
ከም ምርቓን ካልእን ዝኣመሰሉ ልምድታት 
ማለት እዩ።

ሕቶ - ካብ ቅርስታት ከይወጻእና፡ ኣብዚ ዞባ ሕቶ - ካብ ቅርስታት ከይወጻእና፡ ኣብዚ ዞባ 

ሰውራዊ ፍጻመታትን ቅርስታትን ሰውራዊ ፍጻመታትን ቅርስታትን 
ኣሎ።  ንኣብነት ተጋደልቲ 1ይ ኣሎ።  ንኣብነት ተጋደልቲ 1ይ 
ወገን ወገን ህዝባዊ ሓይልታት ሓርነት ህዝባዊ ሓይልታት ሓርነት 
ኤርትራ፡ ኣብ ስዱሕ ዒላ እዮም ኤርትራ፡ ኣብ ስዱሕ ዒላ እዮም 
ዋዕላኦም ኣካይዶም’ሞ፡ ብዛዕባዚ’ዚ  ዋዕላኦም ኣካይዶም’ሞ፡ ብዛዕባዚ’ዚ  
እንታይ ሓበሬታ ትህብና?እንታይ ሓበሬታ ትህብና?
ስዱሕ ዒላ ኣብ ደቡብ ደንካልያ 

እዩ ዝርከብ። ኩላትና ኣብ ታሪኽ 
ከም ንፈልጦ፡ መሰረት ህዝባዊ 
ሓይልታት ዝዀነት ቦታ እያ። 
ስለዝዀነ እዚ ኣብ’ዚ ዞባ ዘሎ ህዝቢ፡ 
ኩሉ ተጋዳላይ እዩ። ተጋዳላይ 
ተ.ሓ.ኤን ህዝባዊ ሓይልታትን 
ዝነበረ እዩ። ናይ ቃልሲ መንቋሕቋሕታ 
ዘለዎ ህዝቢ እዩ። ስለዚ ‘ስዱሕ ዒላ’ እታ 
መበገሲቶምን መዕቆቢቶምን ዝነበረት 
ታሪኻዊት ቦታ እያ። ‘ስዱሕ ዒላ’ ማለት 
ብቋንቋ ዓፋር ኰይኑ፡ ሰለስተ ዒላ ማለት 
እዩ። ኣብኡ ማይ ስለዘይነበረ፡ ባዕላቶም 
ካብ’ታ ሓንቲ ናብታ ሓንቲ ኣጠራቒሞም 
መታን ክሰትዩ ዝሰርሕዎ እዩ ይበሃል። 
እታ ቦታ ብቦርዓሶለ ገይርካ ንባሕሪ 
መውረድን ንከበሳታት መደየብን ማእከል 
ዝዀነት ቦታ እያ። ስለ’ዚ ስትራተጂያዊትን 
ታሪኻዊትን ቀንዲ መደበር ተጋደልቲ 
ምንባራ ይፍለጥ። ካብኡ ዝተበገሰ ከይኰነ 

ኣይተርፍን’ዩ ብምልኡ ህዝቢ’ዚ ከባቢ 
ተጋዳላይ ህዝባዊ ግንባር ክኸውን ዝኸኣለ። 
እቲ ዝገርመካ ጅግንነት ናይ’ዚ ህዝቢ’ዚ 
ወይ ሓፋሽ ውድባት እዮም ወይ ድማ 
ተጋደልቲ እዮም ነይሮም። በቃ ካብዚ 
ወጻኢ የለን። ኣብ ሰውራ ከም’ዚ ዝኣመስለ 
ህዝቢ እዩ ጸኒሕና። ዘይንዓቕ ኣበርክቶ 
ዝነበሮ እዩ። ተጋደልቲ ህዝባዊ ሓይልታት 
ካብ ስዱሕ ዒላ ናብ ቦርዓሶለን ወይ በዛ 
ዓስኮማ እትበሃል ቦታ ኣቢሎም ንየመን 
ሰጊሮም ከም ኣስቤዛታት፡ መድሃኒት፡ 
ዕጥቅን ስንቅን ዝኣመሰለ ዝተፈላለየ ነቲ 
ሰውራ ዘገልግል ነገራት ዝምግብሉ ዝነበሩ 
ታሪኻዊ  ቦታ እዩ።

ሕቶ - ብዛዕባ ኣብ’ዚ ዞባ ዘለዋ ሕቶ - ብዛዕባ ኣብ’ዚ ዞባ ዘለዋ 
ታሪኻውያን ደሴታት’ከ?ታሪኻውያን ደሴታት’ከ? 
እዘን ኣቐዲመ ክጠቕሰን ዝጸናሕኩ ከም 

ብዓል ቦርዓሶለ፡ ማርሳ ፋጥና፡ ዓስኮማ.... 
ወዘተ ኩለን እዚአን ታሪኻውያን ደሴታት 
እየን። ኣብ ግዜ ዕጥቃዊ ቃልሲ መዐሸጊ 
ጀላቡ ዝነበራ እየን። ቀትሪ ተዓሺገን 
ውዒለን ምሸት እዮም ዝንቀሳቐሱ 
ነይሮም። ጸላኢ ኣብ ዝተፈላለዩ እዋናት 
ብገለ-ገለ ከዳዓት ተመሪሑ እናወፈረ፡ ነቲ 
ህዝቢ “ምስ ሰውራ ትተሓጋገዙ ኣለኹም” 
እናበለ የበሳብሶን የጋፍዖን ከም ዝነበረ 
ህዝቢ ባዕሉ ዘዘንትዎ ታሪኽ እዩ። ብፍላይ 
መስፍናውያን ጸላእትና ኣብ ልዕሊ 
ህዝብና ዘይፈጸምዎ ዓይነታት ግፍዒ የለን። 
ከይወልድን ከይዝምድን ቀጻልነት ወለዶ 
ከይረጋገጽን ደቂ ተባዕትዮ ብልዕቶም፡ 
ደቂ- ኣንስትዮ ድማ ኣጥባተን ይቘርዎም 
ምንባሮም ይፍለጥ። ንኣብነት ኣብ ዋደ ሓደ 

ሰብኣይ ነይሩ ረቢ ይቀበሎ ኣብ’ዚ ቀረባ 
ግዜ ተራሒሙ፡ ሓደ ካብቶም ሕፍረቶም 
ዝተቘረጹ ሰብኣይ እዩ። ከም’ዚ ዝኣመሰለ 
ግፍዕታት እዮም ዘካይዱ ነይሮም። ብፍላይ 

ሓደ በሊሕ ዝምክቶም ሰብ እንተደኣ 
ሃልዩ፡ ከምኡ ዓይነት ስጉምቲ ይውሰደሉ 
ከም ዝነበረ እዩ እቲ ታሪኽ ዝነግረና። ዋላ 
እቲ ብጸላኢ ዝወርዶም ዝነበረ ኣሰንካሪ 
ግፍዕታት ዝእሰሩሉ ዝነበሩ ከም ብዓል 
‘ግርፎ’ ዝተባህለ ቅርሳዊ ቦታታት ፍርስራስ 
ገዛውቲ ክሳብ ሕጂ ኣብኡ ኣሎ። ነቶም 
ብኢድ ጸላኢ ተጋፊዖም ብጅግንነት 
እናመከቱ ዝተቐትሉ ከኣ ‘ዋይደል’ 
ይስራሓሎም ነይሩ።

ሕቶ  - ‘ዋይደል’ እንታይ እዩ?ሕቶ  - ‘ዋይደል’ እንታይ እዩ?
ኣብ ባህሊ ብሄረ ዓፋር ኣንጻር ጸላኢ 

ገጢሞም፡ መኪቶም ጅግንነትን ቅያን 
ንዝፈጸሙ ወይ ብኢድ ጸላኢ ንዝሞቱ 
ንመዘከርታ ተባሂሉ ዝስራሓሎም ሓወልቲ 
እዩ። እዞም ኣብ ግዜ ሰውራ ብግፍዕታት 
ጸላኢ ዝተረሸኑ ድማ ህዝቢ ክኣቱን 
ክወጽእን ክርእዮምን ክዝክሮምን መታን፡ 
እቲ ምእንቲ እዛ ሃገር ዝሓለፈ ህይወትን 
ዝተኸፍለ ዋጋን ንኽፍለጥ ተባሂሉ ዝስራሕ 
ናይ ክብሪ ሓወልቲ እዩ።

ሕቶ - ካብ ታሪኽ ከይወጻእና፡ ቀደም ሕቶ - ካብ ታሪኽ ከይወጻእና፡ ቀደም 
ዘመን ህዝቢ ዓፋር ኣንጻር ወራራት ዘመን ህዝቢ ዓፋር ኣንጻር ወራራት 
መሳፍንቲ ንምምካት ዝጥቀመሉ ዝነበረ መሳፍንቲ ንምምካት ዝጥቀመሉ ዝነበረ 
መሳርሒታት ኲናት እንታይ ነይሩ? ገለ መሳርሒታት ኲናት እንታይ ነይሩ? ገለ 
ዝዳህሰስኩሞ ኣሎዶ?ዝዳህሰስኩሞ ኣሎዶ?
እቲ ካብ ጥንቲ ዝጸንሐ መከላኸሊ 

ጸላኢ ዝዀነ ናውቲ ኲናት፡ ከምቲ ካልእ 
መላእ ህዝቢ ኤርትራ ዝጥቀመሉ ዝነበረ 
መሳርሒታት እዩ። ንሱ ከኣ ዋልታን 
ጭማራን እዩ። ሕልፍ- ሕልፍ ኢልካ 
ሴፍ እውን ኣሎ። ህዝቢ ዓፋር ኣብ 
መዓጥቖኡ ዝዓጥቆ ዝነበረ ‘ጊለ’ ዝበሃል 
(ንካራ ዝመስል’ዩ) ዓይነት መሳርሒ 
ኲናት’ውን ይጥቀም ከም ዝነበረ ይፍለጥ። 
እዚ ‘ጊለ’ ዝበሃል ኣብ ብሄረ ዓፋር፡ ከባቢ 
15 ዓመት ዕድመ ምስ ኣኸለ እዩ እቲ 
ኰተቴ ክዓጥቆ ዝጅምር። ምኽንያቱ ከም 
ባህልን እምነትን ናይ’ዚ ብሄር፡ ሓደ ክንዲ 
ሰብ ኣኺሉ ብዅሉ ሓላፍነት ክስከም 
ዝኽእል ሰብ፡ ነዛ መሳርሒት ኲናት እዚኣ’ዩ 
ንምክልኻል ነብሱን ስድራቤቱን፡ ሕብረተ-
ሰቡ፡ መሬቱ..... ኣንጻር ተጻባእቱ ዝዓጥቕ። 
‘ጊለ’ ዝዓጠቐ ከኣ ቈልዓ ዘይኮነ ከም እኹል 
ሰብ እዩ ዝጽብጸብ።

                   ይቕጽል....                   ይቕጽል....

መልሲ እተመሳቐለ ቃላት
ሰ ነ ድ  ስ ደ ት  

ነ  ን ስ ሓ  ዃ ና

ፍ ላ ሽ  ብ ት ን  

 ም    ሑ  ዕ

ዓ ባ ስ  ስ ት ረ ት

ር  ሓ በ ን   ሮ

ቢ ን ቶ  ኩ ሕ ሊ  

 ሳ  በ ል  ሎ ሚ

ኢንጅነር ሰሎሞን ምስ ነቢ ወዱ ኣብ 
ቤቶም ኮፍ ኢሎም የዕልሉ ነበሩ። ብዘይካ 
ክልቲኦም ካልእ ሰብ ኣይነበረን። ብዓልቲ 
ቤት ኢንጅነር ሰሎሞን መምህር ሳራ ምስ 
ሓንቲ ጓላ ኣብ ቤት ትምህርቲ ነበረት።

ነቢ፡ ወዲ ዓሰርተ ዓመት ተመሃራይ 
ራብዓይ ክፍሊ እዩ። ኣብ ትምህርቱ ክሳብ 
ሕጂ ብልጫ እናወሰደ ይቕጽል ኣሎ። 
ሎሚ ምስ ኣቦኡ በይኑ ስለዝነበረ ነተን 
ኣብ መንደቕ ናይ ገዛኦም ዝተንጠልጠላ 
ዝኣረጋ ኮንጎ እናጠመተ፡ “ባባ ሕጂ ወዲ 
ዓሰርተ ዓመት ኮይነ ኣለኹ፤ በጃኻ እባ 
ዛንታ ናይ’ዘን ዝኣረጋ ኮንጎ ኣዕልለኒ። 
ዛንታ ናይ’ዘን ኮንጎ ክሰምዕ ወትሩ ምስ 
ተሃንጠኹ እየ። ባባ ብዙሕ ግዜ ሓቲተካ 
‘ምስ ዓበኻ’ እናበልካ ኣቢኻኒ። ሕጂ ግን 
ዓብየ እየ። ሕማቕን ጽቡቕን ጽቡቕ ገይረ 
ዝፈላሊ ተመሃራይ ራብዓይ ክፍሊ እየ። 
በጃኻ ሎሚ ንገረኒ። ዛንታ ናይዘን ዝኣርጋ 
ሳእኒ ክሰምዕ ወትሩ ህንጡይ እየ” ነቢ 
ኣብ ቅድሚ ኣቦኡ ኮይኑ ለመነ።

“ሕራይ ክነግረካ እየ። ቅድሚ ሕጂ 
ዘይነገርኩኻ ንእሽቶ ስለዝነበርካ ኢኻ። 
ሓደ ሓደ ግዜ ልቢ ምስ ገበርካ ክንገሩ 
ዝግብኦም ፍጻመታት ኣለዉ። ነቢ ወደይ 
እዚ ዝነግረካ ዛንታ ተመሃራይ ሓሙሻይ 
ክፍሊ እንከለኹ ዘጋጠመኒ ዛንታ እዩ። 
ብጽሞና ሰሚዕካ ኣብ ህይወትካ 
ክትጥቀመሉ ተስፋ እገብር፡” ኢንጅነር 
ሰሎሞን ንወዱ ብፍቕሪ ጠመቶ። 

“በዚ ቅሰን ባባ ኩሉ እቲ እትብለኒ 
ኣብ ህይወተይ እጥቀመሉ እየ። ጥራይ 
ንገረኒ። ካብ ኩሉ ንስኻ እትነግረኒ 
ኣብ ህይወተይ ብግቡእ 
እጥቀመሎም እየ። ታሪኽ 
ህይወትካ ብዘይ ሕብእብእ 
ስለእትነግረኒ ብዙሕ ተማሂረ 
ኣለኹ፡” ነቢ፡ ኣቦኡ ዘዕልሎ 
ዛንታ ንኽሰምዕ ተሃንጠየ።

ናይ ኢንጅነር ሰሎሞን 
ናይ ቍልዕነቱ ዛንታ 
እዚ ዝስዕብ እዩ። 
ናይዘን ዝኣረጋ ኮንጎ 
ዛንታ ፈጺሙ ዘይርሳዕ 
ተዘክሮ ህይወቱ 
ብመልክዕ ዛንታ 
ተጻሒፉ ኣሎ። ዛንታ 
እተን ዝኣረጋ ኮንጎን 
ቊልዕነት እንጅነር 
ሰሎሞንን እዚ ዝስዕብ 
እዩ። 

* * * * 

ኣብ ከተማ ኣስመራ፡ ዕዳጋ ዓርቢ እዩ 
ተወሊዱ - ኣብ ሓንቲ ካብተን ብጭቃ 
ዝተሰርሓ ገዛውቲ። እታ ገዛ ኣርባዕተ 
ብኣርባዕተ ሜትሮ እያ። ሓንቲ ዓራት፡ 

እተን ኮንጎ-ጫማ ዛንታ
ኣረጊት ከረዴንሳ፡ ሓንቲ ሳንዱቕ፡ ክልተ 
መንበር፡ ናይ ተስዓታት ዝኣረገት ሳሎን 

እተን ዝጥቀሳ ንብረት ናይዛ 
ቤት እየን።

ኣቶ ኣብርሃም ኣብ 
ኣርባዓታት ዕድመ 
ዝርከብ ኣቦ ሰለስተ 
ቈልዑ እዩ። ኣብዚ 
ዝሓለፈ ሸሞንተ 
ኣዋርሕ ኣይጠዓየን። 
ኣብ መወዳእታ፡ 
ሕማሙ ስለዝኸበዶ 

ዓ ራ ት 
ሓዘ።

ብዓልቲ 
ቤቱ፡ ኣብታ ጸባብ 
ክፍሊ ኮይና ቡን 
ተፍልሕ ነበረት። 
ብዓልቲ ቤቱ ኤልሳ 
ትበሃል። ብዓል ቤታ 

ካብ ዝሓምም ንደሓር፡ 
እ ን ዳ ሰብ ክዳውንቲ እናሓጸበት፡ 
ሕንክሮ እናሓንከረት፡ ስድራኣ ክትኣሊ 
ጀሚራ።

ሰሎሞን፡ ቦኽሪ ናይዛ ስድራ ኮይኑ 
ተመሃራይ ሓሙሻይ ክፍሊ እዩ። ምንኣስ 

ሓብቱ ራህዋ ተመሃሪት ሳልሳይ ክፍሊ 
እያ። ኣቤል ከኣ ሕሳስ ልደ ናይዛ ስድራ 
ኮይኑ ተመሃራይ ቀዳማይ ክፍሊ እዩ።

ወይዘሮ ኤልሳ፡ ብሕማም ብዓል ቤታ 
ኣብ ሓዘን ነበረት። ሰንበት ብምንባሩ ቡን 
ቈልያ ዓይኒ ዓይኒ ብዓል ቤታ ትጥምት 
ነበረት።

ሰሎሞንን ራህዋን ኣብታ ናይ ቀደም 
ዝኣረገት ሳሎን ኮፍ ኢሎም ነበሩ። ሕሳስ 
ልደ ሓዎም ግን ኣብ ገዛ ኣይነበረን። ምስ 
ደቂ ገዛውቲ ኣብቲ ጸቢብ ጐደናታት 
ኵዕሶ ይጻወት ነበረ።

ኣቶ ኣብርሃም፡ “እዞም ደቀይ ኣጆኹም 
ኣብዚ ግዜ’ዚ እናሓሸኒ ይመጽእ ኣሎ። 
ከምዚ እትርእዩኒ ዘለኹም መድሃኒተይ 
ብግቡእ እወስድ ስለዘለኹ ኣብ ቀረባ ግዜ 
ክሓዊ እየ፡” ንደቁ ከሻቕል ኣይደለየን። 
በተን ድኹማት ኣዒንቱ ንዅሎም ኣባላት 
ስድራ እናጠመተ ተዛረበ።

“እወ ሕጂ ደኣ ኣምላኽ ይመስገን 
ሓዊኻ እንዲኻ። ኣምላኽ ጥዑም፡
” ወይዘሮ ኤልሳ ክምስ ብምባል ንደቃ 
ጠመተት። ናይ ደቃ ሻቕሎት ሕማቕ 
ስምዒት ፈጢሩላ ነበረ።

“ባባ ሕጂ ደኣ ደሓን ኴንካ እንዲኻ፡
” ሰሎሞን ነቲ ኣብ ዓራት ደቂሱ ዝነበረ 
ኣቡኡ ብፍቕሪ እናጠመተ ተዛረበ።

ይቕጽል

* ዕረ ዘይጠዓመስ መቐረት መዓር 
ኣይፈልጥን።
* ዘይኵርምትኻ ሑጻ ቘርጥመሉ።
* ዓሻ ናይ ዕለቱ፡ ለባም ናይ ዓመቱ 
ይሓስብ።
* ቈልዓ ብንኡሱ፡ ቈርበት ብርሑሱ።
* ሰነፍ ተመሃራይ ቀለም ይጽይን፡ ሰነፍ 
ሰበይቲ ጸለሎ ትጽይን።
* ፈራህ ነይሞተ፡ ተባዕ ነይሞተ፡ ላንግ-ላንጋ 
ሞተ።
* ዝወደቐ ገረብ ምሳር ይበዝሖ።
* ማይ ኣይሓንዝዝ፡ ንጉስ ኣይኣዝዝ።
* ንጉስ ዝቘረጻ ኢድ ዳርጋ ዘላ።
* ንዘረባ ኣስተውዒልካ፡ ንእኽሊ 
ኣዀምሲዕካ።

* ጽዋዕ፡ ኣስታት ኪሎን ፈረቓን፡ ሓደው 
ፍርቂ ምዕሮ እኽሊ።
* ምዕሮ፡ ሓደ ርብዒት ስፍሪ ናይ እኽሊ፡ 
ኣስታት ሰለስተ ኪሎ ወይ ሓሙሽተ 
ምለሊኽ ዝግመት።
* ከፈር፡ ኣስታት ዕስራ ኪሎ ኣቢሉ 
ዝሕዝ፡ ቅርጹ ንሒሊብ ዝመስል፡ እኽሊ 
ንምጒራትን ንምሕፋስን ዘገልግል ካብ ስፈ 
ዝተሰርሐ ናይ ገጠር ኣቕሓ ገዛ።
* ንፍቂ፡ ኣስታት ዓሰርተው ክልተ ኪሎ 
ወይ ክልተ ካዕቦ (ኣርባዕተ ርብዒት) ስፍሪ 
እኽሊ።
* ገበታ፡ ሸሞንተ ርብዒት ወይ ክልተ 
ንፍቂ፡ ሓደው ኣስታት ዕስራን ኣርባዕተን 
ኪሎ ስፍሪ እኽሊ። 

ህያብኤል ፍትሓዊ 
ቤት ትምህርቲ ሓድነት

ምስላታት ንኣፍልጦ ግድል ቊጽሪ 

ንጋድም

ንትኹል

1. ቊጽሪ ኣባጊዕ፡ ኣጣል፡ ደርሁን ከብትን 

ክንደይ እዩ?

3. ዋጋ ሓደ ኪሎ ኣራንሺ ርኸቡ?

4. ኣቦይ ሃይለ ክንደይ ከብቲ ኣለዎም?

5. ኵለን ደርሁ እንተዝሽየጣ ክንደይ 

ናቕፋ ምረኸቡ?

8. ኵለን ደርሁ ተሸይጠን፡ ካብ ሽያጥ 

ኣባጊዕ እንተዝጎድል ክንደይ ናቕፋ 

ይተርፍ?

9. ኣብ መንጎ ዋጋታት ቡንን ሽኮርን 

ክንደይ ፍልልይ ኣሎ?

10. ቊጽሪ ኣባጊዕ ዝጐደሎ ቊጽሪ ከብቲ 

ርኸቡ፡
1. ዋጋ ሓደ ኪሎ ዘይቲ ክንደይ ናቕፋ 
እዩ?
2. ጠቕላላ ሽያጥ ኣባጊዕ ርኸቡ?
3. ኵለን ደርሁ እንተዝሽየጣ ክንደይ 
ናቕፋ ምረኸቡ?
4. ድምር ቊጽሪ ኣጣልን ንቡን 

ዝተኸፍለ ናቕፋን ክንደይ እዩ?
6. ንገመድ ዝተኸፍለ ናቕፋ ክንደይ 
እዩ?
7. ንዓሰርተ ኪሎ ሽኮርን ክልተ ኪሎ 
ቡንን ክንደይ ናቕፋ የድሊ?

ኣቦይ ሃይለ ኣብ ገጠር ዝነብሩ ሓረስታይ እዮም። ኣብታ ዝነብሩላ ዓዲ ኣዝዮም ሃብታም 
ሰብኣይ እዮም። 900 ኣባጊዕ፡ 500 ኣጣል፡ 300 ደርሁን 860 ከብትን ኣለውዎም። 

ኣብ ዝሓለፈ ሰሙን 20 ኣባጊዕ ሸይጦም። ንነፍሲ-ወከፍ በጊዕ ድማ ብ1500 ናቕፋ 
ሸይጦም። ካብቲ ዝረኸብዎ ገንዘብ ከኣ ንኽልተ ኣእዱግ ብ7000 ናቕፋ ገዚኦም። 

ተወሳኺ፡ ክልተ ኪሎ ቡን ብ300 ናቕፋ፡ ሰለስተ ሊትሮ ዘይቲ ብ750 ናቕፋ፡ ዓሰርተ 
ኪሎ ሽኮር ብ250 ናቕፋ፡ ገመድ ብ66 ናቕፋ ገዚኦም። ንእግረ መንገዶም ድማ 300 ናቕፋ 
ብምኽፋል ዓሰርተ ኪሎ ኣራንሺ ተማልኡ። ብሕጉስ መንፈስ ድማ ናብ ገዛኦም ተመሊሶም።

ገዛ ምስ ተመልሱ ንወዶም ክንደይ ናቕፋ ከምዝተረፎም ክሓስበሎም ሓበሩዎ። ወዶም 
ተመሃራይ ራብዓይ ክፍሊ ስለዝኾነ ደሚሩ ኣጒዲሉ ዝተረፎም ገንዘብ ልክዕ ነጊርዎም። ኣቦይ 
ሃይለ ድማ ብወዶም ኮርዑ። ተረፍ ገንዘብ ክንደይ ናቕፋ እዩ? 

ኣቦይ ሃይለ፡ ንሓንቲ ጤል ብ300 ናቕፋ፡ ንሓንቲ ደርሆ ብ120 ናቕፋ ክሸጡወን መደብ 
ሒዞም ኣለዉ። እተን ከብቲ ግን ክሳብ ሓደ ሽሕ ዝበጽሓ ክሸጡወን መደብ የብሎምን።

ፍቱዋት ተመሃሮ ካብዛ ግድል ቊጽሪ ነዛ እትስዕብ እተመሳቐለ ቃላት ስርሕዋ።

1ይ ቤት-ፍርዲ ኣስመራ 

ከሳሲ ንኣምን በራኺ ተስፋሚካኤል፡ 
ተኸሳሲት መርሃዊት ዑቕባዝጊ 
ተስፋጋብር፡ ናይ ሓዳር ክሲ ተመስሪቱልኪ 
ስለዘሎ፡ ብኣካል ወይ ብሕጋዊ ወኪል 
ን24/12/24 ቅረቢ። እንተዘይቀሪብኪ፡ 
ጉዳይኪ ኣብዘየለኽሉ ክርአ ምዃኑ 
ንሕብር።

ኣስቴር ተወልደ ካሕሳይ፡ ኣደይ ወ/ሮ 
ለተንስኤ ገዛኢ ስለዝዓረፈት፡ ኣነ 
ኣመልካቲት ምስ 12 ኣሕዋተይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን7/11/24 ኣብ ቤ/ፍ 
1ይ መጋባእያ ቁ.47 ይቕረብ።

ከሳሲት ንግስቲ ስዩም ወልደኣምላኽ፡ 
ተኸሳሲ ኣቶ ኪዳነ ወልደጊዮርጊስ 
ገብረመስቀል፡ ንዓኻ ዝምልከት ናይ ስም 
ምትሕልላፍ ጉዳይ ስለ ዘለካ፡ ብኣካል 
ወይ ብሕጋዊ ወኪል ን19/11/24 ኣብ 
ቤ/ፍ ቁ.49 ቅረብ። እንተዘይቀሪካ፡ ጉዳይካ 
ኣብዘየለኻሉ ክርአ ምኻኑ ንሕብር፡

ከሳሲት ወ/ት ትምኒት ገብረስላሴ ክፍለ፡ 
ተኸሳሲ ኣቶ ዮናስ ፍስሃየ ቢሆን፡ ንጕዳይ 
ምትሕልላፍ ስም መኪና ብዝምልከት 
ተኸሳሲ ኣድራሻኻ ስለ ዘይተፈልጠ፡ 
ብኣካል ወይ ብሕጋዊ ወኪል ን20/11/24 
ኣብ 3ይ መጋባእያ ቁ.37 ኣብ ቤ/ፍ 
ቅረብ።

ታኣመነ ተሰማ ወልደገብርኤል፡ ወ/ሮ 
ምብራቕ ተስፋዝጊ ዘወልዳይ ስለዝዓረፈት፡ 
ኣነ ኣመልካቲት ምስ 5 ኣሕዋተይን 3 
ተተካእቲን ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን18/12/24 
ኣብ ቤ/ፍ ቁ.49 ይቕረብ።

ከሳሲ ዮናስ ካሕሳይ ኪዳነ፡ ተኸሳሲት 
ቅድስቲ ካሕሳይ ኪዳነ፣ ተጸዋዕቲ 1. 
ሂወት ካሕሳይ ኪዳነ 2. ፍቓዱ ካሕሳይ 
ኪዳነን ብተቓወምቲ ወ/ሮ ቅድስቲ 
ካሕሳይ ኪዳነን ኣስመረት ካሕሳይ ኪዳነን 
ንምቅሊት ውርሲ ዝምልከት ጉዳይ ኣብ 
ልዕሌኹም ክሲ ተመስሪቱ ስለ ዘሎ፡ 
ብኣካል ወይ ብሕጋዊ ወኪል ን19/11/24 
ኣብ ቤ/ፍ 5ይ መጋባእያ ቁ.39 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ።

1ይ ደረጃ ቤት-ፍርዲ 
ዕዳጋ እኽሊ

ሃብቱ ሙሴ ወልደስላሴ ምባል ተሪፉ፡ 
ዳኒኤል ሙሴ ወልደስላሴ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን22/11/24 ኣብ ቤ/ፍ 8ይ መጋባእያ 
ይቕረብ።

ወ/ሮ ዘቢባ እምባየ ገብረእግዚኣብሄር፡ 
ወደይ ነስረዲን ከዲር ኢብራሂም 
ስለዝተሰውአ፡ ክልቴና ወለዲ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን21/11/24 ኣብ ቤ/ፍ 
5ይ መጋባእያ ቁ.49 ይቕረብ።

ከሳሲ ታምኦይል ኤርትራ ብርካዊ ማሕበር፡ 
ተኸሳሲት ወ/ሮ ኣሚና ዓብደልባሳት 
መሓመድ፡ ናይ ክራይ ገዛን ንብረትን 
ክሲ ተመስሪቱልኪ ስለዘሎ፡ ን19/11/24 
ኣብ ቤ/ፍ 6ይ መጋባእያ ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 

ክርአ ምዃኑ ንሕብር።

ወ/ሮ ሃና ተፈራ ኣዲሱ፡ ንኣደይ ዛይድ 
ሃብተማርያም በይን ብምትካእ ናይ 
ዓባየይ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን21/11/24 
ኣብ ቤ/ፍ 5ይ መጋባእያ ይቕረብ።

ወ/ሮ መሓሪተ ተኽለ ጸጋይ፡ ብዓል ቤተይ 
ሞጐስ ደበሳይ ግደ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 10 
ደቅና ከኣ ወረስቲ ምኻኖም ይረጋገጸሎም 
ስለ ዝበለት፣ ዝቃወም እንተሎ፡ ን19/11/24 
ኣብ ቤ/ፍ 8ይ መጋባእያ ይቕረብ።

ከሰስቲ ወረ/ ጥፋእ ተወልደብርሃን 
ሃብተማያም 1. ወ/ሮ ለተብርሃን 
ተወልደብርሃን 2. ወ/ሮ ፋና 
ተወልደብርሃን፣ ተኸሰስቲ ወረ/ ጥፋእ 
ተወልደብርሃን ሃብተማያም፡ ንግስቲ 
ተወልደብርሃን ሃብተማያም፡ ገነት 
ተወልደብርሃን ሃብተማርያም 3. 
ወ/ሮ ሮማ ተወልደብርሃን  ብኸስስቲ 
ወ/ሮ ለተብርሃን ተወልደብርሃንን ወ/ሮ 
ፋና ተወልደብሃንን ንምቅሊት ውርሲ 
ዝምልከት ክሲ ቀሪቡልኩም ስለዘሎ፡ 
ን1911/24 ኣብ ቤ/ፍ 8ይ መጋባእያ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ።

ኤደን ኣብርሃም ዮስኣብ፡ ኣቦይ ኣብርሃም 
ዮስኣብ ሓጐስ ስለዝዓረፈ፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን19/11/24 
ኣብ ቤ/ፍ 8ይ መጋባእያ ይቕረብ።

ከሳሲት ወ/ሮ ሱዛና ዮውሃንስ እምባየ፡ 
ተኸሳሲ ኣቶ ምሕረትኣብ ተኽሊት 
ተመልሶ፡ ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን14/11/24 
ኣብ 7ይ መጋባእያ ቁ.37 ኣብ ቤ/ፍ 
ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ንሕብር፡፡

ሚካል ተስፋ ዑቕባሚካኤል ምባል ተሪፉ፡ 
ማክሪና ተስፉ ዑቕባሚካኤል ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/11/24 ኣብ ቤ/ፍ 6ይ 
መጋባእያ ይቕረብ።

ት/ዕድመ ዲምናያ ጳውሎስ ቦኽረጽዮን 
ምባል ተሪፉ፡ ዮሪካ ጳውሎስ ቦኽረጽዮን 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን19/11/24 ኣብ ቤ/ፍ 
5ይ መጋባእያ ይቕረብ።

ወ/ሮ ኣዜብ ክፍለማርያም ሃብተ፡ ብዓል 
ቤተይ ሳምኤል ሃብታይ ተኽለማርያም 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ ስለ ዝበለት፣ 
ዝቃወም እንተሎ፡ ን22/11/24 ኣብ ቤ/ፍ 
6ይ መጋባእያ ይቕረብ።

ኣቶ ሙሉጌታ ገብረመስቀል፡ ብዓልቲ 
ቤተይ ሰለማዊት ኣብርሃም ተኽለ 
ስለዝዓረፈት፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃና ይረጋገጸሎም  ስለ ዝበለ፣ ዝቃወም 
እንተሎ፡ ን22/11/24 ኣብ ቤ/ፍ 6ይ 
መጋባእያ ይቕረብ።

ወ/ሮ ዮርዳኖስ እስቅያስ ተሰማ፡ ሓወይ 
ሚኪኤል እስቅያስ ተሰማ ስለዝዓረፈ፡ ኣነ 
ኣመልካቲት ምስ 1 ሓፍተይ ወረስቲ 
ምዃንና ይረጋገጸልና  ስለዝበለት፣ 

ዝቃወም እንተሎ፡ ን22/11/24 ኣብ ቤ/ፍ 
6ይ መጋባእያ ይቕረብ።
ወ/ሮ ዮርዳኖስ እስቅያስ ተሰማ፡ ኣደይ  
ለተንስኣ ምስግና ብእምነት ስለዝዓረፈት፡ 
ኣነ ኣመልካቲት ምስ 1 ሓፍተይ ወረስቲ 
ምዃንና ይረጋገጸልና  ስለ ዝበለት፣ 
ዝቃወም እንተሎ፡ ን22/11/24 ኣብ ቤ/ፍ 
6ይ መጋባእያ ይቕረብ።

ከሳሲት ወ/ሮ ሄለን ገ/ሚካኤል ሃብተ፡ 
ተኸሳሲ ኣቶ ተወልደመድህን ተስፋይ ገ/
ሄር፡ ናይ ናይ ሓዳር ክሲ ተመስሪቱልካ 
ስለዘሎ፡ ብኣካል ወይ ብሕጋዊ ወኪል 
ን22/11/24 ቅረብ። እንተዘይቀሪብካ፡ 
ጉዳይካ ኣብዘየለኻሉ ክርአ ምዃኑ 
ንሕብር።

ወ/ሮ ርግኣት ብርሃነ ወልደስላሴ፡ ብመንገዲ 
ወኪላ ኣቶ ዳኒኤል ተ/ማርያም፡ ኣዴና 
ጸሃይቱ ተኸስተ ግርማጽዮን ስለዝዓረፈት፡ 
ኣነ ኣመልካቲት ምስ 3 ኣሕዋተይን 1 
ተተካኢትን ጥራይ ወረስቲ ምዃንና 
ይረጋገጸልና  ስለ ዝበለት፣ ዝቃወም 
እንተሎ፡ ን19/11/24 ኣብ ቤ/ፍ 5ይ 
መጋባእያ ይቕረብ።

መሓመድ ለገሰ መሓመድ ምባል ተሪፉ፡ 
መሓመድ ጀማል መሓመድ ሑሴን 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን14/11/24 ኣብ ቤ/ፍ 5ይ 
መጋባእያ ይቕረብ።

1ይ ደረጃ ቤት-ፍርዲ ጻዕዳ 
ክርስትያን

ወ/ሮ ሊያ ተስፋዝጊ ጸጉ፡ ሓትነይ ገርግሽ 
ተስፋዝጊ ጸጉ ስለዝዓረፈት፡ ኣነ ምስ 
3 ህልዋት ኣሕዋተይን 3 ተተካኣቲ 
መወትቲ ኣሕዋተይን ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን19/11/24 ኣብ ቤ/ፍ ይቕረብ።

1ይ ደረጃ ቤት-ፍርዲ 
ደቀምሓረ 

ምልእተጸጋ እምባየ ወልደሃንስ፡ ወደይ 
ኣስፋው ሚኪኤል ይመስገን ስለዝዓረፈ፡ 
ኣነ ምስ ነፍ/ሄር ኣቡኡ ሚኪኤል 
ይመስገን  ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን4/12/24 
ኣብ ቤ/ፍ ይቕረብ።

ኣኽበረት ሼፋ አማን፡ ብዓል ቤተይ 
ዑቕባዝጊ ጎይትኦም ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን5/11/24 ኣብ 
ቤ/ፍ ይቕረብ።

ለተንስኤ ተስፋይ ገብራይ፡ ብዓል ቤተይ 
ሃብተማርያም ኣብርሃ ብለበዋ ዝገደፈለይ 
ገዛ ኣብ ንኡስ ዞባ ደቀምሓረ ምም/ከባቢ 
ትኹል ይጽደቐለይ ስለ ዝበለት፣ ዝቃወም 
እንተሎ፡ ን4/12/24 ኣብ ቤ/ፍ ይቕረብ።

ሚካል ጥዑምዝጊ ሓድሽ፡ ስም ኣቦሓጎይ 
ሓድሽ ምባል ተሪፉ፡ ሓድሽኣለም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/11/24 ኣብ ቤ/ፍ ይቕረብ።

ኣድም ዳኒኤል ደበሳይ ምባል ተሪፉ፡ ኣዳም 
ዳኒኤል ደበሳይ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን27/11/24 ኣብ 
ቤ/ፍ ይቕረብ።

1ይ ደረጃ ቤት-ፍርዲ 
መንደፈራ

ከሳሲት ወ/ሮ ረሓሰት ማሕራይ ሓጎስ፡ 
ተኸሳሲ ኣቶ አልኣዛር ገብረሚካኤል ተስፉ 
ናይ መኪና ናይ ስም ምትሕልላፍ ክሲ ስለ 
ዘቕረበትልካ፡ ብኣካል ወይ ብሕጋዊ ወኪል 
ን21/11/24 ኣብ ቤ/ፍ 1ይ መጋባእያ 
ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ንሕብር።

1ይ ደረጃ ቤት-ፍርዲ 
ድባርዋ 

ወ/ሮ ግደይ ደባስ ተክኤ፡ ብዓል ቤተይ 
ገብረኣምላኽ ክፍለ ጎበዘ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 10 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ደቁ ድማ ወረስቲ ምዃንና ይረጋገጸልና  
ስለ ዝበለት፣ ዝቃወም እንተሎ፡ ን29/11/24 
ኣብ ቤ/ፍ ይቕረብ።

1ይ ደረጃ ቤት-ፍርዲ ዓረዛ 

ወ/ሮ ሂወት ገብረኣምላኽ ኪዳነ፡ ወለደይ 
ገብረኣምላኽ ኪዳነን ለተኣብ ራእሱን 
ስለዝዓረፉ፡ ኣነ ኣመልካቲት ምስ 4 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን15/11/24 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ማይምነ

ወ/ሮ ተበርህ ከሰተ፡ ብዓል ቤተይ ግደ 
ኣብርሃ ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 10 ደቁ ድማ 
ወረስቲ ምዃኖም ይረጋገጸሎም  ስለ 
ዝበለት፣ ዝቃወም እንተሎ፡ ን19/11/24 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ሰንዓፈ 

ጸጋ ጻዕሩ ወልደዮውሃንስ፡ ኣደይ ምሕረታ 
ተስፋይ ስብሓት ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረት 
ወራሲት ኣነ ጥራይ ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን18/11/24 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ናቕፋ 

መሓመድኑር መሓመድ ሕሙድ ምባል 
ተሪፉ፡ ሑመድ መሓመድ ሑመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን21/11/24 ኣብ ቤ/ፍ ይቕረብ።

ምስጋና

ብመስዋእቲ ብ/ቤተይ ተጋ/ ሃብተኣብ መሓሪ 
ዝተሰመዓና ሓዘን እናገለጽና፣ ኣብ መቓብር 
ሓርበኛታት ዘቃበርኩምናን ገዛ ብምምልላስን 
ቴሌፎን ብምድዋልን ዘጸናናዕኩምናን ሕሰም 
ኣይትርከቡ።

ሻሹ ኣርኣያ ምስ ምሉኣት ስድራቤት



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ብስራት ንተመሃሮ ኣንበብቲ መጽሓፍ
ፍቱዋት ተማሃሮ ኣብ ክረምቲ ቱር ዲ ፍራንስ ተዓዚብኩሞዶ? ዓወት 
ቢኒ ከመይ ረኺብክሞ? መጽሓፍ ‘ቢኒ ክረኽቦ’የ’ ኣብ ናይ ቱር 
ዲ ፍራንስ ምርኩስ ገይራ እተዳለወ ኣዝያ ስሓቢት መጽሓፍ እያ። 
እዛ መጽሓፍ መሃሪት፡ ኣዘናጋዒትን ኣዘካሪትን ኰይና፡ ናትኩም ናይ 
ኣሕዋትኩምን ስድራኹምን ስምዒት ክትረኽብዎ ኢኹም። ኣብዛ 
መጽሓፍ ተስፋ ከይቈረጸ ዕላምኡ ዝረኸበ ተመሃራይ ኣሎ። ብኸመይ 
ዕላምኡ ሃሪሙ ኣብ መጽሓፍ ‘ቢኒ ክረኽቦ’የ’ ኣለኩም። ንስኹም’ውን 
ኣብ ዕላማኹም እንተጽዒርኩም ከምእትዕወቱ እተዘንቱ መጽሓፍ እያ። 
ደራሲ መጽሓፍ ቅድሚ ሕጂ፡ ‘እታ መጽሓፍ’፡ ‘ሓልዮት 1’፡ ‘ሓልዮት ‘እታ መጽሓፍ’፡ ‘ሓልዮት 1’፡ ‘ሓልዮት 
2’፡ ‘ሓልዮት 3’2’፡ ‘ሓልዮት 3’ ዝብላ መጽሓፍቲ ካብ ኣንበብቲ ዓቢ ኣድናቖት ክረኽባ ዝበቕዓ ብሉጻት 
መጽሓፍቲ ዝደረሰ እዩ። ኣንብብዋ ብዙሕ ቁም ነገር ኣለዋ!! ዘንብብ ይዕንብብ!!

“......መጽሓፍ ነባሪ ምስ ምዃኑ፡ ነዛ መጽሓፍ ኣብ እነንብበሉ ግዜ፡ ንዓይ 
ይኹን ንኻልኦት ንዙር ፈረንሳ 2024ን ዘነበረና ስምዒትን ብፍሉይ ክንዝክሮ 
ክትገብረና እያ። ንጸሓፊኣ ከምዚኣ ዓይነት ብልጽቲ መጽሓፍ ምጽሓፉ 
‘የቐንየልና’ እብሎ!!” 

ደራሲ፡ መም ያቆብ መርሃዊ (ጃክ) ሞባይል፡ 07190414

ቢንያም ግርማይ ዕዉት ቀጠልያ ማልያ ዙር ፈረንሳ 2024

ኣብዘን ስተሽነሪ ኣላትኩም፡
* ሰተቲ ስተሽነሪ (ኣካፋፋሊ)
* ኣውገት መሸጣ መጻሕፍቲ
* ኣርት ጋለሪ
* መረብ ስተሽነሪ
* ኤርትራ ስተሽነሪ
* ሃገረ መጽሓፍቲ

1ይ ቤት-ፍርዲ ዓረዛ

ተኽሊት ገብረብርሃን ሃይለ ምባል 
ተሪፉ፡ ተኽለ ገብረብርሃን ሃይለ ተባሂሉ 
ይተኣረመለይ፣ ስም ኣደይ ድማ ፋኑስ 
መድሃኔ ጎጀላ ምባል ተሪፉ፡ ለተኣብ መድሃኔ 
ጎጀላ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን11/11/24 ኣብ ቤ/ፍ 
ይቕረብ።

ፍትሓዊት ኢሳቕ ኣሰፋው ምባል 
ተሪፉ፡ ትዕግስቲ ኢሳቕ ኣሰፋው ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን11/11/24 ኣብ ቤ/ፍ ይቕረብ።

ነባይት ኣፈወርቂ ገብረብርሃን ምባል ተሪፉ፡ 
ዮዲት ኣፈወርቂ ገብረብርሃን ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን11/11/24 ኣብ ቤ/ፍ ይቕረብ።

ኣንባሳጀር ብርሃነ ኣድሃነ፡ ወኪል ካሕሳይ 
ብርሃነ ኣድሃነ፡ ናይ ምስክር ወረቐት ምርሒት 
መሬት ጤሳ ስለዝጠፋኣኒ፡ ዝረኸበ እንተሎ 
ወይ ብዕዳ ይምልከተኒ ዝብል እንተሎ፡ 
ንሕጋዊ ወኪለይ የረክቦ። እንተዘይኮይኑ፡ 
መተካእታ ክወሃበኒ ብጋዜጣ ሓዳስ 
ኤርትራ ይተኣወጀለይ ስለዝበለ፣ ዝቃወም 
እንተሎ፡ ን12/11/24 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ትሕቲ ዕድመ ቅሳነት ሓገዝና የማነ 
ምባል ተሪፉ፡ ቅሳነት ሙሴ ኪዳነ ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን11/11/24 ኣብ ቤ/ፍ ይቕረብ።

ትሕቲ ዕድመ ካንኣብ ክፍሎም ምባል 
ተሪፉ፡ ከነኣን ክፍሎም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን14/11/24 ኣብ 
ቤ/ፍ ይቕረብ።

ወ/ሮ ራሕማ እስማዒል መሓመድ፡ ስም ኣደይ 
ሳሊሓ መሓመድ ዓሊ ምባል ተሪፉ፡ ሳሊሓ 
መሓመድ ዓብደላ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን4/11/24 ኣብ 
ቤ/ፍ ይቕረብ።

ልዋም ወልደገብሪኤል ትኩእ ምባል ተሪፉ፡ 
ፋኑስ ወልደገብሪኤል ትኩእ ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን28/11/24 ኣብ ቤ/ፍ ይቕረብ።

ዓለመሽ ሙሴ ምባል ተሪፉ፡ ኣለም ሙሴ 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን8/11/24 ኣብ ቤ/ፍ ይቕረብ።

1ይ ቤት-ፍርዲ ከረን
መሰረት ሃብተሚካኤል ተስፋይ ምባል ተሪፉ፡ 
መሰረት ሃይለሚካኤል ተስፋይ ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን12/11/24 ኣብ ቤ/ፍ ይቕረብ።

ክያር ሓምድ ሓሽለይ ምባል ተሪፉ፡ ኣኽያር 
ሓምድ ሓሽለይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን12/11/24 
ኣብ ቤ/ፍ ይቕረብ።

መሓመድዓሊ መሓመድእድሪስ ዓሊ ምባል 
ተሪፉ፡ መሓመድዓሊ ማሕሙድ እድሪስዓሊ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን12/11/24 ኣብ ቤ/ፍ ይቕረብ።

1ይ ቤት-ፍርዲ ሓጋዝ

ወ/ሮ ቅዱሳን ባህልቢን ኣቶ ገብረሚካኤል ገ/
መስቀልን፡ ጓልና ወ/ት ሮማ ገብረሚካኤል 
ገ/መስቀል ወልደስላሴ ስለዝተሰወአት፡ ሓዳር 
ይኹን ውላድ ስለዘይብላ፡ ንሕና ወለዳ 
ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን4/11/24 ኣብ ቤ/ፍ 
ይቕረብ።

ወ/ሮ ጸሃይነሽ ጋርዛ ግርማይ፡ ስም ኣደይ 
ለተንስኤ ዘርእማርያም ኣብርሃ ምባል ተሪፉ፡ 
ለተንስኤ ኣብርሃ ዘርእማርያም ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን4/11/24 ኣብ ቤ/ፍ ይቕረብ።

1ይ ቤት-ፍርዲ ገለብ

ዓብደሩሕማን ጅምዕ ህብቴስ ምባል ተሪፉ፡ 
ዓብደሪሒም ጅምዕ ህብቴስ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን4/11/24 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ሬድዋን ወልደማርያም ረዳእ ምባል 
ተሪፉ፡ ተዳሎ ወልደማርያም ረዳእ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን7/11/24 ኣብ ቤ/ፍ ይቕረብ።

ርያድ ወልደማርያም ረዳእ ምባል ተሪፉ፡ህያብ 
ወልደማርያም ረዳእ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን7/11/24 ኣብ 
ቤ/ፍ ይቕረብ።

1ይ ቤት-ፍርዲ ባረንቱ

ፍረወይኒ ገሬሱስ ንጉሰ፡ ጓለይ ልዋም 
ወልደዝጊ ገብረዝጊ ስለዝዓረፈት፡ ኣነ ወራሲታ 
ምዃነይ ይረጋገጸለይ ስለዝበለት፣ ዝቃወም 
እንተሎ፡ ን7/11/24 ኣብ ቤ/ፍ ይቕረብ።

ፈቨን ብርሃነ መድሃኔ ምባል ተሪፉ፡ ፈቨን 
ዓብዱልዋስዕ መሓመድ ኢብራሂም ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን7/11/24 ኣብ ቤ/ፍ ይቕረብ።

መሓመድ ሙባረኽ ዑስማን ምባል ተሪፉ፡ 
ኤፍሬም ኢትባረኽ ገብረድንግል ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን4/11/24 ኣብ ቤ/ፍ ይቕረብ።

ፋጥና ኢራዳ ምባል ተሪፉ፡ ፋጥና ላሰላ 
ኣርካንጀሎ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን4/11/24 ኣብ ቤ/ፍ 
ይቕረብ።

ሓሎም ኣልበርቶ ኣርዳዲ፡ ኣቦይ ኣልበርቶ 
ኣርዳዲ ዓብደላ ስለዝዓረፈ፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን7/11/24 ኣብ 
ቤ/ፍ ይቕረብ።

1ይ ቤት-ፍርዲ ተሰነይ

መርሃዊ ዳኒኤል ተስፋዝጊ ምባል ተሪፉ፡ 
መርሃዊ ዳኒኤል መብራህቱ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን14/11/24 ኣብ ቤ/ፍ ይቕረብ።

ከሳሲ ኣቶ ፍትዊ ባርያሚካኤል ገብረኪዳን፡ 
ተኸሳሲ ሃብቶም ሰለሙን ገብረእግዚኣብሄር፡ 
ናይ ስቪል ክሲ ቀሪቡልካ ስለዘሎ፡ ን8/11/24 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓሰብ

ወ/ሮ ጽገ ሓለፎም ሓድጉ፡ ኣደይ ምሕረት 
ወልደኪሮስ ጉብሳ ስለዝዓረፈት፡ ኣነ ምስ 
1 ሓወይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን27/11/24 
ኣብ ቤ/ፍ ይቕረብ።

ጀውሃራ ሬድዋን መሓመድ፡ ኣቶ ካልድ 
ሳልም ስዒድ ቁ.መዝገብ ሚ/መ/ማ/ኣ 
01/06/24 ዝኾነ ገዛ፡ ብዕለት 26/7/2024 
ብቁ.ውዕል 17/2024 ብህያብ ስለዝተዋህበኒ፡ 
ብስመይ ይመዝገበለይ ስለዝበለት፣ ዝቃወም 
እንተሎ፡ ን25/11/24 ኣብ ቤ/ፍ ይቕረብ።

NOTICE
Notice is hereby given to the public “TESFANA DAIRY INDUSTRY” Private Limited Company 

has been established among the following members.
1)     Name                                                    Nationality       No. Shares       

                 Address
1. Prof. Tesfay Haile Andu         Eritrean          103 Asmara
2. Mr. Assefaw Tsegay Zerai      Eritrean            10 Asmara
3. Mrs. Selamawit Ghebregiorgis Mokonen Eritrean                    12 Asmara
 Total              125
2)  The Head Office of the company shall be in Asmara & brunch offices may be established in 

Mendefera and/or out of Eritrea.
3)  Objectives of the company 
1. Produce, Distribute and Sales of Dairy Products
2. Produce and Sale Ice Cream, LolliIce, and Candy
3. Import and Export. 
4. Whole and Retail Sales.
5. Pizzeria, Toast Bread, Cold Dish, Fast Food & Potato Chips
6. Juice and Coffee Shop
7. Catering and Take Away Services.
8. Animal Fattening and Poultry Raising &Selling 
9. Snack Bar, Restaurant and Bar
10. Other Related Activities of Dairy Products and Processing 
To do all such other things as may be deemed incidental or conducive to the attainment of the 

Company’s objectives or any of them.
4)    The Capital of the Company is 600,000.00 (six hundred thousand Nakfa) subdivided in to 125 

shares with par value of 4,800.00 (four thousand eight hundred Nakfa) each fully subscribed & paid up 
in cash by the members.  
5)    Prof. Tesfay Haile Andu is appointed general manager of the company.
6)    The company is established for unlimited period of time.

“TESFANA DAIRY INDUSTRY” PLC

ENFI-MCCT Mining Engineering PLC (ETME) is inviting applicants for the following 
positions for Asmara Copper-Gold Polymetallic Project site.

Position-01: Construction Manager
Department: Processing Plant and Tailings Storage Facility 
Number Required: 01
Contract Type: Definite

Major Duties and Responsibilities
The Construction Manager is responsible for the complete administration of construction 
and field personnel, and directs the field effort through the activities of his staff. He 
reports directly to the Project Manager. Specific responsibilities of the Construction 
Manager include:
	 Leading the management of HSE in the field;
	 Assisting in developing the construction schedule.
	 Supporting the design process through constructability reviews, risk and 

opportunity reviews;
	 Participating in development of the contracting plan;
	 Developing site resourcing plan and selecting/mobilizing the construction 

management team;
	 Establishment of the project site facilities;
	 Managing and administering of the site activities to achieve safety, quality, budget 

and schedule objectives;
	 Managing interfaces on site including between contractors, and between 

Construction and Operations;
	 Testing & Completion of construction, and handover to Commissioning and/or 

Operations;
	 Managing relations with the Owner and Subcontractor;
	 Liaison with the project team in the Beijing’s headquarter.

Qualification Requirement
Education:
	 Bachelor’s degree or above in Project Management

Work experience:
	 Over 8 years of working experience in related fields;
	 Relevant certificate is preferred;
	 Speak and reading ability in English will be required;
	 Working Experience in EPC projects is required for this position.

Additional skills and abilities:
	 Excellent language skills in English;
	 Proficient in operating engineering and office software;
	 Have team-leading skills;
	 Knowledge of project management, construction technology, cost control and 

personnel management.

Position-02: Deputy Site Manager
Department: Processing Plant and Tailings Storage Facility 
Number Required: 01
Contract Type: Definite

Major Duties and Responsibilities
	 Assisting with the project management, implementing project contract and achieve 

the project management objectives;
	 Responsible for the project contract management, participating in negotiation, 

review, signing and amendment of contract;
	 Responsible for contract change and variation, processing work and cost 

adjustment as per contract procedures;
	 Responsible for project payment issues including advancement, interim payment 

and final settlement;
	 Responsible for project claim management, handling claims and counter-claims 

for breach of contract events in the process of project execution;
	 Responsible for legal affairs of the project, give legal advises and the proper 

implementation.
	 Other tasks assigned by the project manager or the company.

Qualification and Other Skills
Education:

	 Bachelor’s degree in Project Management
Work experience:
	 Over 10 years of working experience at least in project management field;
	 International EPC project, overseas project management experience is preferred;
	 Relevant certificate is required;

	 Working experience in Chinese companies and capability in speaking Chinese is 
preferred;

	 Working experience in project cost control is required for this position.

Additional skills and abilities:
	 Speaking ability in English;
	 Excellent communication, coordination and project management skills;
	 Knowledge of Eritrean and Chinese related laws & policies.

Position-03: Deputy Site Construction Manager
Department: Processing Plant and Tailings Storage Facility 
Number Required: 01
Contract Type: Definite

Major Duties and Responsibilities
	 Assist the construction manager in leading the management of HSE in the field;
	 Assisting in developing the construction schedule for the project;
	 Supporting the design process through constructability reviews, risk and opportunity 

reviews;
	 Developing of the site resourcing plan and selecting/mobilising the construction 

management team;
	 Management of the site activities to achieve safety, quality, budget and schedule 

objectives;
	 Managing interfaces on site including between contractors, and between 

Construction and Operations;
	 Testing & Completion of construction, and handover to Commissioning and/or 

Operations;
	 Participating the relations with the Owner and subcontractor;
	 Experience in construction & commissioning management.

Qualification Requirement
Education:
	 Bachelor’s degree in civil engineering

Work experience:
	 Over 10 years of working experience in related fields.
	 At least two overseas project management experience is required.
	 Speak and reading ability in both English and Chinese will be required.

Additional skills and abilities:
	 Excellent language skills.
	 Proficient in operating the OFFEICE software.
	 Team-leading skills.
	 Knowledge of project management and construction technology.

General Information and Other Requirement
	 Place of Work:         Asmara Project Sites
	 Salary:               As per Company salary scale
	 Type of Contract:       Definite 

Additional Requirement for Nationals:
	 Having fulfilled his/ her National Service Obligation and Provide evidence of 

Release Paper from Ministry of Defense.
	 Present Clearance from current/ last employer or Unemployment card from Labor 

office.
	 Testimonial documents to be attached (CV, work experience credential, a copy of 

your National Identity card etc.)
	 Only shortlisted applicants will be considered as potential candidates for an 

interview.
	 Application documents will not be returned to applicants.
	 All application should be sent through the post office.
	 Deadline for application: 07 days from the date of publication on the newspapers.

Address: Please mail your application to:
1. ENFI-MCCT Mining Engineering PLC (ETME)

P.O. Box. 6547 Asmara, Eritrea; and
   

2. Mineral Resources Management,
P.O.Box 272 Asmara, Eritrea.

 
Note to None-Eritrean applicants:
             Please send a copy of your application to 

1. Aliens Employment permits Affairs,
P.O.Box 7940 Asmara, Eritrea;

Vacancy Announcement

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ኣሞሪም፡ ኣሰልጣኒ ማን ዩናይትድ ኮይኑ

ዓላሚ ስፖርቲንግ ሊዝበን - ሩበን ኣሞሪም፡ 
ትማሊ ዓርቢ ሓዲሽ ኣሰልጣኒ ማንቸስተር 
ዩናይትድ ኮይኑ ከምዝተሸመ፡ ወግዓዊ 
መርበብ ሓበሬታ እታ ክለብ ኣፍሊጡ።
  “ሩበን፡ ኣብ ኵዕሶ እግሪ ኤውሮጳ፡ ሓደ 

ካብቶም ልዑል ደረጃ ዘለዎም መንእሰያት 
ኣሰልጠንቲ እዩ።” ዝበለት እዛ ጋንታ፡ ክሳብ 
ሰነ 2027 ውዕል ኣፈሪማቶ ኣላ፣ ብሓደ 
ዓመት ክናዋሕ’ውን ኣማራጺ ኣለዎ።
  በዚ ከኣ፡ እዚ ወዲ 39 ዓመት ፖርቱጋላዊ 

ዓላሚ፡ ድሕሪ’ቲ ሰር ኣሌክስ ፈርጉሰን ኣብ 
2013 መዝነት ምዕላም እዛ ጋንታ ምግዳፉ፡ 
ብቐዋሚ ዝፈረመ ሻዱሻይ ኣሰልጣኒ ኮይኑ 
ኣሎ። ኣብታ ዓመት ዋንጫ ፕሪመር 
ሊግ ኣልዒሉ ጥሮታ ዝወጸ ፈርጉሰን፡ 26 
ዓመታት ከምዘሰልጠና ይፍለጥ።
  ኣሞሪም፡ ወላ’ኳ ሓዲሽ ዓላሚ ኮይኑ 

እንተተመዘ፡ 11 ሕዳር እዩ ናብ እንግሊዝ 
ከተማ ማንቸስተር ክግዕዝ። ትማሊ ናይ 
መወዳእታ ናይ ሊግ ግጥም ኣብ ሜዳኡ 
ዘካየደ ሩበን፡ 14 ሕዳር ኣህጉራዊ ግጥማት 
ክሳዕ ዝጅመር፡ ንጋንታኡ ክመርሓ እዩ። 

ሰሉስ 5 ሕዳር ንማን ሲቲ ኣብ ሻምፕዮንስ 
ሊግ ዓዲሙ ድሕሪ ምጽዋት ከኣ፡ ሰንበት 
10 ሕዳር ናይ መወዳእታ ጸወታኡ 
ንስፖርቲንግ ክመርሓ እዩ።
  ማን ዩናይትድ ብወገና፡ ክሳብ እዚ 

ኣሰልጣኒ’ዚ ዝመጽኣ፡ ንዘለዋ ሰለስተ 
ግጥማት ብግዜያዊ ዓላሚ ሩድ ቫን 
ኔስተርሎይ እናተኣለየት ከተካይዶ እያ። ኣብ 
ሰለስቲኡ ግጥማት ኣብ ሜዳኣ እትጻወት 
ዩናይትድ፡ ጽባሕ ሰንበት ንቸልሲ ድሕሪ 
ምግጣማ፡ ሓሙስ ኣብ ኤውሮፕያን ሊግ 
ንግሪኻዊት ክለብ ፖውኦክ፡ ዝመጽእ ሰንበት 

ከኣ፡ ንሌስተር ሲቲ ክትፋለማ እያ። ሩበን ድማ፡ 
ነዛ እንግሊዛዊት ክለብ መሪሑ 24 ሕዳር ናብ 
ኢፕስዊች ታውን ተጓዒዙ ቀዳመይቲ ግጥም 
ከካይድ እዩ። 
  ንውዕል ኣሞሪም ንምፍራስ 11 ሚልዮን 

ዩሮ (9.25 ሚልዮን ፓውንድ) ናብ ካዝና 
ስፖርቲንግ ዘሰጋገረት ዩናይትድ፡ ኣብ ዝቕጽል 
መዓልታት ስታፍ ስልጠና እዚ ዓላሚ ብዓል 
መን ምዃኖም ዕላዊ ክትገብር እያ። ብግዜያዊ 
መሪሕነት ኣብ ቀዳመይቲ ጸወታ ንሌስተር 
ኣብ ካራባኦ ካፕ 5ብ2 ዝሰዓራ ቫን ኔስተርሎይ፡ 
ክንዮ’ቶም ሰለስተ ግጥማት ክቕጽል ድዩ ዛጊት 
ኣይተፈልጠን።
  ካብ ትሽዓተ ናይ ሊግ ግጥማት 11 ነጥቢ 

ኣዋህሊላ መበል 14 ደረጃ ሒዛ ዘላ ዩናይትድ፡ 
ዝሓለፈ ሰሙን ነቲ ንልዕሊ ክልተ ዓመት 
ዘሰልጠና ኤሪክ ተን ሃግ ከምዘባረረቶ ይዝከር።

ፐቲት፡ በሊንግሃም ሕጕስ ከምዘየለ ገሊጹፐቲት፡ በሊንግሃም ሕጕስ ከምዘየለ ገሊጹ
ናይ ቅድም ተጻዋታይ ኣርሰናል ኢማኑኤል 

ፐቲት፡ ዝሓለፈ ወቕቲ ብሉጽ ብቕዓት ዘርኣየ 
ተጻዋታይ ሪያል ማድሪድ ጁድ በሊንግሃም፡ 
ኣብዛ ወቕቲ ሕጕስ ከምዘየለ ገሊጹ።
  ዝሓለፈ ወቕቲ ካብ ቦሩሽያ ዶርትሞድ 

ናብዛ ዓርሞሽሽ እስጳኛዊት ክለብ ዝተሰጋገረ 
በሊንግሃም፡ ኣብታ ዓመተ-ስፖርት 19 ናይ 
ሊግ ሸቶታት ከቝጽር እንከሎ፡ ዋንጫ 
ላ’ሊጋን ሻምፕዮንስ ሊግን ከልዕሉ፡ ልዑል ተራ 
ከምዝተጻወተ ይዝከር። ከም ቍጽሪ 10ን ናይ 
ሓሶት ቍጽሪ 9 ይጻወት ብምንባሩ እዩ ከኣ፡ ሸቶ 
ናይ ምቝጻር ዕድላት ዝረክብ ነይሩ።
  ኣብዛ ሰለስተ ኣዋርሕ ተላዒልዋ ዘሎ ሓዳሽ 

ወቕቲ ግና፡ ምስ ምምጻእ ከይላን ምባፐ ናይ 
ዝሓለፈ ዓመት ብቕዓቱ ክደግም ተጸጊሙ 
ይርከብ። እዚ ወዲ 21 ዓመት እንግሊዛዊ፡ 
ካብቲ ናይ ዝሓለፈ ዓመት ተራኡ ተቐይሩ 
ካብ ልዳት ንድሕሪት ተሳሒቡ ዝያዳ ከም 
ኣከፋፋሊ ይጻወት ኣሎ። ሰሪ’ዚ ምቕያር ቦታ 
ከኣ፡ ዓሚ ዘርኣዮ ብቕዓት ክደግሞ ተኣጊሙ 
ኣሎ። ዛጊት ልዕሊ 11 ግጥማት ተሰሊፉ ድማ፡ 
ሸቶ ኣየመዝገበን። 
  ፐቲት፡ ብዛዕባ’ዚ ተጻዋታይ ክዛረብ እንከሎ፡ 

“በሊንግሃም፡ ኣብ የማናይ ክንፊ ክስለፍ ኣለዎ። 
ከምዝመስለኒ ኣብ ልዑል ጸቕጢ እዩ ዝርከብ፣ 
ምኽንያቱ፡ ዝሓለፈ ዓመት ዘርኣዮ ደረጃ ዓቢ 
ብምንባሩ ሕጂ ግና ብምጕዳሉ። ንሱ፡ ዝሓለፈ 
ወቕቲ ድንቂ እዩ ነይሩ፣ ኩሉ ግዜ ፍሽኽ 
ይብል ነይሩ። እንተኾነ፡ ኣብዚ እዋን ብፍጹም 
ክስሕቕ ኣይረኣኽዎን። ከምቲ ክጻወቶ ዝደሊ 

ኵዕሶ ይጻወትን የስተማቕሮን ከምዘየለ ምልክት 
እዩ።” ኢሉ።
  ብዘይካ’ዚ፡ ናይ እስጳኛ ጋዜጣ ኤይ.ኤስ፡ 

በሊንግሃም፡ ብምምጻእ ምባፐ ዝሓለፈ ወቕቲ 
ዝነበረ ‘ቀንዲ ተጻዋታይ’ ናይ ምዃን ተራኡ፡ 
ኣብዛ ወቕቲ ከሲርዎ ኣሎ። ብመሰረት እዚ 
ምንጪ፡ ምባፐን ቪንስየስን እቶም ቀንዲ 
ተጻወትቲ ናይ’ዛ ጋንታ ክኾኑ እንከለዉ፡ ዓላሚ 
እዛ ጋንታ ካርሎ ኣንቸሎቲ፡ ስልቲ ጸወታኡ 
ንኽልቲኦም ዝምችእ ክገብሮ ተገዲዱ ይርከብ። 
እዞም ክልተ ተጻወትቲ፡ ብድምር 16 ሸቶታት 
ኣመዝጊቦም ኣለዉ። 
  እዚ ይዅን እምበር፡ ሽሕ’ኳ ብምምጻእ 

ምባፐ በሊንግሃም ተጸልዩ እንተሃለወ፡ ምባፐ 
እውን ንባዕሉ ከምቲ ትጽቢት ዝተገብረሉ 
ብቕዓት የርኢ የለን። እዚ ቅልጡፍ ኣጥቃዓይ፡ 
ገና ኣብ ህርመት እዛ ጋንታ ክኣቱ ኣይከኣለን 
ዘሎ። መሪሕ ተጻዋታይ ክኸውንን ኣብ ነፍሲ 
ወከፈ ጸወታ ወሳኒ ተራ ክጻወትን ኣይበቕዐን። 
ብፍላይ ዝሓለፈ ሰሙን ኣብ ሜዳኦም 
ብባርሴሎና 4ብ0 ተሳዒሮም ርእሶም ኣብ 
ዘድነኑሉ ጸወታ፡ ከም ተራ ተጻዋታይ ቅድሚ 
ዕረፍቲ ጥራይ ሓሙሽተ ግዜ ካብ ጸወታ ወጻኢ 
(ኦፍሳይድ) ብምውጻኡን ትሑት ብቕዓት 
ብምርኣዩን፡ መዛረቢ ኮይኑ። 
  ማድሪድ፡ እዚ ሰሙን’ዚ ኣብ ዕረፍቲ እያ 

ከተሕልፎ፣ ምኽንያቱ፡ ሎሚ ናብ ቫለንሽያ 
ተጓዒዛ ከተካይዶ ተመዲቡ ዝነበረ ጸወታ፡ 
ብሰንኪ ኣብ እስጳኛ ኣጋጢሙ ዘሎ ዕልቕልቕ 
ናብ ዘይተፈልጠ መዓልቲ ተሰጋጊሩ ኣሎ።

ቅንጥብጣብ
* ዓላሚ ኣርሰናል ሚኬል ኣርቴታ፡ ሪካርዶ 

ካላፊዮሪን ማርቲን ኦደጋርድን፡ ኣብ’ቲ ናብ 
ኒውካስል ተጓዒዞም ዘካይዱዎ ናይ ሊግ ጸወታ 
ከምዘይህልዉ ሓቢሩ።
  ቶሚያሹ እውን ቅድሚ ኣህጉራዊ ግጥማት 

ናብ ጸወታ ክምለስ ትጽቢት ከምዘይገብረሉ 
ዝገለጸ ኣርቴታ፡ ዝሓለፈ ሰሙን መጕዳእቲ 
ገጢምዎ ዝወጸ ጋብሪኤል ማጋሃልስ ግና፡ 
ክጻወት ከምዝኽእል ሓቢሩ።
* ብሰንኪ ዘጋጠሞ መጕዳእቲ ጋንታኡ 

ብባርሴሎና 4ብ0 ክትሰዓር እንከላ ዘይተሰለፈ 
ሓላዊ ልዳት ሪያል ማድሪድ ቶቦት ኮርቱዋ፡ 
ናብ ሜዳ ከምዝተመልሰ ተሓቢሩ። 
* ምስ ቸልሲ ኰይኑ ዝጻወት ዘሎ ጃዶን 

ሳንቾ፡ ጽባሕ ሰንበት ንማን ዩናይትድ ኣብ 
ዝገጥሙሉ ጸወታ ኣይክጻወትን እዩ፣ ምኽንያቱ 
ካብዛ ጋንታ ብልቓሕ ናብ ቸልሲ ተሰጋጊሩ 
ብምህላዉ።

ሱፐር ዲቪዥን ‘ኤ’ ጽባሕ ክጅመር እዩ
ሻምፕዮን ሱፐር ዲቪዥን ‘ኤ’ ኵዕሶ እግሪ ዞባ ማእከል ናይ ዓመተ-ስፖርት 2024-25፡ 

ጽባሕ ሰንበት ኣብ ስታድዩም ኣስመራ ክፍልም እዩ።
  እዚ 10 ጋንታታት ደቂ ተባዕትዮ ሒዙ ዝካየድ ውድድር፡ ፓራዲዞን ሓይሊ ኣየርን 

ብዘካይዳኦ ጸወታ እዩ ክጅምር።

ቫን ዳይክ፡ ንሳሊባ ኣድኒቕዎ
ሓለቓ ጋንታ ሊቨርፑል ቨርጂል ቫን ዳይክ፡ ኣብ ልዕሊ ተኸላኻሊ ኣርሰናል ዊሊያም ሳሊባ 

ዘለዎ ኣድናቖት ብምግላጽ፡ “ኣብቲ ናቱ ዕድመ ከም ናቱ ብቕዓት ኣይነበረንን” ኢሉ።
  ገና ወዲ 23 ዓመት ዘሎ ሳሊባ፡ ሓደ ካብ ዝበለጹ ናይ ማእከል ተኸላኸልቲ ፕሪመር ሊግ 

እንግሊዝ ምዃኑ ኣመስኪሩ እዩ። ዘለዎ ኣቃውማን ዝጥቀመሉ ቅዲ ጸወታን ከኣ፡ ምስ ቫን 
ዳይክ ዘወዳድርዎ ወገናት ኣለዉ።
  ቫን ዳይክ፡  “ዝስሕበካ ናይ ማእከል ተኸላኻሊ መን’ዩ?” ዝብል ሕቶ ካብ ናይ ቅድም 

ተጻዋታይ ማን ዩናይትድ ሪዮ ፈርዲናንድ ምስ ቀረበሉ፡ “ብርግጽ፡ ሳሊባ ዓቢ ምዕባለ የርኢ 
ኣሎ። ኣብዚ እዋን ቀዳማይ ኣብ ርእሰይ ዝመጽኣኒ ድማ ንሱ እዩ፣ ሓያል ተጻዋታይ እዩ። ከም 
ዝመስለኒ ኣብ ሚዛን ጸወታ ጽቡቕ ዕማም እዩ ዝዓምም ዘሎ። ግልጺ ኮይነ ክዛረብ እንተኾይነ፡ 
ኣብዚ ንሱ ዘለዎ ዕድመ፡ ከም’ዚ ወኒኑዎ ዘሎ ብቕዓት ኣይነበረንን፣ ጥቓኡ’ውን ዝቐርብ 
ኣይኮነን።” ክብል ኣድኒቕዎ።
  ኣብዚ እዋን ወዲ 33 ዓመት ዘሎ ቫን ዳይክ፡ ኣብ’ዚ ሳሊባ ዝርከበሉ ዕድመ ከሎ፡ ምስ 

ስኮትላንዳዊት ክለብ ሰልቲክ ይጻወት ነይሩ። ኣብ 2015 ናብ ሳውዝሃምፕተን ተሰጋጊሩ ድሕሪ 
ዘርኣዮ ምዕባለ፡ ብዓላሚ ሊቨርፑል ዝነበረ የርገን ክሎፕ ኣብ 2018 ተገዚኡ፡ ኣብቲ ዝለዓለ ደረጃ 
ክበጽሕን ሓደ ካብ ዝበለጹ ተኸላኸልቲ ዓለም ክኸውንን ክኢሉ።

ለዋንዶውስኪ፡ ብሉጽ ተጻዋታይ 
ወርሒ ጥቅምቲ ተባሂሉ

ኣጥቃዓይ ባርሴሎና ሮበርቶ ለዋንዶውስኪ፡ ናይ ወርሒ ጥቅምቲ ብሉጽ ተጻዋታይ ላ’ሊጋ 
ተባሂሉ።
  እዚ ፖላንዳዊ ምኵር ተጻዋታይ፡ ነዛ ወርሓዊት ሽልማት ዝዕወተላ ዘሎ፡ ድሕሪ’ቶም ኣቐዲሞም 

ዝተዓወቱ ክልተ ደቂ ጋንታኡ እዩ። ኣቐዲሙ ናይ ወርሒ ነሓሰ ራፊኒያ ክዕወተላ እንከሎ፡ ላሚን 
ያማል ከኣ፡ ንናይ ወርሒ መስከረም ሽልማት ዓቲሩዋ ነይሩ።  
  ባርሴሎና፡ ኣብዛ ወቕቲ መሳጢ ብቕዓት ከተርኢ፡ እዞም ሰለስተ ተጻወትቲ ልዑል ተራ ይጻወቱ 

ከምዘለዉ ይፍለጥ።

መቝሽሽ
ኣብዚ ስእሊ ዘሎ ናይ ቅድም ተጻዋታይ 

እዩ፣ ኣለሊኹሞ’ዶ። ኣብ ፈለማ 2000 
ሓደ ካብ ዝበለጹ ኣጥቃዕቲ ዓለም ዝነበረ 
ብራዚላዊ ኣድሪያኖ እዩ። 
  ኣድሪያኖ፡ ዝያዳ ኣብ ኢጣልያዊት 

ክለብ ኢንተር ሚላን እንከሎ ብሉጽ 
ቁመና ዘርኣየ ኮይኑ፡ ኣብ 2004ን 2005ን 
ኣብ ሽልማት ባሎን ዲ’ኦር ምስ ቀዳሞት 
10 ተሰሪዑ ነይሩ። ንሃገሩ ብራዚል 48 
ግጥማት ዝወከላ እዚ ጉልቡት ኣጥቃዓይ፡ 
‘ናይ መጻኢ ሮናልዶ ናዛሪዮ ክኸውን’ዩ’ 
ዝብል ትጽቢት’ውን ተነቢሩሉ ነይሩ።

መደብ ጸወታ
ሎሚሎሚ

ፕሪመር ሊግ
ኒውካስል - ኣርሰናል 3፡30 ድ.ቀ
ሊቨርፑል - ብራይተን 6፡00 ድ.ቀ

ኢፕስዊች ታውን - ሌስተር ሲቲ 6፡00 
ድ.ቀ

ቦርንማውዝ - ማን ሲቲ 6፡00 ድ.ቀ
ሳውዝሃምፕተን - ኤቨርተን 6፡00 ድ.ቀ
ኖቲንግሃም - ዌስት ሃም 6፡00 ድ.ቀ

ዎልቭስ - ክሪስታል ፓላስ 8፡30 ምሸት
ሰሪ’ኣ

ኡዲነዘ - ጁቬንቱስ 8፡00 ምሸት
ሞንዛ - ኤሲ ሚላን 10፡45 ምሸት

ቡንደስሊጋ 
ባየር ሙኒክ - ዩንየን በርሊን 5፡30 ድ.ቀ

ሊግ 1 ፈረንሳ 
ፒኤስጂ - ለንስ 7፡00 ምሸት

  ይዅን’ምበር፡ ድሕሪ ሞት ኣቦኡ ከምቲ 
ትጽቢት ዝተገበረሉ ክቕጽል ዘይከኣለ 
ኣድሪያኖ፡ ብሰንኪ ዝገጠሞ ጸቕጢ ናይ 
መስተ ግዙእ ብምዃን፡ ክሳብ ናይ ልምምድ 
ሰትዩ ይመጽእ ነይሩ፣ ካብ ጸወታታት’ውን 
ይበኵር ነይሩ። ኢንተር ሚላን ግና፡ እቲ 
ሓቂ ብምሕባእ “ተሃሪሙ” እናበለት 
ተመኽንየሉ ነይራ።
  ኣብ 2016 ገና ወዲ 34 ዓመት እንከሎ 

ጥሮታ ዝወጸ ኣድሪያኖ፡ ዝሓለፈ መዓልታት 
ኣብ ጎደናታት ሃገሩ ጥራሕ እግሩን መስተ 
ሒዙን እንከሎ ኣብ ዓይኒ ካሜራ ኣትዩ። 
ኩነታቱ ገና ኣብ ሕማቕ ከምዘሎ ዝእምት 
ምዃኑ ድማ ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ናቕፋ ቁ.223፡ጥቓ እንዳ ማርያም ጥቓ ባር ትራስተለ 122798

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 
ፋርማሲ ሓድሽ ዘመን

2/11/2024

abur Printing Services

2 ሕዳር 2024 - ገጽ 12መበል 34 ዓመት ቁ.54

ዜና ወጻኢዜና ወጻኢዜና ወጻኢዜና ወጻኢዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

“ኢራን ኣብዚ ሳልስቲ’ዚ ንእስራኤል ከተጥቅዕ’ያ” ማዕከናት ዜና
ኢራን፡ ዝሓለፈ ሰሙን ካብ እስራኤል 

ንዝተፈነወላ መጥቃዕቲ፡ ኣብዚ ሳልስቲ’ዚ 
ወተሃደራዊ ግብረ-መልሲ ንምሃብ 
ምድላዋታ ኣጻፊፋ ከምዘላ፡ ሓያለ 
ማዕከናት ዜና ኣመሪካ ሓቢረን።
ሓንቲ ካብ’ተን ማዕከናት ዜና ዝዀነት 

ቴለቪዥን ሲ.ኤን.ኤን፡ ‘ካብ ሓደ ምስ 
መራሕቲ ኢራን ርክብ ዘለዎ እሙን 
ምንጪ ረኺበዮ’ ንዝበለቶ ምስጢራዊ 
ሓበሬታ ምርኩስ ገይራ ኣብ ዝፈነወቶ 
ዜና፡ ኢራን ቅድሚ’ቲ ዝመጽእ 5 ሕዳር 
ዝካየድ ፕረዚደንታዊ ምርጫ ኣመሪካ 
ንእስራኤል ክትድብድባ ከምእትኽእል 
ኣፍሊጣ።
እቲ ኣብ ልዕሊ እስራኤል ንሳልሳይ 

ግዜ እተካይዶ ወተሃደራዊ መጥቃዕቲ፡ 

ዘየወላውልን ኣቐንዛውን ከምዝኸውን 
ድማ፡ እታ ቴለቪዥን ነቲ ምንጪ 
ብምጥቃስ ወሲኻ ኣመልኪታ።
እንተዀነ፡ ነቲ ምስጢራዊ ሓበሬታ 

ካበየነይቲ ሃገር ከምዝረኸበቶ፡ ከምኡ ድማ 
እቲ መጥቃዕቲ ዝካየደሉ ዕለትን ሰዓትን 
ብልክዕ መዓስ ምዃኑ፡ እታ ቴለቪዥን 
ዝሃበቶ ሓበሬታ የለን።

ብውሕዱ ሰለስተ ላዕለዎት ሰብ-
መዚ ኢራን’ውን ዝሓለፈ ሓሙስ ኣብ 
ዝሃቡዎ መግለጺታት፡ ግዜ ከይጠቐሱ 
እስላማዊ ሰራዊት ሓለዋ ሰውራ ኢራን 
ንመጥቃዕቲ እስራኤል ምላሽ ክህበሉ 
ምዃኑ ኣጠንቂቖም ነይሮም።
ሓለቓ ስታፍ ናይቲ ሰራዊት - ሜጀር 

ጀነራል ሖሴን ሳላሚ ኣብ ዘስመዖ 
መግለጺ፡ ንመጥቃዕቲ እስራኤል 
“ክግመት ዘይክኣል ወተሃደራዊ ምላሽ 
ክንህበሉ ኢና” ክብል ፈኪሩ።
ምክትሉ - ብርጌደር ጀነራል ዓሊ ፈዳቪ 

እውን፡ “ወተሃደራዊ ግብረ-መልሲ ኢራን 
ፈጺሙ ዘይተርፍ እዩ” ኢሉ።
ወሲኹ ድማ፡ “ኣብ ታሪኽና ንድሕሪት 

ምልስ ኢልና ንዝሓለፈ ልዕሊ 40 

ዓመታት ምስ እንርኢ፡ ግቡእ ምላሽ 
ከይሃብናሉ ዝሓለፍና ዝዀነ መጥቃዕቲ 
የለን” ክብል ገሊጹ።
ክልተ ምንጪታት እስራኤል’ውን 

‘ኣክሲዮስ’ ንዝተባህለ መርበብ ሓበሬታ 
ኣመሪካ ኣብ ዝሃቡዎ ሓበሬታ፡ ኢራን 
ኣብዘን ዝቕጽላ ሒደት መዓልታት ኣብ 
ልዕሊ እስራኤል መጥቃዕቲ ንምፍጻም 
ተዳልያ ምህላዋ ዘመልክት ስለያዊ 
ሓበሬታ ኣብ ኢድ ሞሳድ በጺሑ 
ከምዘሎ ኣረዲኦም።
ኣብ መንጎ ክልተአን ሃገራት ዝቕጽል 

ዘሎ ወተሃደራዊ ምጥቕቓዕ ብቕልጡፍ 
ደው ክብል እንተ ዘይክኢሉ፡ እቲ ኣብ 
ቓዛን ደቡባዊ ሊባኖስን ጥራሕ ተሓጺሩ 
ዘሎ ኲናት ዞባዊ መልክዕ ክሕዝ 
ከምዝኽእል’ዮም ብዙሓት ክኢላታት 
ዘጠንቅቑ።

“ባለስቲካዊ ሚሳይል ሰ/ኮርያ፡ ክሳብ ኣመሪካ ክበጽሕ 
ይኽእል’ዩ” ተባሂሉ

ሰሜን ኮርያ ዝሓለፈ ሓሙስ ዝፈተነቶ 
ናይ ነዊሕ ርሕቀት ሓድሽ ባለስቲካዊ 
ሚሳይል፡ ክሳብ ማእከል ሕ.መ.ኣመሪካ 
ክበጽሕ ዓቕሚ ከምዘለዎ ተገሊጹ።
ዋና ጸሓፊ ካቢነ ሚኒስተራት ጃፓን - 

ዮሺማሳ ሃያሺ ትማሊ ዓርቢ ንጋዜጠኛታት 
ኣብ ዝሃቦ ሓበሬታ፡ እቲ ባለስቲካዊ 
ሚሳይል ንልዕሊ 15,000 ኪሎ-ሜተር 

ክጐዓዝ ዓቕሚ ከምዘለዎ ድሕሪ ምጥቃስ፡ 
እዚ ማለት ክሳብ ኣመሪካ ንዝርከብ 
ዒላማታት ክወቅዕ ከምዝኽእል ሓቢሩ።
ንዓይነትን ካልእ ቴክኒካዊ መዳያትን እቲ 

ሚሳይል ዝምልከት ዝርዝራዊ ሓበሬታ 
ብወገን መራሕቲ ሰ/ኮርያ’ኳ እንተ 
ዘይተዋህበ፡ ትማሊ ሓሙስ ምስ ተተኰሰ 
ግን ኣብ ህዋ ን87 ደቓይቕ ከምዝጸንሐ፡ 

ሰብ-መዚ ደ/ኮርያን ጃፓንን ገሊጾም።
ንሳቶም ወሲኾም፡ እቲ ሚሳይል ንላዕሊ 

ክሳብ 7,000 ኪሎ-ሜተር፡ ንጋድም ድማ 
ኣስታት 1,000 ኪሎ-ሜተር ከምእተጐዓዘ 
ኣመልኪቶም።
ሰ/ኮርያ፡ ሚሳይላት ክትፍትን እንከላ፡ 

ክሊ-ኣየር ጐረባብታ ንኸይትጥሕስ ኢላ 
ኵሉ ግዜ ኣብ ክንዲ ንጋድም ንላዕሊ 
ከምእትውንጭፎ እዮም ጸብጻባት 
ዝጠቕሱ።
በዚ መሰረት፡ እዚ ሓድሽ ባለስቲካዊ 

ሚሳይል ንጋድም ተወንጪፉ ነይሩ 
እንተዝኸውን፡ ልዕሊ 15 ሽሕ ኪሎ-
ሜተር ርሕቀት ክሽፍን ይኽእል 
ከምዝነበረ እዮም ሰብ-መዚ ክልተአን 
ሃገራት ዘረድኡ።
ኣብ መንጎ ኣመሪካን ሰ/ኮርያን ዘሎ 

ርሕቀት፡ ካብ 9,900 ኪሎ-ሜተር 
ከምዘይሓልፍ’ዩ ዝንገር።
ሰ/ኮርያ፡ ዝሓለፈ ሓሙስ ዝፈተነቶ 

ሚሳይል፡ ናብ ጸላእታ መጠንቀቕታ 
ንምትሕልላፍ ዝዓለመ ምንባሩ ትገልጽ።

ሚ/ጉ/ወጻኢ ኣርጀንቲና፡ ብጉዳይ 
ኲባ ካብ ስልጣና ትባረር

ፕረዚደንት ኣርጀንቲና ዛቬር ሚለይ፡ 
ንሚኒስተር ጉዳያት ወጻኢ’ታ ሃገር ዲያና 
ሞንዲኖ ካብ ስልጣና ኣባሪሩዋ።
እቲ ፕረዚደንት ነዚ ስጕምቲ’ዚ ዝወሰደ፡ 

እታ ብዓልቲ-ስልጣን፡ ብኣመሪካ ኣብ ልዕሊ 
ኲባ ጸኒዑ ዘሎ ቁጠባዊ ክርደና ክለዓል፡ ኣብ 
ሓፈሻዊ ባይቶ ሕቡራት ሃገራት ንዝሓለፈ 
ውሳነ ብምድጋፋ እዩ።
“ኣብ ኲባ ዘሎ መንግስቲ ጨቋኒ ስለዝዀነ፡ 

ኵሉ ግዜ ኢና ንቃወሞ” ዝበለ ካብ ቤት-
ጽሕፈት እቲ ፕረዚደንት ዝወጸ መግለጺ፡ 
ዲያና ሞንዲኖ ኣብ ሓፈሻዊ ባይቶ ሕቡራት 
ሃገራት ንመትከላት ኣርጀንቲና ዘየንጸባርቕ 
ዝበሎ ድምጺ ምሃባ ጌጋ ከምዝነበረ ሓቢሩ።
ኣብቲ ሚኒስትሪ ከምቲ ናታ ዝበለ ኣረኣእያ 

ዘለዎም ኣባላት ክህልዉ ከምዝኽእሉ 
ዝጠቐሰ እቲ መግለጺ፡ ንምእላዮም ተፍትሽ 
ክካየድ ምዃኑ ወሲኹ ኣመልኪቱ።
ዲያና ሞንዲኖ፡ እቲ ፕረዚደንት ዝሓለፈ 

ዓመት ናይ ምረጹኒ ጐስጓስ ኣብ ዘካይደሉ 
ዝነበረ እዋን፡ ቀንዲ መሓዛኡ ከምዝነበረት’ዩ 
ዝንገረላ።

ዝሓለፈ ረቡዕ ኣብ ዝተኻየደ ኣኼባ 
ሓፈሻዊ ባይቶ ሕቡራት ሃገራት፡ እቲ ኣብ 
ልዕሊ ኲባ ጸኒዑ ዘሎ ቁጠባዊ ክርደና 
ክለዓል ብ187 ሃገራት ደገፍ ክረክብ 
እንከሎ፡ ኣመሪካን እስራኤልን ግን ንበይነን 
ከምእተቓወምኦ፡ ጸብጻባት ዜና ይሕብሩ።
ዝሓለፈ ዓመት ናብ ስልጣን ዝደየበ ወዲ 

54 ዓመት ፕረዚደንት ዛቬር ሚለይ፡ ኣብ 
ጉዳይ ኲባ፡ ኒካራጓን ቬነዝዌላን ንኣመሪካ 
ባህ ዘብል ተጻይ ፖሊሲ ይኽተል ከምዘሎ 
ይሕበር።
ንሱ፡ ኣርጀንቲና ኣባል ቁጠባዊ ውድብ 

ብሪክስ ክትከውን ንዝቐረበላ ወግዓዊ ዕድመ 
ድሕሪ ምንጻጉ፡ ብኣመሪካን መሓዙታን 
‘ኣገናዕ’ ከምእተባህለ እውን ይንገር።
በቲ ዝኽተሎ ዘሎ ዘይትጽቢታዊ ፖሊሲ 

ዝተቘጥዐ ፕረዚደንት ቬነዝዌላ ኒኮላስ 
ማዱሮ ድማ፡ “ሚለይ ረብሓታት ኣመሪካ 
ከሳሲ ክብል ንኣርጀንቲና ናብ ግዝኣት 
ኣመሪካ ለዊጡዋ ኣሎ” ክብል ዝሓለፈ 
ወርሒ ግንቦት ዘሊፉዎ ምንባሩ ኣርሳዕን።
እቲ ፕረዚደንት፡ ኣብ ቁጠባ ኣርጀንቲና 

ዘተኣታተዎ ህዉኽ ጽገናታት፡ ናብ ዝገደደ 
ዓዘቕቲ ዝቕባበ ሸሚሙዎ ከምዘሎ ከኣ፡ 
ክኢላታት ስነ-ቁጠባ ናይ’ታ ሃገር የረድኡ።
ብመሰረት ጸብጻባት፡ ኣርጀንቲና ኣብ 

ላቲን ኣመሪካ ሳልሳይ ዝዓበየ ቁጠባ’ኳ 
እንተለዋ፡ ኣስታት 50% ካብ ዜጋታታ ግን 
ኣብ ትሕቲ መስመር ድኽነት’ዮም ዝነብሩ።

ትራምፕ፡ ካብ ሓንቲ ማዕከን ዜና 10 ቢልዮን ዶላር ካሕሳ ይሓትት
ዶናልድ ትራምፕ፡ ‘ሲ.ቢ.ኤስ. 

ኒውስ’ ዝተባህለት ማዕከን ዜና 
ኣመሪካ 10 ቢልዮን ዶላር ካሕሳ 
ክትከፍሎ ዝጠልብ ወግዓዊ ክሲ 
ከምዝመስረተ ተሓቢሩ።
እቲ ሕጹይ ፕረዚደንት ነዚ 

ስጕምቲ’ዚ ዝወሰደ፡ እታ ማዕከን 
ዜና ሎም-ቅነ ምስታ መቐናቕንቱ 
ዝዀነት ካማላ ሃሪስ ንዘካየደቶ ቃለ-
መሕትት ኣጸባቢቓ ድሕሪ ምፍናዋ 
እዩ።
“ካማላ ሃሪስ፡ ኣብቲ ’60 ደቓይቕ’ 

ዝብል መደብ - ኣብ ጉዳይ ጐንጺ 

ማእከላይ ምብራቕ ኣመልኪቱ 
ንዝቐረበላ ሕቶታት ዝሃበቶ መልሲ፡ 
ንኣድመጽቲ ንምድንጋር ተባሂሉ 
ትሕዝቶኡ ብኣርትዖት ከምዝጸባበቕን 
ከምዝቕየርን ተገይሩ ተፈንዩ” ዝበሉ 
ወከልቲ ትራምፕ፡ እታ ማዕከን ዜና 
ንሃሪስ ኣብቲ ምርጫ ከተዐውት ኢላ 
ዝገበረቶ ስለዝዀነ፡ በዚ ምኽንያት 
ትራምፕ ናይ 10 ቢልዮን ዶላር 
ካሕሳ ክሓትት ከምእተገደደ 
ኣፍሊጦም።
“ኣብ ታሪኽ ፈነወ ቴለቪዥን 

ኣመሪካ እቲ ዝዓበየ ምትላል” ክብል 
ዝገለጾ ዶናልድ 
ትራምፕ ድማ፡ እታ 
ማዕከን ዜና ናይ ስራሕ 
ፍቓዳ (ሊቸንሳኣ) 
ክትምንጠል ጸዊዑ።
ሓድሽ ጸብጻብ 

ከ ም ዘ መ ል ክ ቶ ፡ 
ክልተኦም ሕጹያት 

ኣብቲ ዝመጽእ 5 ሕዳር ዝካየድ 
ፕረዚደንታዊ ምርጫ ናይ ምዕዋት 
ተኽእሎኦም ገና ማዕረ’ዩ ዘሎ።

ኣፍሪቃ - ብጸሓይ እትሰርሕ ሞተር-ብሽክለታ፡ 6,000 ኪ.ሜ ትጐዓዝ
ሮም ዝተባህለ ብኬንያን ሽወደንን 

ዝውነን ኩባንያ ዘፍረያ - ብኤለክትሪክ 
እትሰርሕ ሞተር-ብሽክለታ፡ ጸሓያዊ ጸዓት 
ጥራሕ እናተጠቕመት ንዝተመደበላ 
6,000 ኪሎ-ሜተር ብዓወት ከምዝዛዘመቶ 
ተሓቢሩ።
ብመሰረት መርበብ ሓበሬታ ሲ.ኤን.

ኤን፡ እታ ሞተር-ብሽክለታ ካብ ናይሮቢ 
- ኬንያ ነቒላ ኣብ ውሽጢ 17 መዓልታት 
ከተማ ስተለንቦሽ - ደቡብ ኣፍሪቃ ኣትያ።
ናብ ደቡብ ኣፍሪቃ ንምብጻሕ፡ 

ብዘይ ጥጡሕ ጽርግያ እናተጓዕዘት 
ንታንዛንያ፡ ማላዊ፡ ዛምቢያን ቦትስዋናን 
ከምዝሰንጠቐተን ድማ፡ እቲ ሓበሬታ 
የረድእ።
ባትሪ ናይታ ተሽከርካሪት ሓንሳብ 

‘ቻርጅ’ ምስ ኰነ ክሳብ 113 ኪሎ-
ሜተር ከየቋረጸት ትጐዓዝ ከምዝነበረት 
ዝጠቐሰ እቲ መርበብ ሓበሬታ፡ ኣብ ሓደ 
እዋን’ውን 18 ሰዓታት ኣብ ዘይመልእ 
ግዜ 1,000 ኪሎ-ሜተር ከምእተጓዕዘት 
ኣመልኪቱ።
እንተዀነ፡ ነታ ኣብ 

ኣመሪካ ኣብ ውሽጢ 
42 መዓልታት 25,000 
ኪሎ-ሜተር ክትጐዓዝ 
ብምኽኣላ ክብረ-ወሰን 
ዓለም ሒዛ ዘላ ተመሳሳሊት 
ሞተር-ብሽክለታ ክትበልጻ 
እንተደኣ ኰይና፡ ብሕጂ 
ገና ነዊሕ ግዜ ከድልያ 

ምዃኑ’ዩ ዝሕበር ዘሎ።
ኣብ ኣፍሪቃ፡ ብኤለክትሪክ (እንተላይ 

ብጸሓያዊ ጸዓት) ዝሰርሓ ሞተር-
ብሽክለታታት ሰፊሕ ዕዳጋን ልዑል 
ተጠላብነትን ይረኽባ ከምዘለዋ፡ ጸብጻባት 
ይጠቕሱ።

